
Аз шодравон Бањром Фирўз (1939-1994)-и 

шоир, нависанда, публисист, Корманди шоистаи 

маданияти Тољикистон, барандаи Љоизаи адабии 

устод Айнї, ки 1-уми ноябри соли равон синни 

70-ро пур мекард, шеъру њикоя, ќиссаву роман, 

маќолаву нигошта ва хотираи неке монда. Дарёи 

мењру муњаббати ў, ки ба сўйи дўстон њамеша 

љорї буд, дар маљмўа ќатрае аз мењрномаи усто-

дону њамкорон, дўстону шогирдон гирдоварї 

шуда ва онњо аз зиндагии пурсаодату эљоди пур-

баракат ва мактаби одамияти адиби накўпиндо-

ру накўрафтор ва накўгуфтор њикоят мекунанд. 

МЕЊМОН БАХТЇ 
раиси Иттифоќи  

нависандагони Тољикистон 
 

АДИБИ ХУШНОМУ ХУШКАЛОМ 
 
Дар адабиёти љањон монанди Бањром Фирўз адибони 

зиёде дар овони љўшу хурўши эљодї ин љањони орзую 
омолро падруд гуфтаанд. Яъне онњо метавонистанд 
бештар аз пештар осори рагину пурѓановатро ба њаводо-
рони адабиёт пешнињод намоянд. Дўсти шодравони ман, 
адиби хушсалиќа ва соњибистеъдод Бањром Фирўз аз зу-
мраи њамин адибон буд. Ў уќоберо мемонд, ки дар ављи 
парвоз сайёди берањм- аљал болу парашро бишкаст. 

Бањром Фирўз фаъолияти эљодии худро аз шеър оѓоз 
намуд. Пасон самара ва лаззати зањмати эљодашро дар 
наср чашид. Дар ин бахши офарандагї ба комёбињои 
намоён ноил гардид. 

Бањром баъди хатми Донишгоњи омўзгории Хуљанд 
миёни шоирони љавони вилоят ва њам љумњурї ном баро-
варда буд. Њар бор, ки аз роњи телевизон барои сабти ин ё 
он муносибати хуш ба Хуљанд сафар мекардам, њатман ба 
Бањром вомехўрдам. Ваќти зиёде нагузашта Бањроми ља-
вон њамроњи арўси нозанинаш ба Душанбе кўчиданд ва 
дар домани шањр њавличаеро соњиб шуданд. 
Нахустмењмони ин Лайлию Маљнун, яъне Саиднисо ва 
Бањром шодравон Лоиќ ва ман будам. Лайливу Маљнун 
ишора кардани ман сабаби воќеї дорад, зеро хонадорша-
вии онњо низ ќиссаи аљоибе дорад ва шояд дар ин китобе 
ёддошт аз љониби шоњидони дигар ин њангомаи шавќангез 
ишора ёфта бошад. 

Бо Бањром Фирўз миёнаи солњои њафтодуми асри пе-
шин њамроњ дар телевизион кор кардем. Ман ба њайси 

сармуњаррири бахши адабию драма ва Бањром муовини 
сармуњаррир. Пасон барои мо шодмонии дигаре созгор 
омад ва мо дар бинои нав њамсоя шудем ва то имрўз ба 
ањли хонаводаи азизу мўњтарами шодравон ифтихори њам-
соягї дорем. 

Ба хушномии адабиёти тољик Бањром Фирўз аз хеш 
асарњои шоёну намоёне, амсоли «Пайи ситора», «Рухсо-
ра», «Ту танњо не», «Тору пуд», «Агар вай мард мебуд», 
китобњои ашъор «Розњои моњтобшаб», «Тафти дил» ва 
ѓайраро ба ёдгор гузошт ва бовар дорам ин осори ба хид-
мати адабиёт бигзошта номи ўро дар радифи адибони 
хушному хушкалом љовидон нигањ хоњад дошт. 

Маљмўае, ки пешкаши хонандагону мухлисони сершу-
мори осори адиб мегардад, аз хотироту ёддошт ва мењр-
номаи устодону адибони маъруф, дўстону њамкорон ва 
шогирдони бародари азизам мураттаб шудааст ва баёнга-
ри мењру муњаббат, самимияту садоќати дўстону њамкорон 
нисбати адиби хушному хушкаломамон мебошад. 

МУЊАММАДЉОНИ ШАКУРИИ БУХОРОЇ 
академики АУ Тољикистон, 

узви Фарњангистони адаби форсии 
Љумњурии Исломии Эрон, 

барандаи љоизањои давлатии ба номи 
Абўабдуллоњи Рўдакї ва 

Абўалї ибни Сино 
 

ЗАРРАЊОИ ОДАМИЯТ 
 
Адабиёти форсии тољикї аз солњои шасти ќарни бист 

масъалаи одамият, масъалаи инро, ки инсон чї гуна бояд 
бошад ва муомилаи байни мардум бояд ба чї усуле асос ёбад, 
мавриди баррасї ќарор дод. 

Бањром Фирўз (1939-1994)  яке аз њамон нависандагоне буд, 
ки дар сари ин масъала бисёр фикр мекунанд. Асарњои Бањром 
Фирўз пур аз фикру мулоњизањост ва мо, хонандагонро низ во-
дор месозад, ки баробари ў фикр кунем, масъалањои муњимеро, 
аз ќабили ин, ки одам кист ва одамгарї чист, њаматарафа ба 
мулоњиза гирем. 

Лекин Бањром Фирўз мулоњизањои худро ба тафсил баён 
намекунад. Дар асарњои ў андешаву мулоњизањои дуру дароз ба 
назар намерасанд. Вай ба маќсади худ бо ќувваи тасвир мера-
сад: дидаву шунидањояшро як-як нишон медињад ва мо аз ин 
тасвирњои ў ба фикр меравем, хулосањо мебарорем. 

Њар як асари бадеї, хусусан асарњоеро аз ќабили њикояњо 
(повестњои кўчак)-и Бањром Фирўз хеле бо диќќат хондан лозим 
меояд. Назари ў дар мушоњидакорї баъзан нозук меравад ва 
хислатњои инсонии ќањрамон ё ноодамии ўро нозук ба му-
шоњида гирифта, ба назари мо намоён мекунад. 

Инак, њикояи «Омаду рафт» (1979). Дар ин њикоя, чунонки 
њоло дар бисёр асарњои нависандагони тољик мебинем, ќањра-
мон дар дами марг нишон дода шудааст. Усто Равшан дар би-
стари марг баъзе лањзањои зиндагии худро аз назар мегузаро-
над, феълу атвори баъзе касонро фикр мекунад. Аз ин му-
лоњизањо мебинем, ки тамоми зиндагии ў бо зањмати њалол, бо 
некўкорї гузаштааст. Лекин барои фањмидани ин, ки усто Рав-
шан чї касест, чанд гуфтаи вай, хусусан охирин сухани ў муњим 
аст. Охирин сухани ў ин буд, ки канда-канда гуфт: «Хоб ди-

дам... асп маро гирифта... андохт... аз ќисмат љойи гурез нест... 
Афсўс, њаво носоз омад»... Чунонки  мебинем, ќањрамони нави-
санда дар дами вопасин афсўс мехўрад, ки «њаво носоз омад». 
Вай аз поён ёфтани умри худ афсўс намехўрад, аз ин ки умраш 
бо зањмат гузашт ва чунонки занаш гуфт, њанўз аз фарзандон 
роњат надидааст - аз ин дар њасрат нест, балки дар ташвиш аст, 
ки «њаво носоз омад» ва мардум барои гўронидани ў азоб 
хоњанд кашид. Усто Равшан дар дами марг њам ѓами дигаронро 
мехўрад. 

Чунин аст услуби Бањром Фирўз. Вай ба љузъиёти хурд, ба 
падидањои ноаёни фикру њисси ќањрамон чашми диќќат 
медўзад, гоњ нозуктарин нишонањои феълу атвори инсонро аз 
назар мегузаронад, аз њар кадоми онњо як маънї мекашад. Мо 
њам аз асарњои ў бењтар фањмидани маънои рафтору гуфтори 
одамонро ёд мегирем. Ба рўйдодњои одї, ба љузъиёти хурд, ба 
падидањои ноаёни феълу атвори инсон бодиќќат нигоњ кардани 
нависанда боис мегардад, ки мо, хонандагон низ ба муњит, ба 
мардумони атрофи худ бодиќќат нигоњ кунем, дар фањмидани 
маънои зиндагї ва одамию ноодамї чашми мо бинотар, аќли 
мо гиротар шавад. 

Бањром Фирўз аввалњо шеър мегуфт ва фаќат аз оѓози 
солњои њафтод ба наср гузашт. Ман ўро ба сифати насрнавис аз 
њикояи «Бобо», ки соли 1970 навишта ва соли 1972 чоп карда 
буд, мешиносам. Ин њикоя зуд диќќати хонандагон ва нави-
сандагону мунаќќидонро ба худ кашид. Мушоњидакорї ва но-
зукбинии ў аз њамин њикоя маълум буд. 

Нависанда дар ин љо як кўдак ва падарбузурги пирсоли ўро 
тасвир кардааст, ки њар ду ба дења равонанд. Сўњбати бобову 
набера дар роњ, манзарањои кўњсор ва ѓайра, ки дар ин њикоя 
тасвир шудааст, бештар гўё чизи одист: гуфтугузори одатї ме-
бошад. Лекин дар њаќиќат як порча аз зиндагии бисёр аљиби 
мардуми мо дар ин њикоят тасвир шудааст. Кўдак дар њар ќадам 
чизе аз аљоиботи зиндагии одамон ва њайвонотро мебинад ё 
мешунавад. Гоњ медид, ки «ќуллахо чун сутун ба китфи худ ос-
монро бардошта истодаанд» ва «дилашро вањм зер мекард», гоњ 
аз бобо њикоятњои аљибе дар бораи гургон мешунавид. Кўдак 
бо њайрату тааљљуб барои худ аљоиботи табиатро кашф мекунад 
ва мо ба кунљковї, њайрату тааљљуб ва њиссиёти баланди ин 
кўдаки хурдсол мафтун мешавем. Нависанда љараёни мураккабе 

- раванди аз тарафи як кўдаки зираку њассос кам-кам кашф шу-
дани асрори зиндагиро ба тадќиќ гирифтааст ва бо љузъиёти 
аљиби руњиву равониаш ба мо нишон додааст. Бобо - пиракии 
пурдидаву пурдон ва коркўфта низ њар лањза дар пеши чашми 
мо намоён мегардад. 

Бањром Фирўзро  нависандаи маишатнигор ва услуби ўро 
услуби маишатнигории иљтимої гўем, шояд сањв нашавад. 
Диќќати ў ба зисту маишати мардум равона гардидааст ва гоњ 
онро бо кўчактарин падидањояш мебинад, бо даќиќназарї ба 
мулоњиза мегирад. Аз хондани њикояњои ў чашми мо њам ба 
хурдабинї одат мекунад, фикри мо њам дар сари моњияти он 
љузъиёти ночизи маишат ба љавлон меояд ва дар роњи дарки 
маънои њодисањои зиндагї фаъол мешавад. Хурдатасвирї дар 
аксари њикояњои маљмўаи «Њаќиќати талх» (1981) шакли асосии 
ифодаи нозукбинии њассосонаи Бањром Фирўз буда, барои ин-
кишофи ќобилияти мўшикофии хонанда, барои такони фаъоли-
ятмандии иљтимоии вай иќтидор дорад. 

Тасвирњои Бањром Фирўз дар њикоя аксаран вусъат надо-
ранд. Вай бештар воќеањои хурдеро мегирад, ки аз талотум 
мањрум буда, як гўшаи зиндагиро андак равшан мекунанду бас. 
Вале ин гап чунин маънї надорад, ки њикояњои ў каммазмун 
мебошанд. Ќалами ў чунин иќтидор пайдо кардааст, ки аз реза-
порањои зиндагї маънои муњимме бароварда, пеш аз њама, ода-
миятро устувор мекунад. Њам пирамарди нотавони њикояи «Бо-
бо» ва Усто Равшане, ки дар бистари марг аст, њам Комил-
полвони њикояи «Гўштигирї» (1974), ки номардии шогирдаш 
Сангин-полвонро боиси сархамии худ донист, њам сарнавишти 
Сабои њикояи «Оѓоз» (1979), ки бо вуљуди номуродињо њиссиёти 
олии инсониро аз даст надодааст ва дигарњо аз худ сифатњои 
баланди инсонї зоњир намуда, моро водор месозанд, ки дар са-
ри баъзе масъалањои зиндагї, дар хусуси одаму одамият ба ан-
деша равем. Ќањрамони хурдсоли њикояи «Њаќиќати талх» 
(1976)  сагчаи дўстдори худро ба чўпоне фурўхт, то ки саги ка-
лони чўпонї шавад, аммо чун падар ўро сахт коњиш кард, ки 
фаќат «нокас дўсташро мефурўшад», ин њасрат якумр дар ди-
лаш монд ва ин сухан дар гўши хонанда њам садо дода сахт ме-
нишинад. 

Њамин тариќ, нависанда одамияти баланди ќањрамонон, 
адлу инсоф ва виљдони поки онњоро на бо тасвирњои пурвусъат 

ва лавњањои бузург, балки гўё љузъиёти алоњидаи зисту маиша-
тро реза-реза гирд оварда, як манзараи мукаммалро пеши чашм 
љилва медињад. Њар ќадар ки нависанда воќеањои зиндагиро 
нозуктар ба мушоњида гирифта, моро бештар ба андеша меба-
рад, ба њамон дараља хислатњои неки инсониро устувор мена-
мояд. 

Оре, одамият зарра-зарра гирд меояд. Њар инсони асил бо 
ягон хислати мардумии худ, њатто бо хислатњои хурду ноаён 
сифатњои одамии дигаронро заррае зиёд мекунад. Њар кадоми 
мо бояд ќобилияте дошта бошем, ки ин заррањои инсониятро 
дида тавонем, њарисона аз худ намоем, аз онњо дар зиндагї 
дастури амал љўем. Нависандагон бо нигоњи заррабини худ ин 
ќобилияти моро равнаќ медињанд. Нигоњи нависандагон њар чї 
нозукбинтар бошад, биноии мо њам тезтар хоњад буд. 

Ин љо муњимтар аз њама он мебошад, ки ба сифатњои хурду 
ноаён нишон додани бузургии халќ аст. Ба назари мо, Бањром 
Фирўз њамин равияро пеш гирифтааст. Ин њам барои худшино-
сии маънавию ахлоќии шахс ва љомиа дорои ањамияти бузур-
гест. Дар ин сурат шахс вазифаи инсонии худро боз њам нозук-
тар дарк месозад, зеро рўњи поки инсонї, хулќи неки мардумї, 
дили софи беолоиш ва монанди инњо зарра-зарра дар назари ў 
намоён шуда, бо падидањои хурде ањамияти калони худро наму-
дор меоранд. 

Дар баъзе њикояњои Бањром Фирўз инсон дар оѓўши табиат 
нишон дода шудааст, инсон ва њайвоноти гуногуни дастию ёбої 
як љо амал кардаанд («Бобо», «Бузѓола ва писарак», «Омаду 
рафт» ва ѓайра). Чунин њикояњо монанди бисёр њикояњои дига-
ри ў асосан барои кўдакон ва љавонон навишта шудаанд, вале 
муаллиф дар ин асарњояш хонандаи калонсолро низ дар назар 
дорад. њар кадоми ин њикояњо як њикмати њаётро ифода мена-
моянд ва ин њикмат чунон ифода шудааст, ки барои хурду ка-
лон баробар ањамият доранд. 

Пайванди ногусистании инсон ва табиат, бо чашми њайрат 
ва мафтунї ба сирру асрори табиат, аљоибот ва њусни беолоиши 
он нигаристани инсон, хусусан хурдсолон дар ин њикояњо на бо 
калимањои зебо ва суханороии зоњирї, балки бо сухани одї, бо 
ќувваи тасвири мушаххас нишон дода шудааст. Б. Фирўз аз 
рангу равѓани романтикї худдорї мекунад. Шавќи пурзўри ин-
сон, ки аз мушоњидаи манзарањои табиат ва ё рафтори њайвоно-

ти гуногун бедор шудааст, дилбастагї ва мењри самимии одам 
нисбат ба боѓу роѓ, кўњу дара, чашмасорону обшорон ё ки нис-
бат ба љонварони дўстрўи содиќ ва монанди инњо дар асарњои 
Б.Фирўз бо падидањои мушаххасашон намудор мегарданд. 

Чашми хонанда, хусусан хонандаи љавонро ба зебоињои 
зиндагї, ба њусни табиат ва дунё кушодан, диќќати хонандаро 
ба дидани наљобати дили инсон ва хулки неки ў равона кардан, 
ба ин восита барои устувории пояњои инсоният дар љомиа 
кўшидан як шакли ифодаи башардўстї дар асарњои Б. Фирўз 
аст. Ин башардўстии олї масъулиятшиносии шахсро низ дар 
бар дорад. Нависанда на фаќат мењри зиндагї ва инсонро дар 
дили шахс мустањкам мекунад, балки зимнан чунин фикреро 
њам талќин менамояд, ки шахс дар назди чунин инсони асил, 
дар назди зиндагї ва сарзамин љавобгар буда, хулќашро ба 
онњо мувофиќ гардонад, барои муњофизати онњо тайёр бошад, 
нагузорад, ки ба ин њама њусну зебої ва назокату наљобат осебе 
расад. Б. Фирўз ба таври хосе њисси масъулияти шахсро  дар 
назди љомиа ќувват медињад. 

Ѓояи масъулиятшиносї аксаран аз маънои тањтуллафзи 
матн њосил шуда, гоњ дар мулоњизаронињо андаке бевосита 
ифода меёбад. Чунончї, Комил-полвон (њикояи «Гўштигирї») 
рафтори норавои шогирдаш Сангинро дида буд, ки аз дилаш 
чунин фикр гузашт: «Усули гўштиро ёд додан кам аст, одамию 
одамгарї, љавонмардию тандењиро њам ёд додан даркор...» 

Дар айбњову гуноњњои каси дигаре худро низ айбдор дони-
стан, аз ин бобат виљдонан азоб кашидан, дар роњи таќвияти 
одамият ва пешгирии ноодамї љидду љањд кардан, ки дар 
зиндагии баъзе ќањрамонони Бањром Фирўз мебинем, па-
дидањои гуногуни масъулиятшиносии шахс дар назди љомиа 
аст. 

Хислатњои бади инсон њам дар њикояњои Бањром Фирўз бо 
диќќаткорию резабинї нишон дода шудаанд. Вай ба њар яке аз 
падидањои ноодамию ноинсофї, беаќлию бетамизї, ки муноси-
би шаъни инсон нест, низ бодиќќат нигариста, сабабњои онро 
мељўяд ва мардумро аз сабуксарию беандешагї бар њазар медо-
рад. Њикояњои «Чинор-кампир» (1977), «Товуси маст» (1977), 
«Камгап» (1979) ва ѓайра аз њамин љумлаанд. 

Агарчи дар њикояњои Бањром Фирўз тасвири мушаххас, 
мўљаз ва оромона мавќеи асосї дошта, мулоњизаронињои дома-

надору пурњиссиёти муаллиф ё персонажњо ба назар намерасад, 
дар баъзе мавридњо, хусусан он гоњ ки аз хулќи нораво ва гум-
роњии инсон сухан меравад, фикру њисси тањиягар ногоњ ба љўш 
омада, овози ў баланд шунида мешавад. Аз љумла дар њикояи 
«Муаллими сахтгир» (1981) аз сабаби рањмдилии модар ва 
сањлгирињои ў аз кўдакї кам-кам аз роњи дуруст баромадани 
љавоне тасвир ёфта, яке аз персонажњо сабаби ин њодисаро чу-
нин эзоњ додааст, ки «агар худи кас одам шудан нахоњад, њеч 
кас ўро одам карда наметвонад». њикояпардоз ба њаќќонияти ин 
сухан шубња надорад. Бо вуљуди ин аз забони ў чунин андешањо 
њам омадааст: «Њар ду даќиќае чанд хомўш мондем. Ман боти-
нан ин гуфтугўро давом медодам: Ба фикри ман, дар ин бадбах-
тї танњо худи Шодї гунањкор не, - мегуфтам худ ба худ. - Фаќат 
як худи модараш гунањкор не, њамаи ањли дења гунањкорем. Ба-
ле, хурду калон - њама. Дар пеши назарамон дузду авбош, 
коњилу кўрнамак ба воя расид, њеч кас ба таври ќатъї ба вай 
монеъ нашуд». 

Ин љо, чунонки дар эљодиёти бисёр нависандагон мебинем, 
ба як љињати дигари масъалаи «шахс ва љомиа» дахл шудааст: 
нависанда андаке ба масъалаи масъулияти љомиа дар назди 
шахс наздик омадааст. 

Чунонки шахс дар назди љомиа љавобгар аст, љомиа њам ба-
рои њар як фард ва сарнавишти ў масъулият дорад. Чигунагии 
ташаккули шахсияти инсон, чї хусусиятњо пайдо кардани роњи 
њаётии одам на фаќат ба худи ў, балки ба муњити иљтимої њам 
вобаста аст ва агар инсон ба роњи бад дарояд, як ќисми гунох ба 
гардани љомиа њам мефарояд, њатто гоњ мумкин аст, ки гуноњ 
тамоман ба гардани љомиа бошад. Ин масъалаи бузурги мурак-
каб пањлўњои бисёре дошта, Бањром Фирўз дар њикояи «Муал-
лими сахтгир» фаќат як љињати онро аз назар гузаронидааст, ки 
муносибати мардуми атроф ба неку бади зиндагї мебошад. 
Мардум ба рўйдодњои атрофи худ бояд муносибати фаъолона 
дошта бошанд. Муносибати бетарафона ва ѓайрифаъолона, 
бепарвої, бедахолатї, оромонаю хунсардона нигоњ кардани 
баъзењо ба рўйдодњои нохуш, ба ѓами дигарон, ба нокасї ё 
каљрафтории атрофиён боиси вусъат ёфтани бадињо мешавад. 
Як кас аз роњи рост барояд, чанд кас гунањкор аст. Нависанда 
њамин њаќиќатро хотиррасон намудааст. 

Духтури љавон Даврон - ќањрамони асосии повести Бањром 
Фирўз «Тору пуд» (1983) ба њиллаву найранги бадкирдорон ги-
рифтор шуда ва рафтори онњоро хеле аз назар гузаронида охир 
чанд хулосаи муњим баровард, ки яке аз онњо ин аст: «Ба њамаи 
ин пасту баландињо худамон гунањкор... Нуќсонро, љиноятро 
мебинему «ба ман чї» гуфта чашм пўшида мегузарем». 

Ин љо ќањрамон «худамон» гуфта худро ва касонеро, ки мо-
нанди ў њалолкору ростќавл мебошанд, дар назар дорад. Яъне 
њам шахси алоњида ва њам мардуми бисёреро баробар ба назар 
гирифтааст. Маълум нест, ки сухан аз масъулиятшиносии шах-
сони алоњида меравад ё тамоми љомиа. Ин номуайянї чунин 
маънї дорад, ки нависанда барои њодисањои манфие, ки дар 
зиндагии мо њастанд, барои амали бемамониати «мардуми ба 
њарому њалол бефарќ» њам шахсњои алоњида ва њам тамоми љо-
миаро баробар љавобгар медонад. Љавобгарии шањрвандии 
шахс ва вазифашиносии башардўстонаи љомиа сахт ба њам мар-
бутанд. На фаќат шахс дар назди љомиа ва љомиа нисбат ба 
шахс љавобгар аст, балки њам шахси људогона, њам гурўњњои 
хурду калон ва њам тамоми љомиа вазифадоранд, ки ба муќоби-
ли бадињои иљтимої муттањид бошанд, аз як гиребон сар баро-
ранд. Модом ки зиштињои иљтимої ќувват гирифтаанд, бояд 
њамаи ќуввањои зидди онњо ба дараљаи баробар фаъолияти 
ќатъии якљоя дошта бошанд. 

Чунин љамъбастњои вусъатноки бадеї дар њикояњои Б. 
Фирўз каманд. Вай дар њикояњо хислатњои ќањрамон ва симои 
инсонии ўро бо нишонањои хурд ва падидањои мушаххас ба 
тасвир гирифта, аз љамъбастњои вусъатнок худдорї мекунад. 
Инро норасоии биниши бадеии ў донистан лозим нест. Он њама 
резатасвирињои мушаххаси ў барои дунёфањмию зиндагидонии 
васеи мо хидмат карда, бо таъсири отифии худ водор месозад, 
ки хулосањои муњим барорем. 

Фаќат баъзан худи нависанда аз тасвирњои на чандон ка-
лон, аз њодисањои мањдуд, ки зоњиран ночиз менамоянд, баъзе 
хулосањои муњими умумї мебарорад. Дар як маврид чунин ху-
лосаи ў хеле вусъат ёфта, ба њодисањои умумии љањон дахл 
намудааст. Дар охири њикояи «Кабкљанг» (1976) таассуроти 
тањиягар чунин баён шудааст: 

«Агар аз кабкљанги аввал дилтанг будам, аз ин љанги ноба-
робар нафратам ва ѓазабам љўшид. Умуман, ду љонвари бегу-

ноњро ба ин тариќ љанг андохта, парканию чашмкании онњоро 
тамошо кардан ва гарав бастан берањмї, беаќлї. Аз дилам гу-
зашт, ки башариятро њам ана њамин хелњо ба љанги бародар-
кушї меандохтагистанд». 

Ин тарз аз тасвири як воќеаи хурди маъмулї ба њодисањои 
калони љањонї гузаштани нависанда ѓайри чашмдошт аст. Вале 
шояд мањз њамин гардиши ѓайричашмдошт бо таъсири пурзўре 
моњияти дањшатангези љангњоеро, ки сангдилони одамбезор ва 
дунёхур сар мекунанд, равшан менамояд. 

Љамъбастњои калонтари бадеї дар повести Бањром Фирўз 
«Ту танњо не», хусусан дар «Тору пуд» бештаранд. 

Повести «Ту танњо не» бо баррасии масъалањои муњими 
ахлоќу одоб ва ташаккули шахсияти ќањрамони љавон љолиб 
аст. Дар повести «Тору пуд» масъалаи одамият ва муњофизати 
он аз тааррузи ноодамон хеле тезу тунд мавриди тадќиќи бадеї 
ќарор ёфтааст. Нависандае, ки то њол њатталимкон аз ифшои 
њиссиёти худ худдорї мекард, дар повести «Тору пуд» гоњ ўро 
ончунон њаяљон фаро гирифтааст, ки суханаш ба фарёд монанд 
аст. Инак, порае аз монологи ботинии ќањрамони асар, ки са-
дои муаллифро њам аз он мешунавем: 

«Духтур бисёр шуду беморї њам афзуд мегўянд, гўё са-
бабгори беморї духтурњо бошанд. Ана, ин хел маразњо бисё-
ранд, инњо одамонро касал мекунанд. Стресси рўњу эњсос... 
Ѓалатї, чаро барои дурўягї, турачигї њељ касро љазо на-
медињанд?... Аслан ин мараз њам, торафт меафзояд. Яъне мара-
зи њамагир аст. Кай пеши роњашро мегирем, њой мардум?! Ин 
њам грипп барин, дарди зарпарвин барин, балки аз ин маразњо 
бадтар аст...» 

Нависанда дар повести «Тору пуд» ноодамии њаромхурону 
пулмастони бетамиз ва њомиёни маснаднишини онњоро бо 
хашми тамом тасвир кардааст. Баъзан сухани ў тири зањролу-
дест, ки бехато ба њадаф, ба љигаргоњи кўрдилони вањшисимо 
мерасад. Сўзи дили нависанда бисёр баланд буда, виљдони хо-
нандаро ба љўш меорад, њиссиёти масъулиятшиносї ва фаъоли-
ятгарии иљтимоии ўро сахт такон медињад. Бар хилофи бештари 
њикояњои Б. Фирўз дар ин повест оњанги њиссиётомези рўзнома-
нигорї ќувват гирифта, боиси ин шуд, ки мавќеи љомиаии 
фаъолонаи ў буррову гўё ифода гардид. Сухани бадеии Бањром 
Фирўз дар «Тору пуд» сухани асили гуманистї мебошад ва бо 

љидду љањди бештаре пояњои одамиятро устувор ва ноодамиро 
мањкум менамояд. 

Масъалаи масъулиятшиносии шахс ва љомиа дар «Тору 
пуд» андак ранги дигар гирифт ва такмил ёфт. Нависанда акнун 
барои њар чї њодисаи баде, ки дар атрофи мо рўй медињад, ба-
рои падидањои њаромкорї, бетамизї, худсарї, бемаънавиятї на 
фаќат худи онњоеро, ки ин хислатњо аз онњо сар задааст, на 
танњо њар шахси људогона ё як гурўњ мардумеро, ки расвоињоро 
дида, чашм пўшидаанд, гунањкор медонад, балки масъалаи 
љавобгарии махсуси масъулони расмиро пеш гузоштааст. Кор-
мандони масъули идорањо, намояндагони њокимияти иљрокор 
вазифадоранд, ки барои пешгирии ноинсофињо, барои аз роњи 
хато нигоњ доштани шахсони алоњида мубориза кунанд ва дар 
ин роњ њама њуќуќу имкониятњои худро пурра истифода баранд. 
Саргузашти ќањрамони повест бо ќувваи азиме нишон дод, ки 
вазифаи худро фаромўш кардани кормандони масъул, ба роњи 
беинсофї даромадани онњо ба сари мардумони поквиљдон чї 
дањшатњое метавонад орад. 

Фикри бадеии нависанда дар повести «Тору пуд» бо ин 
байти олиљаноби Фирдавсї хулоса шудааст: 

 
Нигар то чї корї, њамон бидравї, 
Сухан њар чї гўї, њамон бишнавї. 

 
Ин гўё хулосаи бадеии њамаи воќеањои повест ва тамоми 

саргузашти  ќањрамонон,  хулосаи  тањќиќи  гуногунљињати  
масъалаи масъулиятшиносии шахс ва љомиа мебошад, хулосаи 
амиќест, ки моњияти масъаларо ба хубї равшан мекунад. Нави-
санда бо мантиќи њамаи воќеањо ва сарнавишти ќањрамонон, аз 
забони шоири бузурги моњиятбин моро огоњ месозад, ки љавоб-
гарию вазифашиносиро бояд як лањза фаромўш накунем. Инсон 
барои њар ќадам ва њар суханаш дар назди дигарон љавобгар 
аст ва њеч кору њеч гуфтори ў беоќибат намемонад. Аз њамаи ин 
рафтору гуфтори шахсони алоњида симои умумии љомиа њосил 
мегардад ва ин љомиа њам дар пеши њар як узви худ, дар пеши 
мардумони имрўз ва фардо, дар назди таърих масъулият дорад. 
Шахс ва љомиа људо нест ва љомиа аз шахсони људогона. Муно-
сибати шахс ва љомиа, масъулияти љомиа ва шахс дар назди 
якдигар робитаи диалектикї дорад ва њар чї неку баде, ки дар 

ин миён њаст, инчунин оќибатњои он ба дараљаи баробар чї 
сарнавишти шахс ва чї вазъи љомиаро муайян мекунад. 

Даврон - ќањрамони «Тору пуд» дар беморхона саргузашти 
дањшатноки худ ва беинсофию ноодамињоеро, ки дар андак 
муддат дид, фикр карда, дар охир чунин хулоса баровард: 
«Зиндагї худаш ислоњ мекунад, гузашти замон мусањњењи за-
бардаст аст. Љомиа агар солим аст, монанди оби бањр худашро 
аз њар олоише покиза месозад». 

Аз ин андешањои Даврон ва аз њама муборизањои ў дида 
мешавад, ки моњияти замони худро дуруст фањмидааст, ки дар 
зиндагї бо дилпурї ќадам мезанад. Љомиаи мо бањри пур-
мављест, ки њамеша худро «аз олоишњо покиза месозад». Аф-
кори иљтимої барои ба соњили нестї бароварда партофтани 
бетартибию бенизомї, худсарию худбинї, бюрократизм ва ди-
гар рўйдодњои манфї бояд њамеша дар љавлон бошад. 

Ин аст, ки Бањром Фирўз, ки њикоянависиро аз љузъиёти 
хурди зисту маишат, аз тањќиќи батаании оромона оѓоз карда 
буд, имрўз аз гуфтори халќ ва тасаввуроти вай наѓз огоњї пайдо 
кард. 

Ба забони халќ бо эњтиёткории тамом наздик шудан ва аз 
ин ганљина дурдонањо љустан аз даврањои аввали таърихи 
адабиёти шўравии тољикї, хусусан бо љањду љадали устод Айнї 
бисёр ривољ ёфта буд. Имрўз ин корро нависандагони миёнсол 
ва љавон давом медињанд. Ин гурўњ сабки саљияофаринии тоза 
ва назари амиќбин доранд, мактаби таљрибаи адабиёти љањони-
ро гузашта, имрўз дар ин роњ баъзан хеле эњтиёткор буда, 
анъанањои Айнї, Икромї, Улуѓзодаро бештар ба тарзи дигаре 
ва њар кадоме ба таври худ инкишоф медињанд. Бањром Фирўз 
њам дар њамин ќатор аст. 

Насри Бањром Фирўз аз дигар љињатњо њам як њисса аз он 
љараёнест, ки бо номи Ф. Муњаммадиев, С. Турсун, Кўњзод, А. 
Самадов ва монанди инњо вобастагї дорад. Бо диќќати тамом 
нигаристан ба симои њамзамонон, аз феълу атвори онњо зарра-
зарра љамъ овардани нишонањои одамият ва кўшиши љиддї дар 
роњи устувории пояњои он њоло моњияти эљодиёти бисёр нави-
сандагони тољикро ташкил мекунад ва Б. Фирўз яке аз онњост. 

Ѓайр аз ин, Бањром Фирўз чун дар повести «Тору пуд» ба 
масъалањои љиддии ахлоќи иљтимої, ба масъалаи инсону инсо-
ният нисбатан пурвусъат ва амиќтар назар кардан хост, низ мо-

нанди баъзе аз нависандагони номбурда, чунончи мисли Ф. 
Муњаммадиев ва С. Турсун ба таљрибаи чандин насли мардум - 
ба тасаввуроту эътиќодот ва њикмати халќ, ба адабиёти клас-
сикї ва таърих  рўй овард. Аз боби якуми ин асар дар фикру 
андешањои  ќањрамон гоњ ёде аз гузашта - аз солњои наврасию 
нављавонии худ, гоњ шеъри Фирдавсї, Саъдї, Њофиз, Љомї ё 
ривояте аз њаёти онњо, гоњ латифае ё гуфтањои њикматомези па-
дару бобо ва ѓайра бисёр ба назар мерасад. Инњо як љузъи 
муњими шуури маънавии Даврон-пизишки љавони хушму-
лоњизае мебошанд ва њар замон барои њалли масъалае даркор 
мешаванд. 

Њоло  ањамияти бузурги њамаи навъњои таљрибаи таърихии 
дуру наздик њар чї бештар маълум мешавад. Имрўз тамоми ин-
сонияти тараќќихоњ сабаќњои таърих, таљрибаи рўзгори мар-
дум, падидањои маънавияти халќ - устурањо, афсонањо, ривояту 
латифањо на монанди инњоро ба андеша гирифтааст. Гузашта 
дар тафаккури њамзамонони мо бештар роњ меёбад ва мавќеъ 
мегирад. Аз ин рў, дар адабиёт њам мурољиат ба дирўз, ба 
андўхтањои маънавии гузаштагон яке аз омилњои асосии та-
шаккули шахсияти ќањрамони њамзамони мо, шарти муњиме дар 
тадќиќи масъалањои ахлоќи иљтимоии имрўз ва нигоњ ба фардо 
мебошад. Таљрибаи таърихї санги мањак ќарор ёфтааст ва ин-
сони замони мо,  инчунин ќањрамони адабиёти муосир барои 
ин, ки моњияти њастии худро дуруст фањмад, хатти њаракати 
худро дар шароити мураккабу тундпечи дунёи имрўзї бо 
санљишкорї муайян созад, дар њалли муаммоњои воќеияти 
иљтимої ва ахлоќу одоби худ сањв накунад, вазъияти худ ва 
рўйдодњои атрофро кам ё беш алоќамандона бо гузашта аз 
назар мегузаронад. Вай дар роњи љўяндагињо, дар роњи сарфањм 
рафтан ба маънои рўйдодњои имрўзї машъали таърих ба даст 
гирифтааст. Албатта, таърих ягона воситаи равшан кардани 
роњ ба сўйи оянда нест. Воситаи асосї тањлили њамаљонибаи 
вазъияти воќеї ва рўйдодњои имрўзист. Таърих як љузъи 
муњимми ин тањлил мебошад. 

Њангоме ки ќањрамони Бањром Фирўз дар повести «Тору 
пуд» порчаеро аз «Шоњнома», ривоятеро аз зиндагии Љомї, 
байтеро аз Саъдї ё Њофиз, латифаеро ё як гуфтаи њикматомези 
падарашро ба хотир меорад, дар олами маънавияти ў љилое 
пайдо мешавад. Њофизаи таърихї љавлони фикру њисро ќувват 

дода, инсонро ба дарки маънои рўйдодњои мушаххаси атроф, 
моњияти њастии худ ва њаќиќати замони хеш наздик меорад. 
Даврон дар сари андешањои мураккаби худ бештар љозиба до-
рад, фикри љўянда ва назари моњиятљўи вай, ки имрўз ва 
дирўзро баробар фаро гирифтан мехоњад, ба ў як навъ њусни 
ботинї мебахшад. Фикру њисси вай болу паре дорад ва гоњ су-
ханаш шоирона аст. Чун мошин ронда ба сари аѓба расид, ба ин 
тарз аз мушоњидаи баландии кўњ табъаш болид ва ба ќавли 
њамсараш, ба «хаёлтарошї» сар кард: «Ваќте ки кас ба ин хел 
баландї мебарояд, вусъати нигоњаш њам, парвози хаёлаш њам, 
уфуќи пеши назараш њам доманадор мегардад». 

Яке аз љузъњои гуногуни таљрибаи асрњо, ки Бањром Фирўз 
дар ин повесташ дахл намудааст, масъалаи шукр аст. Чунонки 
медонем, шукр дар асарњои адабиёти ахлоќиву фалсафии 
асрњои гузашта  яке аз муњимтарин усули ахлоќ буд. Тасаввури 
халќ  њам њамин буд, ки агар шукр нагўем, файзу баракат мепа-
рад. Дар ин маврид маънои шукру шукрона асосан донистани 
ќадри неъмат - ќадри нон ва фаровонї, рўзи хуш ва бахту сао-
дат, ќадри андак чиз ва ё камтар шодие, ки муяссар шудааст, 
зарур аст. Агар ќадри онро надонем, онро пешпо занем, аз ин 
нодонї рўзњои нохуш ба сарамон хоњад омад. Ин яке аз тасав-
вуроти халќ аст, ки аз таљрибаи рўзгораш њосил шудааст. 

Бањром Фирўз аз байни нависандагони њозираи тољик њоло 
ќариб ягона касест, ки ќањрамонони ў гоњ-гоњ ин асли муњимми 
ахлоќи халќ ва ахлоќномањои классикиро ба ёд меоранд. 

Дар дами марги ќањрамони њикояи «Омаду рафт» байни ў 
ва њамсараш аз љумла чунин гуфтугузоре ба вуќўъ пайваст: 

— «Парво накун, оча, - гуфт усто бо нимтабассум ва лањзае 
ба рўйи њамсараш зењн монда, дуру дароз нигарист. - Ман 
умрамро дидам, њар чї насибам буд, гирифтам... 

— Э, ин ќадар... чї дидед? - даст афшонд пиразан. - 
Мењнати дунё катї гузаштагї умр њам умр аст чї? Хуни љигар 
катї фарзанд калон кардед, акнун роњаташонро бинед-дия... 

— Шукр кун, оча, шукр гўй». 
Ин љо гуфтугўйи онњо ќатъ шуд ва њар ду ба андеша 

рафтанд. њам њасрати ин пиразан, ки дар зиндагї роњате надида 
имрўз аз дунё чашм пўшидани шавњараш дили ўро фишор 
медињад, њам шукри оќилонаи пирамард, ки бо вуљуди мењнату 
машаќќат ва номуродињо дар зиндагї дарнамонданаш, фар-

зандњо калон карданаш, андаке бошад њам, ба хизмати мардум 
расиданашро давлати бузург медонад, маънои амиќе дорад. Ин 
шукрона идеалњои мардуми мењнатї, маќсаду маром ва фалса-
фаи зиндагии онњоро ифода мекунад. Ин фалсафаи њаёт бо су-
хани маъмулии мардуми одї ба забон омадааст. 

Масъалаи шукр дар њикояи «Омаду рафт» андак дахл шуда-
аст, аммо дар повести «Тору пуд» аввал дар андешањои ќањра-
мони асосї Даврон аз зарурати шукрона андак ёдоварї шуда-
аст. Вай боре бо њамсараш Азиза чунин гуфтугў дошт: «Падару 
бобоёнамон сари њар гап «шукр кун» мегуфтанд, - гуфт Даврон 
оќибат аз дур сухан сар карда. - Ту њам ягон бор шукр гўй, аз ин 
фалокат саломат мондем». Баъд Даврон ба андеша рафт: «Аз 
дили Даврон гузашт, ки ибораи «шукр кун» ба Азиза њамеша 
сењру љоду барин асар мекунад...  Њоло фикр мекард, ки чаро ин 
сухан ба њамсараш чунин таъсир дорад. Аз хурдї дар хонавода 
падару модар њамаи моро ба шукр гуфтан водор мекунанд. Ху-
дашон њам дар сари њар кор - хоњї бад ояд, хоњї нек, шукр 
мегўянд. Падари Азиза њатто њангоми њалокати писари ягона-
аш њам «шукр» мегуфтаанд. Њамаи ин беасар намегузарад. Аз 
як тараф, барои таскини дили одам, барои тасаллї шукр кардан 
хуб аст, вале аз тарафи дигар, касро ба ќаноатмандї талќин ме-
кунад. Фалсафаи хоси мардуми мусулмон...  Њатто агар ноба-
рорие пеш ояд, баъзан сабаби онро ба ношукрї њамл меку-
нанд». 

Ин љо аз забони ќањрамон шукру ќаноатро фаќат ба «мар-
думи мусулмон», фаќат ба Ислом нисбат додани ќањрамон 
эњтимол чандон дуруст набошад. Шукр ва ќаноат дар байни 
усули ахлоќи динии њама халќњо мавќеи калон дошт, решањои 
онро аз таљрибаи зиндагї ва фањмишу дониши халќ, аз иде-
алњои вай, аз љустуљўйњои маънавии фарзандони бузурги ў 
љўем, шояд наздикї ба њаќиќат осонтар шавад. 

Чунонки  мебинем, андешањои Даврон хеле доманадор бу-
да, тасаввуроти њаётии мардум, таљрибаи халќро њамаљониба 
фикр мекунад ва маънои њикматњои халќро фањмидан, ба 
таљрибаи чандин насли мардум шарик шудан мехоњад. Даврон, 
ки љавони  равшанфикр  ва пизишки љўянда аст, худро як љузъи 
халќаш медонад ва њар чиро, ки хоси ин халќ аст, аз љумла 
маънои он хулосањои аљибу ѓарибро, ки халќ аз рўйдодњои 
зиндагї мебарорад, пай бурдан яке аз маќсадњои ўст. Дар ин 

маврид њам њофизаи таърихї ќувваи фаъол буда, барои њалли 
масъалањои имрўзии ахлоќи иљтимої, барои муайян шудани 
хатти њаракати њозираи инсон хизмат мекунад. Њофизаи 
таърихї, пайванди наслњо ва меросбарии маънавї аз муњимта-
рин омилњое мебошанд, ки дар љустуљўйњои маънавию ахлоќии 
ин ќањрамони љавон, дар ташаккули шахсияти ў наќши калон 
доранд. 

Нависанда бо рафти воќеањо ва бо мантиќи инкишофи 
саљияи ќањрамонњо таъкид кардааст, ки пайванди наслњо ва ме-
росбарии маънавї, фаъол шудани њофизаи таърихї дар љидди-
тарин лањзањои зиндагии инсон бештар натиља медињад, њалли 
масъалањои мураккаб ва куллї, кўшиши бартараф кардани ду-
шворињо, чунин лањзањое, ки инсон дар назди худ вазифањои 
љиддї гузошт ё чунин вазифањо пеш омад, њофизаи таърихї 
бештар фаъол мешавад, ба маънои амиќи таљрибаи њаётию 
маънавии наслњои гузашта даст ёфтани инсон бештар муяссар 
мегардад. Њељ чиз бе љидду љањди махсус ба даст намеояд. 
Фаќат љањду љадали љиддї дар роњи њалли умдатарин 
масъалањои њаёт боиси рушду камоли маънавї мешавад. Аз 
љумла ба љустуљўйњои маънавии гузаштагон њамроњ шудан, ба 
ќадри таљрибаи онњо расидан ва онро давом додан њам дар ай-
ни фаъолї, дар айни шиддати ќуввањои рўњии шахс бештар рўй 
медињад. 

Инро дар повести «Тору пуд» аз саргузашти Даврону Азиза 
ба хубї дидан мумкин аст. Чунонки умуман дар душвортарин 
лањзањо фаъолияти фикрии инсон ќувват мегирад, ќањрамонони 
ин повест низ чун ба сарашон фалокате омад, бошиддат фикр 
кардан гирифтанд ва тањлилу худтањлилї дар фикри онњо зиёд 
шуд. Муњим ин аст, ки фикру андешањои онњо дар ин лањзањо 
бештар мазмуни маънавї мегирад ва хулосањояшон аз афзудани 
ѓанои маънавии шахсияташон гувоњї медињад. Дар ин маврид 
боз њам масъалаи шукру ќаноат пеш омадааст. Инак, як ќисми 
андешањои Азиза: 

«Ман маст будам, њушёр шудам, - мегуфт њоло Азиза бо 
дард. - Хоб будам, бедор шудам. Як бор сарам ба обу поям ба 
гирдоб афтоду сонї маънии бисёр гапу корро фањмидам. 
Даврон њамеша як байт шеъри Хоља њофизро такрор мекард: 
«Замони хушдилї дарёб, дарёб, ки доим дар садаф гавњар 
набошад». Вай понздањ сол боз ин байтро гуфта мегашт, вале 

ман маънии онро дуруст наандешидаам ё худ барои андешаи 
чуќур фурсат надоштам. Акнун фањмидам... Одамизод чї 
махлуќи ношукр будааст! Ана, расо се моњ боз шабу рўзамон бо 
парешонї мегузарад. Се моњ боз ба лабам табассум надавида-
аст. Дар њаќиќат, ба монанди садафе, ки гавњар надорад, њаёту 
зиндагї холї, пуч, бекора шуд. Се моњ боз аќрабакњои ин соати 
ба ман харида додагиаш бењуда мегарданд, рўзу шабњои ба ман 
нодаркорро њисоб мекунанд... Даврон доим мегуфт: «Ман на аз 
он ќаноатмандам, ки хушбахтам, балки хушбахтиам аз он, ки 
њамеша ќаноатмандам ва шукр мекунам». Маънии ин сухан-
бозиашро намефањмидам, аќаллан бифањмам гўён аќламро на-
медавондам. Баръакс, аз ин хел суханон дилтанг будам. Ў ба 
рўйи ман мањзун менигаристу хомўш механдид. Ња, Даврон аз 
кору бори худ, аз хонавода, умуман аз њаёт ќаноатманд буд. 
Кўдак барин баъзан ягон њодисаи одї ва ё муколамаи лутфо-
мезро гуфта, соат-соат механдид. Боре як воќеаро гуфта, Ис-
панд катї њар ду ќариб то ними шаб хандиданд. Дар сањни хона 
ѓел зада, шикамашонро дошта механдиданд. Ана, акнун ба ла-
бони писарам табассум намедавад». 

Њам воќеањои љории рўзмарра, њам хулосањои љиддие аз 
онњо, њам байти Њофиз, њам суханбозии њикматомезе дар бораи 
шукру ќаноат ва бахту саодат як љо шудааст, ки њама њастии ў 
мазмуни баланди маънавї дорад. Вай дар айни шиддати фикру 
њиссаш рафти воќеањои зиндагии худ ва хонаводаашро, зоњири 
воќеањоро не, балки моњияти онњоро аз назар гузаронидан ме-
хоњад. Маќсади ў ба маънии ботинии рўйдодњо сарфањм 
рафтан, аз онњо сабаќ омўхтан, барои оянда хулосаи љиддї ба-
ровардан аст. Ќањрамон дар ин лањза дар сари љустуљўйњои 
маънавї, дар сари худшиносї мебошад, маќсади вай зиндагї ва 
маънои њаёти худро ба андеша гирифтан аст. 

Арзишњои маънавии љовид бунёди одамиятро ташкил ме-
намоянд. Онњоро бодиќќат омўхтан, дар рафти дигаргунињои 
пурсуръати замони тўфонии мо муњимтарин падидањои онњоро 
аз даст надода, бо худ эњтиёткорона ба оянда бурдан ва барои 
фардои башарият мањфуз доштан вазифаи бузурги гуманистї 
мебошад. Адабиёт њам дар ин роњ хизмат мекунад. Ањамияти 
аксари асарњои Бањром Фирўз низ дар њамин аст. 

с. 1989-2009 

ГУЛНАЗАР 
Шоири халќии Тољикистон 

 
ЉОИЗАИ АСЛ 

 
Соли гузашта дар Тењрон рўзњои фарњангии Тољикистон 

баргузор гардид, ки дар он устод Љўрабек Муродов, њофизи 
мумтоз Ќурбоналї Рањмон, шоирони номвари мо Њаќназар Ѓо-
иб, Нурмуњамад Ниёзї ва чанд тан навозандаву корманди теле-
визиони тољик иштирок доштанд. Ман њам дар ќатори онњо бу-
дам. 

Баъди анљоми яке аз намоишњои фарњангии мо љавонзане 
бо фарзандаш бо дастагули тару тоза ба наздамон омад. Зан бо 
мо гарму љўшон саломуаллайк кард, табрикоти худро иброз 
дошт. 

- Ман Марворид њастам, духтари Бањром Фирўз,  - шино-
сонд ў худро ба мо. 

Воќеан, ман чаро ўро нашинохтаам? Мо солњо бо њам 
њамсояем, вай дар пеши назари худамон ба камол расид, бо 
њамсояњо дар тўйи арўсиаш иштирок доштем. Гузашти сол 
њамин. Баъзан чењраи кас ба андозае таѓйир меёбад, ки шахсони 
ба њам бисёр наздик њам якдигарро ба душворї мешиносанд. 

Ў солњост, ки њамроњи шавњараш дар Эрон кор мекарда-
аст. Фарзандонаш низ дар њамон љо мехондаанд. 

Марворид аз љувздони дасташ чанд дона китоб берун 
овард: 

- Ин китоби падарам – «Рухсора». Дар њамин љо, бо пули 
худамон чоп кардем. 

Духтари Бањром Фирўз китоби падарашро, ки бо сифати 
бисёр хуб ба табъ расида буд, ба њар кадоми мо таќдим кард. 

Бегоњї, ваќте ки ба мењмонхона баргаштем, ман аз нав 
ќиссаи «Рухсора»-ро вараќгардон кардам ва воќеањои чанд сол 
пеш дар пеши назарам љилвагар шуданд. 

 
**** 

Котиба кабинет ба кабинет гашта, њар кадоми моро 
таъљилан ба њузури муњаррири рўзнома даъват кард. 

Он ваќт рўзномаи «Комсомоли Тољикистон» («Љавонони 
Тољикистон»-и имрўза) дар як бинои якќабатаи дарозрўя, дар 

муќобили «Чопхонаи аввалин» љойгир буд. Дар ин бинои дароз 
њамчунин рўзномањои «Комсомолец Таджикистана», «Пионери 
Тољикистон» ва маљаллаи «Машъал» фаъолият доштанд. 

Мувофиќи мушоњидањо, њар ваќте ки муњаррир моро 
таъљилан дар дафтари кориаш љамъ мекард, пай мебурдем, ки 
воќеае рўй додааст: ё дар рўзнома хато рафтааст, ё корманди 
рўзнома гуноње кардааст, ё аз боло аз КМ, фармоише омадааст. 

Дар чанд лањза њама љамъ омаданд, - аз љонишини муњар-
рир то котиба. Муњаррир ошуфта ва хашмгин менамуд. Вай 
омирона моро як-як аз назар гузарониду бо ќањр пурсид: 

- Бањром Фирўз куљост? 
Котиба аз љой бархосту «Як бори дигар мегўям» гуфт ва 

аз дар берун рафт. Аммо дер накард, њамроњи Бањром баргашт. 
- Чї, мо љониби шуморо махсус интизор шавем? – теѓ ка-

шид муњаррир. 
- Бубахшед, гуфтугўйї телефонї доштам, - љавоб дод 

Бањром ва ба курсии холї нишаст. 
Муњаррир вараќњои рўйи мизашро бори дигар аз назар гу-

зарониду бо њамон оњанги омирона маљлисро оѓоз бахшид. 
- Масъала якто. Дар бораи омоли ношоистаи корманди мо 

Бањром Фирўз. Мактуби шикоятї омадааст. Аз КМ комсомол 
супориш шуд, ки онро бо љамъи њамкорон муњокима кунем ва 
бањои сазовор бињем. 

Мактуби шикоятї аз Ленинобод (Хуљанди имрўза) омада 
буд. Муаллиф навишта буд, ки Бањром Фирўз чанде дар Инсти-
тути педагогии шањри Ленинобод муаллимї кард, одобу ахлоќи 
муаллими советиро поймол намуд, ба як студенткааш ошиќ 
шуд. Чунин одам њаќ надорад, ки дар рўзномаи љавонон кор 
кунад. 

Кабинети муњарриро хомўшї фаро гирифт. Мо медони-
стем, ки Бањром баъди ба Душанбе омадан дар Иттифоќи 
оњангсозон, дар радиои Тољикистон  кор мекард. Баъдан ба 
идораи «Комсомоли Тољикистон» омад. Номи шоириаш дар 
баробари Лоиќу Ёдгорию Ѓоиб Саидзодаву Фабибулло Фай-
зулло баромада буд. Шеърњояшро махсусан љавонон меписан-
диданд ва аз ёд медонистанд. Маљмўаи аввалини шеърњояш 
«Розњои мањтобшаб», ки њамон шабу рўз, яъне соли 1967 ба 
табъ расида буд, маќбули ошиќони шеър афтода, аз даст ба даст 
мегузашт.  Њатто шеъри «Соя»-и Бањром дар яке аз маљаллањои 

бонуфузи Эрон чоп шуда буд, ки дар он солњо чунин воќеа ба 
афсона баробарї мекард: «Дўстам , соя машав!» 

Аммо дар маљлиси муњокима касе лаб накушод. Муњаррир 
хомўширо шикаст: 

- Касе, ки дар таълимгоњи љавонон беадабї карда бошад, 
дар рўзномаи  љавонњо кор карда наметавонад. 

Ногоњ Бањром ба шўр омад: 
- Кадом беадабї? Оё шумо медонед, ки адаб чист? 
- Пўшед дањонатонро! – дод зад муњаррир. 
Ман, ки нав ба рўзнома ба кор омада будам ва њанўз 

рўњияи коргоњро дуруст намедонистам, аз љо бархостаму гуф-
там: 

- Ошиќ шудан магар беабадист? Шоир гуфтааст: «Бадно-
мии ишќ номдорист!» 

Ба ваљоњати муњаррир назар кардаму тарсидам: ду чаш-
маш аз косахона гўё берун љањида буданд! 

- Шин ба љоят!-тоќат накард сардор. – Шоир чунин гуфта-
аст, чунон гуфтааст! Ба талаби КМ љавоб гўед. 

Бањром аз љо бархост: 
- Ња, дўст доштам, бо ў хонадор шудам, соњиби фарзанд 

њам њастем. Ин љо гуноњ куљост? 
Муњаррир паст наомад: 
- Гуноњ њамин, ки студенткаи худро дўст доштаед. 
- Чї бадї дорад? – ба бањс њамроњ шуд Бобо Расулзода. 
Муњаррир бо ќањр гуфт: 
- Бадї дар он аст, ки Бањром Фирўз бо мо кор мекунад, 

коллективро бадном мекунад. 
Бањром бори дигар аз љо бархост: 
- Ман агар коллективро бадном карда бошам, як лањза ин 

љо намеистам. 
Дарро кушоду берун шуд. 
 

*** 
Њамон солњо дар њузури Иттифоќи нависандагон Шўрои 

тарѓиби адабиёт фаъолият дошт (ба гумонам, њоло њам њаст, 
аммо амалаш назаррас нест) ва зуд-зуд гурўњи шоиру нави-
сандагонро ба ноњияњо равона мекард. 

Дар яке аз сафарњо ману Бањром мењмони донишљўёни 
омўзишгоњи омўзгории шањри Ќурѓонтеппа будем. 

Духтаре аз љо бархосту ба Бањром гуфт: 
- Ман ќиссаи «Рухсора»-и шуморо хондам. Оё воќеањои 

тасвиршуда њаётианд? 
Бањром гуфт: 
-Оре. Ин саргузашти ошиќии худи ман аст. Ман дар ља-

вонї бо духтаре ошиќ будам, ки имрўз њамсари ман ва модари 
фарзандони ман аст. 

Бањром ба шавќ омада буд, чашмонаш медурахшиданд, 
мўйњои сиёњи ѓулўяш ба болои абрўвони ѓафсаш парешон 
мешуданд. Гоњ-гоњ бо ангуштонаш мўйњояшро  ба тартиб 
меовард. 

- Оё шумо номи рассоми гурљї Нико Пиросманиро шуни-
даед? Не? Суруди машњури Алла Пугачёва «Миллион-миллион 
аллых роз»-ро дар ёд доред? 

Донишљўён њама бо як овоз «Ња!» гуфтанд. 
Бањром шод шуд. 
- Ана њамон рассом камбаѓал будааст. Дар зодрўзи мањбу-

бааш тўњфае харида натавонистааст, рангу мўќаламашро ги-
рифтаасту дар деворњои кўчаи ёраш гулњои арѓувонї кашида-
аст! Ана муњаббат ба чї ќодир аст! 

- Шумо чї кардед?-ногоњ пурсид духтаре. 
- Ман дар зодрўзи дилбарам гулдастањои зиёде харидам ва 

кўчаашонро гулпўш кардам. Њамчуноне ки дар «Рухсора» њаст! 
 

*** 
Бањром дар шўъбаи танќиди адабии маљаллаи «Садои 

Шарќ» кор мекард ва маро пайваста ташвиќ менамуд, ки ба 
танќиди адабї машѓул шавам. Таќризњое, ки ман ба ќиссаи 
Сорбон «Шинел», ќиссаи Ибод Файзулло «Дур аз фронт» ва 
китоби тарљумаи шеърњои Адам Митскевич (тарљумаи Ќутбї 
Киром) навишта будам ва онњо дар «Садои Шарќ» чоп шуданд, 
самараи њидояти Бањром буданд. 

Боре Бањромро мушавваш дидам. 
- Чї гап? 
- Эњ, ман! Ќариб дар ноњияи шумо шањид шуда будам. 
Баъд, ў наќл кард, ки дар даромади дењаи Такфон (ноњияи 

Айнї) мошини «Москвич»-аш ба мошини боркаш бархўрдааст. 
Хайрият, ки зану фарзандонаш осеби сахт надидаанд. Худаш 
каме зарб хўрдааст. (Бояд зикр кунам, ки чанд сол баъд мањз 

дар њамин љо «Волга»-и устод Лоиќ њам ба садама дучор гар-
дид.) 

- Кори шудагї шуд, - гуфт ў. – Аммо ман аз њаромкорї ва 
гурусначашмии нозирони роњ сахт хафа шудам. 

- Мавзўи тайёр. 
- Аз куљо медонї, ки ман њоло чизаке навишта истодаам? 
- Медонам. Чунки шумо мисли баъзе нависандањо сужетро 

зўракї намебофед, балки онро аз њаёт гирифта, зинда, гиро ва 
равшан менависед. 

Воќеан, баъди чанде ќиссаи «Тору пуд»-и Бањром ба миён 
омад ва аз байни нозирони роњ бадхоњон њам пайдо кард, ки ин 
њикояти дигар аст. 

Дар бораи ин ќисса устод Муњаммадљон Шакурии Бухо-
рої солњо баъд навишта буданд: 

«Масъалаи масъулиятшиносии шахс ва љамъият дар «Тору 
пуд»… ранги дигар гирифт ва такмил ёфт. Нависанда акнун ба-
рои падидањои њаромкорї, бетамизї, худсарї, бемаънавиятї на 
фаќат худи онњоеро, ки ин хислатњо аз онњо сар задааст, на 
танњо њар шахси људогона ё як гурўњ мардумеро, ки расвоињоро 
дида, чашм мепўшанд, гунањкор медонад, балки масъалаи 
љавобгарии махсуси масъулони расмиро пеш гирифтааст». 

Ман бисёр њикояву ќиссањо ва романи «Ѓафлатзадагон»-и 
ўро хондаам. Бисёр маќолањои амиќи публисистии ў дар ёдам 
њаст. Њамин бањои устод Шакурї ба тамоми эљодиёти Бањром 
хос аст. Вай адиби яксухану якрў буд, дар зиндагї ва дар кор 
њам чунин рафтор мекард. 

Боре телефонї маро ба хонааш даъват намуд. Дар рўйи 
мизи ў мусаввадаи китоби бачагонаи ман «Се кулчаи танўрї» 
мехобид. Бањром ба ман эрод гирифт ва дар бораи чи гуна бу-
дани адабиёти бачагона сухан ронд, ки то њанўз аз хотирам 
нарафтааст. Ман даставвал ранљидахотир шудам. Ба хона ома-
даму чанд рўз андеша кардам ва дарёфтам, ки эродњои ў  дуру-
станд. Вай њамчун муњаррири нашриёти «Адиб»  наметавонист, 
ки ба маљмўаи ман сарсарї назар кунад. Виљдонаш ба ин роњ 
намедод.  

«Се кулчаи танўрї»-и ман бо сифат ва мазмуни хуб ба чоп 
расид ва ман соли 1994 барои ин маљмўа сазовори љоизаи 
давлатии адабии Рўдакї шудам. 

*** 
Дар як рўзи боронии бањор   аз собиќ бинои Иттифоќи 

нависандагон (њоло ин љо хадамоти раводид ва шиноснома-
дињии Вазорати корњои хориљии  љумњурї љойгир аст)  барома-
да, ба куљое рафтанї будем, ки аз пеш устод Мирсаид Мирша-
кар омаданд. Баъди саломуалейк ба Бањром гуфтанд: 

- Аз «Садои Шарќ» њикояатро хондам. Гирумонат наѓз. 
Агар љиддитар машѓул шавї, комёб хоњї шуд. Ба Турсунзода 
њам гуфтам. 

Бањром ба устод изњори сипос  кард ва ваќте ки дуртар 
рафтем, гуфт: 

- Њикояи «Бобо»-и ман ба бисёрињо маъќул шудааст. Ба 
ман мегўянд, ки ба насрнависї машѓул шавам. 

Ман бо шўхї гуфтам: 
- Чањорчўбаи назм тангї кард, гўед. 
- Воќеан, наср чизи тамоман дигар аст. Њарчанд дилам ба 

шеър кашол аст, мехоњам бештар ба наср машѓул шавам, - гуфт 
Бањром андешамандона. 

Сухани устод Миршакар пайѓамбарона будаанд. Бањром 
љиддї ба наср дил баст ва ба мо њикояњои дилнишин, ќиссањои « 
Рухсора», «Тору пуд», «Ту танњо не», «Ситораи думдор», «Тар-
ма», «Агар вай мард мебуд» ва  ѓайрањоро эњдо намуд. 

Баъзе њикоя ва ќиссањои нависанда ба забонњои дигар 
тарљума шудаанд ва  Бањром аз ин хусус бо ифтихор сухан ме-
ронд. 

Бояд зикр кунам, ки Бањром ба шеър њам бевафої накард, 
то поёни умри кўтоњаш пайваста шеър мегуфт ва хуб мегуфт. 
Аммо љою манзалати шоистаи адабии худро тавассути наср 
пайдо кард. 

Соли 1991, ваќте ки ба ман љоизаи ба номи устод Турсун-
зода ва ба Бањром љоизаи ба номи устод Айниро доданд, мо ав-
валин барандагони ин љоизањои навтаъсиис Иттифоќи нави-
сандагони Тољикистон будем. 

Бањром  дар хонааш зиёфат орост ва ман њам ба табрики ў 
рафтам. Азбаски таъхир карда будам, охирин мењмони зиёфа-
таш ба назар меомадам. 

- Њоло мукофотњои болотару шоистатари Шумо дар пеш, - 
гуфтам ба ў њангоми муборакбод. 

- Ман барои мукофот наменависам, - гуфт ў. – Муњаббати 
хонандагон љоизаи бузурги њар адиб аст. 

Ў њаќ аст. Ин љоизаи асл, яъне  муњаббати хонанда, 
Бањром Фирўзро зинда нигоњ хоњад дошт. 

октябри с. 2009 
 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

КАРОМАТУЛЛОЊИ МИРЗО 
Нависандаи халќии Тољикистон 

 
НОМАЊО, НАВИШТАЊОЯШ МОНДА… 

Аввалњои тобистони соли 1969 буд, яъне беш аз 25 сол пеш* 
аз ин. Муњаррири њамонрўзаи рўзномаи «Комсомоли Тољики-
стон»  (њоло «Љавонони Тољикистон») Абдулло Зокиров маро 
ба наздаш хонда буд. Аз дења (он ваќт муаллим будам) ба шањр 
омадам. Дар њуљраи муњаррир бо њам менишастем. Ў бо теле-
фон њарф мезад. Назарам ба китобњои љевон, ба саќфу фарши 
њуљраи тозаю озода. 

Муњаррир бо касе дар гуфтугў буд. Ў бањри чї маро љеѓ за-
да? Ба дараљае аз маќсадаш огоњ будам: ба рўзнома ба кор хон-
даниам буданд. 

Дари хуљра кушода шуду Бањром Фирўз назди муњаррир 
даромад. Вазифаи мудири шўъбаи пропаганда ва агитатсияи 
рўзномаро адо менамуд ў. Як-ду њикояам аз њамин шўъба дар 
рўзнома нашр шуда буд. 

— Салом, Кароматулло, - гуфт Бањром бо њамон овози 
боќуввату бардамонааш, ки хоси ў буд. 

— Салом. 
Даст дода бо њам вохўрдем. Дар ин мобайн Абдулло Зоки-

ров гўшаки телефонро ба љояш монда буд. 
— Мулло Бањром, Кароматуллоро ба кор гирем, мегўем. 

Шумо чї маслињат медињед? Сањв намекунем, - пурсид аз ў 
Зокиров. 

— Наѓз мешавад, дар шўъбаи мо љой њаст. 
— Якбора ба шўъбаи шумо? 
— Ња, боз аз куљо одам мељўем? Аз Шумо хоњиш мекунам, 

рафиќ Зокиров, Кароматуллоро ба шўъбаи мо гузаронед, кора-
мон бисёр аст, медонед. 

— Хайр, агар ин ќадар бовар дошта бошед ба ин кас, ман 
розї. - Муњаррир, аз афташ ягон фикри дигар дошт, ки ноилољ 
монд, аз ноилољї ба талаби Бањром сар фаровард. Хурсанд 
гаштам. Дар дил ба Бањром ташаккур мехондам. Худам њам ор-
зуи дар ин шўъба кор кардан доштам. 

Дар рўзномаи «Комсомоли Тољикистон» дар шўъбаи про-
поганда ва агитатсия ба кор шурўъ намудам. 

Бањром ва чанд нафар ходимони рўзнома дар як њуљраи ка-
лону васеъ њамроњ менишастем. Рўзњои хуш ва ширини 
зиндагиам буданд он рўзњо. Рўзнома ба назарам даргоњи 

                                                        
* Ваќт чунон зудпарвоз аст, ки њоло расо 40 сол сипарї шуда-шарњи мураттиб  

муќаддас менамуд. Он љо зањмат мекашидам. Њар рўз хело 
бармањал ба идора меомадам, аз роњи дур, аз дења меомадам, 
пеш аз њамкорон, пеш аз онњое, ки дар шањр мезистанд, дар 
наздикињои идора иќомат доштанд. 

Бо Бањром кор мекардам. Вале њамон рўзњои аввали корам 
дар рўзнома воќеае рух дод, ки Бањромро дар назди муњаррири 
серталабу сахтгирамон Абдулло Зокиров забонкўтоњ кардам. 
Ба шумораи якшанбегии рўзнома бо Бањром навбатдор будам. 
Ў ба љойи муњаррир рўзномаи онрўзаро мехонду ман ёрдамчи-
аш. 

Офтоб ѓуруб намуд, дар осмони Душанбе ситорањо падид 
омаданд. Њанўз кор зиёд. Сањифахонї анљом намеёфт. Кадом як 
маќолаи нав аз Кумитаи марказии комсомол омадаро аз забони 
русї ба тољикї мегардонданд. Маълум, ки сањифахонї хело да-
вом меёфт. Њушу хаёлам ба дења, ба хона. Дер шуда буд. Авто-
бус дигар ба дења намерафт. Мошинњои роњ њам кам монда бу-
данд, ноумед гашта будам. Нигоњам аз тиреза ба берун. Торик-
тар мешуд. Чї бояд кард? Кай сањифахонї анљом мегирад! 
Тарљумаи маќола тўл мекашид. Парешонию беќарориамонро 
њама њис мекарданд. 

— Кароматулло, шумо равед. Хонаатон дур. Ман худам ме-
хонам, - таъкид намуд Бањром. 

Хоњиши Бањромро рад намудам. Њамроњаш сањифа хондам. 
Вале хаёлам осуда набуд. 

Ба хаёли парешон ба њамон шумораи рўзнома имзо мондам. 
Яъне, иљозат ба чоп додам. Мошинњо ба кор даромаданд, шу-
морањои рўзнома яке паси дигар аз зери онњо мебаромаданд. 
Рўзнома чоп мешуд, вале аз куљо медонистам, ки ба сањву ха-
тоњо онро ба чоп имзо мондаам, аз хатоям бехабар будам. 

Рўзи душанбе дар идораи рўзнома шўру ќиёме ба амал 
омад. Аз Кумитаи марказии комсомоли љумњурї паси њам сим 
зада мегуфтанд, ки чаро дар сарлавња аз калимаи съезд ними як 
њарф шикаста, чанд сатри дигар миёни матн пешу ќафо ва боз 
кадом як нуќтаю вергул ба љояш наомада... Хуллас, шумораи 
пурсањву хато, љавоб гуфтан лозим. 

Муњаррирро мепурсанд. Ў омад. Маљлиси ѓайринавбатї ва 
ѓайричашмдошт даъват шуд. Бо айби ман, корманди нави 
рўзнома, нооромї ба амал омад. Кумитаи марказии комсомол 

аз муњаррир баёнот хоста буд. Гўё сањв сањл набуда, сањви 
сиёсї, аз ѓараз ва боз аз ким-чї гуна афкор ба амал омада. 

Мани гунањгор бо сари њам менишастам. Пас аз чанд лањза 
маљлис. Чї љавоб бигўям? Ба рўйи ањли рўзнома, ки ба њуљраи 
муњаррир ѓун меоянд, чї гуна менигарам?  Њанўз маро ба онњо 
нашиносондаанд. Аз афташ, маълуми њамагон менамояндам, ки 
корманди нави рўзнома њастам, бо айби ман хато гузашта, ба-
рои ин муњокимаам мекунанд. Бањром њам аз туфайли ман гап-
шунав. 

Бањром наздам омад. Болои сарам меистод ў. 
— Бо вуљуди ин ќадар љонкоњї  хато шудааст-а? 
— Ња, бо айби ман. 
— Ин тавр нагўед, хафа нашавед, минбаъд њушёр мешавед, 

баъд одат кардан лозим, аз њар корманди рўзнома хато мегуза-
рад, аз муњаррир њам, - гуфт Бањром ва чењраи зебояш аз табас-
сум пурнуртар гашт. 

Маљлис сар шуд. 
— Дидед, Бањром, гуфта будам, ки Кароматулло њоло кам-

таљриба, мо дигар фикр доштем. Вале Шумо ба миён дарома-
дед, ба шўъбаи худатон гирифтед, кафил шудед. Ана акнун 
њамаамон љавоб мегўем, љазо мегирем, - муњаррир бо димоѓи 
сўхта ба сари Бањром ѓурбат намуд. 

— Кароматулло  гуноњ надоранд, - гуфт бо ќатъият Бањром. 
— Ман гунањгорам? Айби ман! Ба Кумитаи марказии ком-

сомол њамин тавр љавоб гўем? - муњаррир оташин гашта буд. 
— Ин сањифаро Кароматулло нахондаанд. Худам гуфта бу-

дам нахонанд. Айби ман. 
— Кї хонд? 
— Худам хондам, хато гузаштааст, - гуноњи азими маро 

Бањром ба гардан гирифт. Азбаски Бањром миёни њамкорон, 
назди муњаррир обрўи баланд дошт, ањли маљлис њама сокит 
монданд. Муњаррир њам њарфе нагуфт, танњо як нигоње љониби 
Бањром афканд. 

Њама аз њуљраи муњаррир мебаромаданд. Ман низ дар њо-
лате, ки аз рафтори олињимматонаи Бањром дар њайрат монда, 
чї гуфтанамро намедонистам, аз пањлўи ў бархостам. 

— Шинед, - шунидам овози муњаррирро. Бањромро њам ни-
гоњ дошт ў. Сукунате ба амал омад. Аз афташ, аз як муњокима 

халос ва ба муњокимаи дигар дучор шуда будам. Чї мегуфта 
бошад муњаррир? 

— Мулло Бањром, медонам, айби Кароматулло аст, ба ман 
гуфтанд. Шумо ин касро боз дастгирї намудед. Минбаъд њушёр 
шаванд, хуб кор кунанд, ба ќадри некї расанд. Ман, Бањром, ба 
шумо ќоил, аз шумо омўхтан лозим. - Абдулло Зокиров ба 
Бањром тањният хонд. Хурсанд буд ва ба ман нигарист: - Ба шу-
мо љавоб, аз пайи кор шавед. Ба љои шумо Бањром љазо меги-
ранд, - гуфт бо ханда муњаррир. 

Баъди ин воќеа назди Бањром худро ќарздор барин њис ме-
намудам. Кўшиш мекардам, ки хабару маќолањои мухбирон, 
очерку лавња ва њикоятњои ба шўъба омадаро бесањву хато ба 
чоп њозир орам, худам нависам, Бањромро шод гардонам. 

То он рўзњо бо Бањром Фирўз хуб шинос набудам, асарњоя-
шро хонда будам, гоње вомехўрдам бо ў. Сўњбат мекардем.  Ам-
мо дар давоми њамкорї чї гуна шахсияти неку хайрхоњ будани 
вай маълум мегашт. 

Ў ба љойи худашро сафед кардан, ки одати гўё модарзодии 
аксари мардумон аст, гуноњи маро ба дўш гирифт. Дар давоми 
солњои зиёди минбаъдаи дар рўзномањо зањмат бурданњо, бо 
њамќаламон њамнишинї намуданњо кам одамонеро дучор ома-
дам, ки дар мавридњои зарурї, душвор дўстону наздиконашон-
ро одилона дастгирї намуда бошанд. Баръакс, дўстонеро меди-
дам, ки гуноњи нокардаро ба дўши якдигар мемонданд, худро 
сафед ва дар чашми калоншавандањо ширин мекарданд. 

Баъди чанд муддати њамкориамон Бањром Фирўзро ба идо-
раи маљаллаи «Садои Шарќ» ба кор даъват намуданд. Бо тав-
сияи ў вазифааш дар рўзнома ба ўњдаи ман гузошта шуд. Хело 
солњо баъди Бањром дар рўзномаи «Комсомоли Тољикистон» 
мудири шўъбаи пропаганда ва агитатсия будам. 

Бо Бањром боз дар нашриёти «Маориф» њамкор шудам. Ба 
ин  љо  маро ба вазифаи мудири шўъбаи адабиёти бачањо  ва  
наврасон оварда буданд. Бањром яке аз муњаррирони шўъба. 
Дар нашриёт - дар љои кори нав ў бароям шахси наздик, шинос. 
Бо гардиши айёму тасодуф баъди 15 сол мо боз бо Бањром њам-
кор. 

Хурсанд набудам, ки аз рўзнома ба нашриёт ба кор омадам. 
Боре ѓарќи хаёл дар долони нашриёт ќадам мемондам, Бањром 
аз пешорў меомад. 

— Ањволњо чї тавр, Кароматулло? - гап андохт ў. 
Ба Бањром дари дил кушодам. Гуфтам, аз он ки ба нашриёт 

ба кор омадам, пушаймонам. «Рўзнома наѓз», - њасрат намудам. 
Бањром хандид. 

— Одат мекунед, - гуфт ў ва бо ханда афзуд. - Шахсан маро 
акнун ба вазифаи сармуњаррири рўзнома њам гўянд, намеравам. 
Андаке кор кунед, баъд мефањмед. 

Ин суханони  Бањром аз ёдам намераванд, гўё дирўз ў ба 
ман таъкид карда буд. Рост гуфта будааст, Бањром. 

Баъди таъсиси нашриёти «Адиб» мо боз бо њам кор кардем. 
Бањром мудири шўъбаи адабиёти муосир буд. 

Њаёт дар Душанбе, дар љумњурї ноором шуд. Кушторњо сар 
заданд. Бањром мехост аз ин љанљолњо дуртар бошад, чи хеле 
мегўянд, мехост на бинаду на сўзад. Дилаш аз њама ин низоъњои 
бемаънї озурда гашта. 

Ба рухсатї баромад, баъд чанде дар рухсатии бемузд гашт. 
Минбаъда рўзњояш дар шањри Хуљанд, пеши азизону наздикон 
мегузашт, он љо зиндагї ихтиёр намуд. 

Гоње ба Душанбе меомад, ба нашриёт медаромад. Ў зан-
бўри асалпарвар буд. њунаре дошт. Аз асал май мегирифт, майи 
болаззату боќудрат. Боре ба хабаргириамон омада пас аз хело 
њолу ањвол пурсиданњо шишае аз майи асалї болои миз монд. 
Сайидалї, Ќутбї, Њайрат, Раљаб Мардон, Њољї ва дигару дига-
ронро суроѓ намуд. Њама љамъ омаданд. Гўё дар он лањзањо 
Бањром моњ буду мо ситорагон дар атрофаш. Аз Хуљанд, аз ко-
ру бори эљодии адибони хуљандї наќлњо менамуд, њоли моро 
мепурсид. 

— Биёед як лањза њамин дунёи пурѓавѓоро аз хотир баро-
рем, - гуфт. Бо хоњишаш дањони шишаро кушодем ва газакњои 
овардаашро њам пешамон овард. Сўњбатамон гарму нарм, ши-
рину асалин мегашт. 

Дар сафари охиринаш њам  ба Душанбе Бањром ба нашриёт 
омада буд. Дар њуљраи ман бо њам хеле нишаста будем. Сўњбат 
доштем бо Бањром. Сўњбати ширину гуворо, сўњбати вопасину 
охирин. 

Ў дар Хуљанд буд. Аз мо дур, лекин диламон пур, ки имрўз-
пагоњ ў боз ба Душанбе бармегардад, њамроњамон мешавад, бо 
њам кор мекунем. 

Вале њайњот, умедамон хато будааст. Аљал аз пайи гусаста-
ни риштаи умри Бањром Фирўз афтодаю мо бепарво. Аљал ва ё 
чї тавре гўянд, фалаки каљрафторро чї парвое. 

Њамон рўзи душанбеи 26-уми сентябри соли 1994 бармањал 
ба идора омада будам. Дари њуљраамро кушода пеши тиреза 
истодам. Рў ба кўча, рў ба шоху навдањои дарахтон, рў ба 
офтоб. Рангњои сурхчатоби офтоб болои баргњои заъфаронии 
дарахтон медавиданд. Манзараи тирамоњ. Баргњо, нурњои 
офтоб ранги дигар гирифта. Ќутбї Киром, њамкорам Фарњод 
Каримов вориди њуљраам шуданд. Аз рўзњои истироњат, ки 
шанбею якшанбе дам гирифта будем, аз рўйдодњои хушу нохуш, 
аз шунидањоямон ба њам наќл менамудем. Њамин хел рўзњо 
омада буданд, ки хабарњои нохуш беш мешунидем, ошуфта ме-
гаштем... 

Сайидалї дарро кушод. Танњо набуд, шоир Нарзулло Тил-
лозода њамроњаш. 

— Хабар доред? - бо дили пурандўњ давом намуд  
Сайидалї. - Бањром Фирўз аз олам гузаштааст. 

— Бањром Фирўз фавтидааст?! - Аз шунидани ин хабар 
њамаамон гўё карахт гашта будем. Ёрои лабкушоиамон намонд. 
Чї хабаре буд, ки он пагоњ шунидем. Садои занги телефон ба-
ланд шуд. Гўшакро бардоштам. Аз Иттифоќи нависандагон 
Абдурањмон Абдуманнонов маро мепурсид: 

— Бањром гузаштааст, - бо њасрат тасдиќ намуд хабари 
марги ўро ва фармуд, ки барои рўзномаи «Адабиёт ва санъат» 
маќолае нависам. Охир Бањром њамкорамон буд. 

Розї шудам ва гўшаки телефонро гузоштам. 
Бањром Фирўз дар бораи ќиссаю њикояњоям маќолањо 

навишта буд, љонибдориам мекард, шахсе, ки борњо дар 
зиндагї дастгирам гашта. Акнун рўзе омада, ки ман аз маргаш 
нависам? Наход ќарзамро дар рўзњои мотами вай ба љо меорам? 
Ба хотир меовардам Бањромро, акнун аз ў бароям ёд монда, су-
ратњои бо њам гирифта, номањо, навиштањояш монда... 
 

ЯК ЊИКОЯ 
  Чанд рўз боз Бањром дастнависеро дар хона мехонд. Мўњлати 
ба чопхона супурданаш гузашта. Муњаррирони техникї нори-
зої доштанд. Гапу њарф то ба сарвари нашриёт мўњтарам Со-
бир Хољаев расид. Он кас маро наздашон хонданд. Супориш 

шуд, ки дастнавис ба дераш то баъди зуњр ба чопхона фиристо-
да шавад. 

Ба хонаи Бањром сим задам. Ўро пайдо намудам. Гуфт, ки 
њамин лањза ба роњ мебарояд. Вале рўзи кўтоњи тирамоњ бегоњ 
мешуду аз Бањром дараке набуд. Ба хонааш боз сим задам. Ким-
кайњо баромада будааст, пиёда не- савори мошинаш. 

Чї гап шуда бошад? Дар ташвиш афтода будам. 
Бањром, ваќте, ки њама аз кор мебаромад, ба нашриёт омад. 

Чењрааш пуртабассум. 
— Кароматулло, ба дењањои шумо рафта будам, аз Теппаи 

Самарќанд омадам. Бовар намекунед? 
* * * 

Аз рўйи наќли Бањром воќеа ин тавр рух дода будааст. 
Сари роњ ба бозори Шоњмансур даромаданї буд  Бањром. 

Мошинашро назди дарвоза монд. Аз растаи нонфурўшон гу-
зашт. Мева гирифтанї буд. Ноку бињї ва ангур харид. Халтаи 
пури мевањо дар даст аз бозор баромад. Назди мошинаш омад. 
Пирамарде пеши он меистод. Як писараку духтаре њамроњаш. 
Зане њам бо вай истода. Харидњои зиёде доштанд. Аз афташ, 
интизори мошин буданд. 

Бањром дари мошинашро кушод. Нигоњаш ба назари пира-
марди нуронї дармонд. 

— Салом, - гуфт Бањром. 
— Салом, писар. Чї хел шумо? - чењраи Бањром ба ў шинос 

намуд, ки бо вай њамгап шуд. Ба Бањроми нависанда ин хел њо-
латњо бисёр рўй дода. Ќарибе сари њар ќадам дар роњњо, гул-
гаштњо ва љойњои серодам мардум вайро мешиносанд, салом 
медињанд. Мухлисон, одамоне, ки ўро дидаанд ва ё дар борааш 
шунидаанд... 

— Куљо меравед? - пурсид Бањром. 
— Мо, писар, љониби километри нўњум. Шумо-ку ба њамон 

тарафњо равона нестед? 
— Биёед савор шавед, то комбинати полиграфї мебарам. 
— Кошкї, њамин тавр кунед,  худоё барака ёбед. Занак, - 

пирамард халтањои калон-калон наздаш гузошташударо бар-
дошта ба њамсараш мурољиат намуд: - Чї истодї? Магар 
нафањмидї? Додарам, - Бањромро боз додар гуфт ў, - љеѓ до-
ранд, ба мошинам савор шавед, мегўянд. Љунб, зуд бош, аз Ху-

до барака ёбанд. - Пирамард Бањромро дуои нек карда бору бу-
нашро ба мошин љой кунонд. Њама ба мошин савор шуданд. 

— Оббо, писаре, ба њафт пуштатон рањмате, барака ёбед, - 
пирамард ба мошин нишаста худ ба худ њарф мегуфт: - Хело 
интизор шудем, мошин нест, автобус намегардад. Хайрият шуд. 
Писар, пурсидан айб нест, шумо дар полиграфкомбинат кор 
мекунед? - Барои он ки мусоњибаш сухани ўро шунавад, болои 
сари Бањром хам шуд. 

— Не, амак, ман дар нашриёт кор мекунам. 
— Шумо нависандаед? - ѓайричашмдошт суол дод пира-

мард ба Бањром ва давом намуд: - Исми шарифатон чї? Чењра-
атон шинос. Агар сањв накунам, шуморо дар ким-куљо дидаам. 

— Дар телевизор, - духтараки пирамард, ки дар пањлўи мо-
дараш љафс шуда нишаста буд, пичиррос зад. 

— Ња, дар телевизор дида будем. Шумо њам китоб менави-
сед? - гўё дањони пирамард гарм шуда буд. 

— Ња, амак. 
Пирамард лањзае хомўш монд, ба фикр афтод. 
— Шумо Бањром Фирўз ном надоред? - ногоњ номи 

Бањромро ба забон овард ў. 
Бањром ба аќиб, ба рўйи мусоњибаш назар андохт. Пира-

марди нуроние, дар сараш тўпии чортаркаи фарѓонадўхт, риши 
сафедаш батартиб бо тариќи зебо ќайчї зада, чашмонаш меду-
рахшиданд. 

— Шумо китоб мехонед? - нависандаро пирамард гўё ба 
њайрат оварда буд. 

— Ња, Бањромљон, китоб њамсўњбати беминнати одам, 
њамсўњбати наѓз, ба дил, - пирамард номи ўро ба забон оварда 
бо вай њарф мегуфт. 

Пирамард худашро ба Бањром шинос намуд: бобои Довуд, 
аз дењаи Теппаи Самарќанд, дењаашон ба шањр наздик. 

— Номи дењаатон Теппаи Самарќанд? Ба чї муносибат ин 
тавр номидаанд. Теппаи Самарќанд гуфтааанд? 

— Шумо Бањромљон, худатон аслан куљої, - пурсид бобои 
Довуд. 

— Аз Самарќанд. 
— Ягон рўз, агар насиб бошад, ба тарафи мо биёед, дар хо-

на ман ба шумо аз таърихи дења њикоят мекунам, мўйсафедњоро 
ѓун меорам, ба муаллимон мегўям, - баъд, бобои Довуд чанд 

китоби Бањромро ба забон овард. Алалхусус достони «Ту танњо 
не»-и ў ба пирамард хело маъќул гашта буд. 

Бобои Довуд, пирамарди хайрхоњи дилсоф, дар чанд лањза 
дар бораи худаш, ба дараљае аз тарљумаи њол, аз даврањои 
саѓирї, аз замони шўравї, аз рўзњои хушу нохуши аз сар гуза-
рондааш ба Бањроми нависанда њикоятњо гуфт. 

Њамин тариќ, њам Бањроми Фирўз ва њам мусоњиби ў 
нафањмида монданд, ки ба истгоњи комбинати полиграфї чї 
тавр расиданд. 

— Бањромљон, хайр, мо њамин љо мефароем. Њо, ана дењаи 
мо - аз тирезаи мошин бобои Довуд ба љониби кўњ, ба дењае, ки 
намоён буд, бо ангушт ишора кард ва ба суханаш давом намуд: 
- Ягон рўз биёед, хонаи бобои Довуд канї гўед, њама медонанд, 
нишон медињанд. Биёед, Бањром, - мўйсафед хоњиш намуд, ки 
мошинро нигоњ дорад. Аммо Бањром ба ў гўш намедод, суръати 
мошин суст намегашт. 

— Чї кор мекунед, Бањромљон, истед,- бобои Довуд аз мо-
шин фаромадан мехост. 

— Не, амак, ман шуморо мебарам, то хонаатон мебарам, - 
гуфт бо ќатъият Бањром. 

— Ин тавр накунед, Бањромљон, дар истгоњ мефароем, мо-
шин бисёр. Хуб нашуд. Шуморо саргардон кардем, беодобї 
шуд, истед, - бобои Довуд ва њамсараш дар хиљолат монда бу-
данд. 

— Њељ гап намешавад, амакљон, хонаатон дур набудаст-ку, 
мошин аз роњи калон берун шуда рў ба дохили дара мерафт. 
Њар ќадар мусофирони ў узрхоњї намуда, илтиљо доштанд, ки 
саргардон нашавад, мошинро нигоњ дорад, онњо мефароянд, 
вале Бањром бобои Довуд, ањли байташро дар роњ нафаро-
вард... 

Соат аз се гузашт. Аз чопхона боз дастнависро пурсиданд. 
Аз Бањром дараке набуд. Аз хонаашон њам як хел љавоб 

мегуфтанд: «Бањром ким-кайњо аз хона баромада...». 
* * * 

Бањром љузвдони калони дастнавис дар зери баѓал, бо 
чењраи хандон дари њуљраамро кушод. 

— Дер кардам, Кароматулло? 
— Бахудо, алахон шудем, чї воќеа рўй дод? Куљо рафта бу-

дед? 

— Љониби ќишлоќњои шумо. Теппаи Самарќанд рафта 
омадам. Хонаи бобои Довуд, мешиносед? 

— Ња, он кас аз шиносони наздикам. 
— Худашон њам гуфтанд. Бисёр одами наѓз, фарзандона-

шон њам бамаънї, њамаашон китоб мехондаанд. Мо аз мардум 
дур, ин хел мўйсафедон њам будаанд. Ин одам як асар. Шумо 
чаро дар бораи њамин хел одамон наменависед? Одамони 
мењнатї... - Бањром љузвдонро аз даст нагузошта шодона бобои 
Довудро таъриф мекарду дар њаќќи ў ањсант мехонд. Аз шино-
сиаш бо бобои Довуд њикоя намуд. 

Пири равшанзамир бобо Довудро мешисонам. Хонааш њам 
равуо дорам. Ба як мард чил њунар кам аст гуфтагї барин, ў 
соњиби бисёр касбњост. Усто аст, дар хонааш љувози барќї бу-
нёд намудааст, осиёдор. Фарзандонаш њам боњунар, зиндагии 
хуш ва осуда доранд. Бобои Довуд марди дастархондор, даст-
кушод. Албатта, ў одами маълумоти олидор нест. Вале, чи хеле 
мегўянд, агар хоњад, самолёт месозад. Дар рўзњои камсаводии 
мардум њамин марди боњунар дар колхоз солњои сол сар-
муњандис будааст, баъд ў дар дења бригадир њам буда. Њама 
бањри њалли бисьёр мушкилњо дар њолатњои дармондагї наздаш 
меоянд, маслињату машварат мехоњанд аз вай. Боѓњо бунёд кар-
да, дарахтњои бењисоб сабзондааст ин мард. Дар бораи њамаи 
ин ба Бањром њикоя намудам. Вай аз зиндагї ва кору бори бо-
бои Довуд бештар фањмидану донистан мехост. 

Хонањои зебо, њавлии сердарахти калону васеашро таъриф 
мекард. Њавлиаш дар лаби дарёча, бањорон пуроб мешавад. 

— Ман ќоил, ин ќадар њавлиашон зебо аст. Нињолњо, да-
рахту гулу буттањо чунон љо ба љо, чунон бо низому тартиб ши-
нонда шудаанд, ки аз зебишашон кас ангушти њайрат мегазад, - 
мегуфт Бањром ва гўё як оламе бањраш тадќиќ намуда буд. 

Минбаъд омаду рафти Бањром ба дењаи Теппаи Самарќанд, 
ба хонаи бобои Довуд давом меёфт. Маълуми њамагон аст, ки 
Бањром пешаи занбўри асалпарварї њам дошт. Ќуттињои зан-
бўри асалашро дар канори њавлии бобои Довуд, зери дарахтони 
себу анорњо гузошта буд. Алалхусус, Бањром бањорон, ваќти 
гулу сабзиши гиёњо, ваќти љомаи сабзгун ба бар кардани талу 
теппањо бештар ба Теппаи Самарќанд, ба хонаи бобои Довуд 
равуо менамуд. 

Аксар ваќти аз дења ба шањр ба кор омадан ва ё аз кор бар-
гаштан дар роњ ба Бањром дучор меомадам. Рў ба рўям меомад, 
ба ронанда мефармудам мошинро нигоњ дорад. Аз мошин ме-
фаромадем, аз канори киштзорон ё юнучќазори сари роњ ќадам 
мемондем. Ѓуруби офтоб ё тулўи хуршеди оламороро тамошо 
мекардем. Ў ба хонаи бобои Довуд  мерафт  ё бармегашт. 

Чанд рўз пеш аз дења ба шањр меомадем, шиноси деринам 
бобои Довудро дидам. Вай аз масљиди дења баромада љониби 
хонааш мерафт. Бегоњирўзї, ки буд, аз афташ, дар масљид 
намози асрашро хонда буд. Оѓўш ба оѓўш бо њам вохўрдем. 

— Камнамоед, додарам. Ин ваќтњо дар ќишлоќ зиндагї 
намекунед-чї? - пурсид бобои Довуд. 

— Ња, - сар љунбондам. 
— Оббое, додаре. Аљаб замонњое шуда. - гуфт ва баъд суо-

лам дод: - Як хабари ганда шунидам, рост аст? Бовар намеку-
нам, ба Худо. Мулло Бањром ќазо кардааст? 

— Бањром аз олам гузашт, - ба њасрат тасдиќ намудам. 
— Љони одам буд Бањром, тилло буд, њайф шуд, сад њайф... 

Бачањо хона хабар оварданд... Рост будааст, Вой, вое,  њайф 
шуд. Кўдаконам гиря карданд, «акаи Бањром»... гуфтанд. Наѓз 
нашуд, вай ёш буд... 

Мо дар канори роњ Бањромро ёд меовардему ёд меовардем. 
Тарафи мошин гаштам. Хаёлам ба Бањром ва бобои Довуд. 

Аљаб не, њанўз ќуттињои занбўрњои асали Бањром дар хонаи бо-
бои Довуд бошад. Дигар Бањром ба суроѓи онњо намеояд... Боз 
бањор меояд, гулњо мерўянд... Ман дар роњи дења бо Бањром 
Фирўз дучор намеоям. 

Гузаштанд рўзњое, ки вай дар ин олами зебо њамроњамон 
буд... 

с. 1995 

АБДУМАЛИК БАЊОРЇ 
Нависандаи халќии Тољикистон 

 
ТАСКИНИ ДИЛ 

 
Ба назарам гўё дирўзакак буд, ки мо панљоњсолагии 

дўстамон Бањроми Фирўзро љаш мегирифтем. Дар хонаи ў 
љамъ омада будему мизбони хушњолу саховатмандро бо 
синни муборакаш табрик мегуфтем. Соњибљашн дар пеш-
гањ не, балки дар дамгањи дар нишаст, хизмати мењмонњои 
ќадршиносашро баљо меовард, чун њарваќта хоксору хан-
дон буд. Мо хулоса мебаровардем, ки Бањроми само сайё-
раи наздиктарини Замин асту Бањроми замин наздиктарин 
рафиќи њамќалами мост, асарњояш писанди умум гардида-
аст, назму насраш ба дилњо зуд роњ меёбад, ба рушду 
нумўи адабиёти муосир сањми арзанда мегузорад... 

Бањром Фирўз аз нўшбоди нотиќони сархуш сахт ба 
хиљолат монда, љилави сўњбатро зуд ба дигар тараф мека-
шид. Дўст намедошт, дар њузураш ўро таърифу тавсиф ку-
нанд, адиби маъруфу машњур ва баркамолаш хонанд. 

Рўзи дигар ман бо Бањром Фирўз дар долони Ќасри 
адибон дучор омадаму гуфтам: 

— Бори дигар шуморо табрику тањсин, додарам. Дина 
мењмондорињоятон наѓз гузашт, зиёфату сўњбат айни муд-
дао буд. Акнун љашни таваллудатонро бо ањли љамоат кай 
ва дар куљо мегузаронем? Дар толори кадом ќасри мада-
ният ё театр љамъ меоем? Даъватномањо њам тайёр бу-
дагист? 

— Толор? Даъватнома? - писханд зада пурсид Бањром 
ва баъди фосилае илова кард. - Чї? Чорсад-панљсад касро 
аз кору бораш мононда љамъ оварем? Онњо тарљумаи њолу 
корњои эљодии маро ёд оварда кафкўбї кунанду ман дар 
сањна рост истода шунавам? Мамнун шуда ташаккур гўям? 
Не-не! Ин хел наѓмаю тантанањои сохтаю зўракї ба хулќу 
атвори ман рост намеояд, иззати нафси маро тањќир меку-
над. Кифоя аст, ки воситањои ахбори умум ин зодрўзро 

каму беш табрик карданд. Ташаккур ба онњо! Муаллиф 
њамон ваќт шоду ќаноатманд мешавад, ки мухлисонаш 
асарњои ўро кофтаю ёфта, хонанд, бањра баранд, таълим 
гиранд. Мушк он аст, ки фармудааст Саъдии бузург, худ 
бибўяд, на ин ки аттор бигўяд. 

Аз ин мулоќоту сўњбатњои мо бо Бањром Фирўз дањ сол 
сипарї шуд. Ин дањ соле буд пур аз фољиањо, табаддулот, 
бесарусомонї, таъќибу тањќир, ќатлу ѓорат, муњољират ба 
манзилу маконњои дигар. Бањром Фирўз дар ибтидои ин 
дањсола бо маќолаю публисистикаи худ алайњи реформа-
торњои кўтоњназар, мансабталошону мањалгароён мубо-
ризаи беамон мебурд, халќро ба вањдату аќли солим 
даъват мекард, ба дахолату дасисањои аљнабиёни зиёнкор 
лаънат мехонд. Ин фаъолияти ў маълум, ки ба душманони 
миллат ва мулки кўчаки мо намефорид... Оќибат ў маљбур 
шуд, ки кўчашро бандаду пойтахтамонро тарк кунад. Дар 
Хуљанд њам вай аќидањои њусни тафоњум ва сулњљуёнаи 
худро тавассути радио ва рўзномањо давом медод, дар ви-
лоят таъсису нашри маљаллаи нави «Сайњун»-ро ба роњ 
мемонд. Аз њама муњиммаш, ба кори эљодї њамвора 
машѓул мешуд. Ба ќавли худаш рўзе набуд, ки ќалам ба 
даст нагираду чизе нанависад. 

Муболиѓа намешавад агар гўям, ки Бањром Фирўз њар 
як достони нави худро барои мутолиаю машварат дастав-
вал ба Муњаммадљон Шукуров ва камина месупорид. Ман 
дастнависи асарњои ўро бодиќќат мехондам. Аз образњои 
мукаммали офаридааш ва аз бозёфтњои љолиби бадеияш 
ба завќ меомадам. Нуќсонњои љузъии забону тарзи баён ва 
пайвасти сусти баъзе лавњањои тасвири ўро нишон медо-
дам. Вай мулоњизаи рафиќонашро њатман ба њисоб меги-
рифт, ба ислоњу такмили навиштањои худ ба таври љиддї 
миён мебаст. Ёдам меояд, баъди хондани ќиссаи шавќан-
гезу хотирнишини «Ту танњо не» ба мушоњидањои борик-
бинона ва мањорати рўзафзуни ў ќоил шуда, дасташро 
сахт фишурдаму аз самими дил табрикаш кардам. Вай 
чашмонашро калон кушода, бо тааљљуб ба ман нигаристу 

илтимос кард: «Устод, камбудињояшро гўед, ки боз кор 
кунам». 

— Баъзе нуќсонњои чашмрас, - гуфтам ман, - дар пова-
раќу њошияњо ишора шуд. - Баъд, маро ба устод номида 
шарм доронданаш љавобан афзудам. - Турфа шогирде, ки 
дар њайрат кунад устодро! 

Њусну кубњи навиштањои худро низ ман аз забони 
Бањром Фирўз шунидан мехостам. «Мењри аввал» сенти-
менталист, «Љуръати доктор Мансур»-атон дањшатнок, 
изњор мекард ў њазломез. Шунидам, ки вай аз Хуљанд як-
чандрўза ба Душанбе омадааст, бо илтимос мусаввадаи 
«Ќиссаи Нодир»-ро ба ў хонондам. 

— Воќеањои калонро дар гармогармияш навиштан аз 
як љињат хуб аст, - гуфт ў баъди хондан. - Чунки таассурот 
тозаю љузъиёт равшан аст. Вале хулосаи мўътамад аз он 
рўйдодњо ба назари ман бармањал метобад. Мефањмам, ки 
шумо њамафти (двойники) президентро њамчун мењвари 
суљету озодии андеша аз худатон сохтаед. Забон њам боз 
андак сайќал металабад. Чунончи, дар назм бо таќозои 
вазн «кош» гуфтан мумкин бошад њам, дар наср шакли 
пурраи онро «кошкї» навиштан бењтар будагист... 

Бањром эродњои худро дар сањифањои даркорї бо 
ќалам беозор нишон дода буд, ки баъди ислоњ пок кар-
данаш осон бошад. Ман аз рўйи ќайду маслињатњои ў ќис-
саи мазкурро бори дигар тањрир карда, ба маљаллаи «Са-
дои Шарќ» супурдам. 

Дар тўйи Абдуќайюм ном шиносамон боре ману 
Бањром тасодуфан пањлўи њам нишастем. Вай чобуку 
чаќќон гўшти ошро пора карду «гарчи худ бебањраам, 
шодам зи айши дигарон» гуфт. 

— Барои чї бебањра? - ба њайрат мондам ман. 
— Мо узви мањфили йогњо шудаем. Яке аз таълимоти 

онњо парњез аз гўшту равѓани њайвонот аст, - љавоб дод ў. 
Бањром Фирўз на танњо нависандаи баркамол ва љамо-

атчии фаъол, балки марди дањ ангушташ њунар буд. Ўро 
њама чун намунаи ибрати њифзи саломатї, гигиенаи њаёт, 

мошиндорї, таомпазї, сохтану таъмири асбобњои рўзгор, 
сарфаю сариштакорї ва ўњдабарої эъзоз мекарданд. Номи 
кулли доруњо ва усули табобати дардњоро хуб медонист. 
Вай бояд умри дароз медид, асарњои нав менавишт, ба 
мардум хизмати шоиста мекард, сарвари хонадони сер-
нуфусаш мешуд. Вале харљу марљи солњои охир, нотинљии 
замона, ѓами насли наврас, инќирози илму фарњанг, вай-
ронии ахлоќу одоб, љангњои бародаркуш ва кўчокўчу ѓа-
рибињо асабњои пайкари њассоси ўро абгор карданд, бори 
дилашро аз њад зиёд гарон сохтанд. Марги беамон ин 
марди некном ва адиби пурмањсулро бармањал аз байни 
мо бурд. 

Мо имрўз худро бо суханони Низомии Ганљавї таскин 
дода мегўем, ки адибони забардаст намемиранд, балки ба 
бањри сухан ѓўта мехўранд. Њар гоњ китобњояшонро вараќ 
занї, чунонки моњї аз ќаъри об мебарояд, симои гарма-
шон пеши назар зоњир мегардаду бо ту боз мусоњиб меша-
ванд, пандат медињанд, эњсоси дилу майнаашонро иброз 
медоранд. Ман худро боз бо он тасалло мебахшам, ки зану 
фарзандони тарбиятдида ва инсондўсти Бањроми шодра-
вон хотираи дурахшони ўро пос медоранд, хислатњои 
бењтарини сарвари оилаи худро такмил медињанд. 

Ман ба ин хотирањои парешони худ бо се байти тозаи 
мувашшањ нуќта мегузорам: 

 
Боз ёдат мекунам, эй дўст, шабњои дароз, 
Аз вафоти нобањангоми ту бо сўзу гудоз. 
Њайфам ояд аз ѓуруби моњтоби мўњташам, 
Рафтию бинњоди андар ќалби мо дарду алам. 
Одати мо нест, аммо нолаю оњу фиѓон, 
Монад осори наљибу номи некат љовидон. * 

 
с. 1998 

                                                        
* Аз њарфњои аввал номи Бањром њосил мешавад 

ГУЛЧЊЕРА СУЛАЙМОНЇ 
Шоираи халќии Тољикистон 

 
НЕКСИРИШТ 

 
Бањром бо феълу атвору хислатњои наљибаш Толисро ба 

ёд меовард: њамон хел марди мењнаткашу хоксору фурўтан. 
Сарфи назар аз љавониаш аз њамаи соњањои зиндагї бохабар 
буд ва бо дониши мукаммали хеш пирони барўманди 
рўзгордидаро ба ёд меовард. Ў њаргиз аз кор рў намегардонд, 
пайваста зањмат мекашид, то офаридањояш ба талаботи за-
мон љавоб гўяд. 

Ў бо шеърњои пурошўбу самимии хеш ба арсаи адабиёт 
омад, ки аз онњо бўйи зодгоњаш Нурато, бўйи талу теппањо, 
гулњои худрў меомад. Вай ба касе таќлид намекард, оњанги 
ба худ хосе дошт, бинобар њамин њам ба дили хонандагони 
хеш зуд роњ ёфта тавонист. Баъди чанде дар наср ќувваозмої 
кард ва дар ин роњ ба муваффаќиятњо ноил гардид. Дониши 
баланду дили њассоси шоиронаву дунёи беолоиши ошиќона-
аш ўро ба ќуллањои мурод њидоят мекарданд. Чи дар 
њикояњои хурду чи дар ќиссањояш, чи дар очеркњояш, ки њар 
яке пањлўњои гуногуни зиндагиро фаро гирифта буданд, вай 
шоир монд. Масъалањои нав ба навро љустуљў мекард, 
бањсњои ў хонандаро ба фикру андешањо гирифта мебурд. 

Ман ўро додар мегуфтам, вай маро ойтї меномид. Дар 
чорсўйи зиндагї чунин бародарони некхоњу нексиришт ма-
дадгорам шуданд. 

Махсусан, чанд соли корамонро дар нашриёти 
«Маориф» бо миннатдорї ба ёд меорам. Ман он ваќт 
шўъбаи адабиёти бачањоро ба ўњда доштам, кўшиш мекар-
дам њамкорони ман нисбат ба адабиёти кўдак ва љавонон 
дилсўзу мењрубон бошанд. Бањром хоњиши маро рад накард 
ва аз дилу љон ба кор шурўъ намуд. Вай аз он муњаррироне 
набуд, ки аз тањрири асари муаллиф рў гардонад, бањона 
биљўяд. Њаргиз «не»-ро намедонист. Агар асар суст бошад, 
бодиќќат мехонд, фикрњояшро батафсил навишта, муаллиф-

ро водор мекард, ки асарашро аз сари нав дида барояд, аз 
рўйи маслињатњои муњаррир ислоњ  кунад. 

Бисёр ваќтњо муаллиф аз хом будани асараш ќоил шуда, 
дастнависашро гирифта мерафт. Баъди чанд ваќт нусхаи  
навро хонда мо њамроњи муаллиф хурсандї мекардем. 

Шўъбаи адабиёти бачањо дар натиљаи нављўйиву навова-
рињои муњаррирони пухтакор корњои шоистаро ба анљом ме-
расонид, ки бо Бобо Њољї, Ўктами Холиќназар, бародарам 
Бањроми Фирўзи ќаламкаш низ сањми назаррас дошт. 

Дар њамин солњо бо мадади дўстон «Шоњномаи Фир-
давсї»-и устод Сотим Улуѓзода, панљ љилди «Тазкираи 
адабиёти бачагон» рўйи чопро дид, ки љилди дуюми насрро 
Бањром ба ўњда гирифта буд. Бењтарин тарљумонњо, муалли-
фон ба кори мо дасти ёрї дароз мекарданд. 

Њоло ман он китобњоро вараќ зада, он лањзањои хушро 
ба ёд меорам. Китоби «Галаситора»-ро вараќ мезанам, ки 
онро бародарам Бањроми нуќтасанчу сахтгир тањия намуда. 

Њаргиз бовар намекунам, ки бародари ман дар байни мо 
нест*... Вай яке аз он ситорањоест, ки дар осмони адабиёт 
њамеша нурпошї мекунад. 

Бори охир дар толори Борбад њангоме, ки ба Бањром 
Фирўз Љоизаи адабии ба номи устод Айниро супориданд, 
дар пањлўи ў будам ва бовар доштам, ки ба мукофотњои аз он 
баландтар сазовор мегардад. Сад афсўс, ки аз байни мо хеле 
барваќт рафт, аммо асарњояш, тарљумањояш, суханњои сами-
миаш бо мост ва дар онњо таппиши дили беќарори бародари 
мо шунида мешавад. 

 
с. 1999 

                                                        
* Аљал шоираи мањбуби мо Гулљењра Сулаймониро низ ба коми худ кашид. Ёда-

шон ба хайр! 

САЙИДАЛЇ МАЪМУР 
Шоири халќии Тољикистон 

 
«БА СУХАН ЗИНДА ШАВАД...» 

 
То ба ошноии бевоситаам бо Бањром Фирўз бо 

шеърњояш шинос будам. Ў донишљўйи Донишгоњи 
омўзгории шањри Хуљанд буду навиштањояш тез-тез дар 
рўзномаи вилоятии «Њаќиќати Ленинобод» рўйи чопро 
медиданд. Ман он ваќт хонандаи мактаби миёна будаму 
шеъргунањо менавиштам ва ба идораи рўзномањо мефири-
стодам. Дар рўзномаи вилоятї низ ибтидои солњои 
шастум намунањои эљодам дарљ гашта буданд. Махз дар 
сањифањои њамин рўзнома бори нахуст номи Бањром 
Фирўзро дидаму шеърњояшро хондам. Ин шиносоии 
нахустини ман бо ў буд. Баъдтар, ваќте ба Душанбе омаду 
дар идорањои рўзномаи «Комсомоли Тољикистон», радио 
ва телевизион, маљаллаи «Садои Шарќ» кор мекард, ху-
дашро аз наздик дидам, шинос шудам ва баъдтар шино-
соии мо ба дўстию бародарї табдил ёфт. 

Як лањзаро њеч фаромўш намекунам: тобистони соли 
1967 ба идораи нашриёти «Ирфон», ки дар кўчаи Шевчен-
ко воќеъ буд, рафтам. Дар он љо Бањром Фирўзро дидам. 
Ў як нусхаи маљмўаи нахустини ашъораш «Розњои 
мањтобшаб»-ро, ки навакак рўйи чопро дида будааст, дар 
даст дошт. Чењраашро болида дидам. Ўро бо нашри кито-
би нахустинаш самимона табрик кардам. Бањром дар 
навбати худ маро њам бо чопи маљмўаи аввалам «Завраќи 
умед», ки њамон рўз аз нашриёт гирифта будам, табрик 
намуд. Њар ду хурсанд љониби коргоњи худ равон шудем. 
Њамин тавр, баъдтар мо дар майдони адабиёт солиёни да-
роз фаъолият намудем. Бояд иќрор шуд, ки майдони суха-
ни Бањром Фирўз фарохтар буд, ў дар ду майдон - назм ва 
наср њунарнамої мекард. Агарчи баъдтар њам шеърњо 
навишт, бо номњои «Силсила», «Тафти дил» маљмўањои 
ашъор ба табъ расонд, лек дар наср сермањсултар буд. Ки-

тоби њикояву ќиссањояш пайињам нашр мешуданд. Солњои 
охири њаёташ ба таълифи роман машѓул буд.  

Нисбат ба худ ва дигарон серталабї дошт. Ростравї, 
ростгўйї, њаќиќатталошї пешаи ў дар зиндагї буд. Агар 
навиштањояш, аз љумла китоби калонњаљми «Сањнаи гар-
дон»-ро бодиќќат хонед, ин сифатњоро ба хубї мушоњида 
мекунед. Ман солњои њамкориам дар нашриёти «Адиб» ва 
њамсоягиам дар хонаи зист ўро бењтару хубтар шинохтам. 
Бањром ба ќадри ваќт мерасид, онро бењуда намегузаронд, 
њамеша дар кор, эљод ё мутолиа медидам. Солњое, ки ў му-
дири шўъбаи адабиёти муосири нашриёти «Адиб» буд, дар 
пањлўи худ муњаррирони хубро гирд овард ва барои 
бењтаршавии сифати китобњо талошњо кард. Ба ин васила 
аз худ номи неку кори нек боќї гузошт. Имрўз фарзандо-
ни азизаш номбардори ўянд. 

Чунон ки бузургон гуфтаанд, суханварон таваллуд до-
ранду мурдан не. Бањром Фирўз суханвари асил буд ва 
номи ў бо бењтарин гавњари ганљинаи њастї- Сухан зинда 
хоњад монд: 

 
Ба сухан зинда шавад номи њама, 
Ба сухан пухта шавад хоми њама. 

 
с. 1999 

МИРЗОНАСРИДДИН 
нависанда 

 
ДАРСИ ОДАМУ ОДАМГАРЇ 

 
Чунин ном дошт охирон мулоњизањое, ки нависандаи соњи-

бзавќ Бањром Фирўз ба рўйи сафња меовард.  Вале умр вафо 
накарду сухани одамият дар лаб аз ин сањрои вањшат парида 
рафт. Аз он рўз панљ сол сипарї шуда. Ва њоло хотирањо боќї 
монданду халос. Хотирањои ѓамангезу тассалобахш. Аз он ки 
дигар он чењраи пурнурро нахоњї дид, сўњбатњояшро нахоњї 
шунид,  дилатро кўњи ѓам зер мекунад. Аммо бо хондани шеъру 
њикояњо, ќиссаву андешањояш тасалло меёбї. 

Њазорон ѓунча месўзад дар ин боѓ, ки то во мешавад як гул 
бад-ин ранг. Воќеан, Бањром Фирўз шахсе буданд мисли шиша 
нозук, аз андак ѓашиву ѓиромї дилмонда мешуданд. Пастфит-
ратону дурўяњоро бад медиданд. Ва худ табиатан серѓайрату 
назарбаланд, дилсофу дилёб. Њам пуркор буданду њам зиндагии 
ширину босафо доштанд. Ба орзуву њавасњои зиёд умр ба сар 
мебурданд. Ѓарами китобњоро мехонданд. Табиату тинати ода-
миро меомўхтанд. Бисёр мехостанд љомеаи хуб дошта бошем. 
њамватанњоямон баномус, худшиносу мењнатдўст бошанд. Мис-
ли миллатњои пешрафта аз рўйи илму амал зиндагї кунанд. На 
бо хурофоту андешањои зангзадаву даќиюнусї. Дар ќиссаву 
њикояњо њам чунин роњу равишро, чунин арзишњои маънавии 
инсонро, ки аз таљрибањои њаёт гузашта, суфта шудаанд, гўшрас 
мекунад. 

Ман ин љо ду њикояи Бањром Фирўзро мисол меорам. Дар 
њикояи «То соли дигар» мардуми дењаро ба водињо кўчонданду 
ин љо ду хонавода мондааст ва љавонзане аз зиндагии бењамсоя, 
бе нуру бе наво дилгир аст. Ва ба шавњаре, ки волидайн ба зўрї 
бораш кардаанду бодимиљоз аст ва ў њам ба куљо ѓайб задааст, 
куллан дилбастагї надорад. 

Боре љавоне дар сари чашма аз ў чизе пурсиданї мешавад, 
зан љавоб надода меравад, вале баъд мефањмад, ки љавон низ 
тањљої несту њоло ду-серўза дамгирї омадааст, дар сўњбат ме-
шавад. Пас љавонзан њар рўз сари чашма бањри об меояд, 
сўњбат мекунанду њамдигарро наѓз мебинанд. Аммо ба зориву 
таваллоњои љавон, ки ўро бурданї мешавад, бо мењрубонї 

мегўяд: «Ман ба шумо муносиб нестам. Шавњар дидаам...» Ана 
њамин суханњои мањрамона ва мењрубона ба дили хонанда, ба 
ёду хотираш мисли суруди дилпазир мечаспад. Ба роњи рост 
њидоят мекунад. Тухми покиву вафодорї мекорад. 

Дар њикояи «Ганљи шойгон» ин маънї равшантар ва бо 
тундї таљассум ёфтааст. 

Ба  Назокати таърифї бештари љавонони дења одам мемо-
нанд. Аммо падар Назокатро ба Толиби саѓира медињад. «Ман 
ба падари ин дўст будам, - мегўяд. - Мо ќавл карда будем. Вай 
барваќт аз дунё гузашт. Ман њаќ надорам оби чашми ин 
саѓираро рањо кунам. Ва Назокат шавњари бепадар калоншуда, 
сода ва коргурезашро ба љидду љањд мехоњад ба ќатори мардум 
дарорад. «Дигарон Мирзочўл рафтанд, соњиби обрў шуданд» 
гўён шавњарашро  мебарад. Ба шавњар, ки тарбияи падарро 
нагирифтааст, «акнун шумо бача не, камтар сахтиро ба худ ги-
ред», мегўяд. Вале худаш бештар дар замини пахтазор кор ме-
кунад. Боре шабона, њангоме ки пахтаро об медод, мебинад, ки 
њамсояаш (ў њам замин об медод) фонус ба даст меояд. Назокат 
шавњари болои суфахок хоббурдаашро хезонда мегўяд: «Фону-
са гиреду поении  љўйњора хабар гиред, пас омада хоб меравед». 
Зан њама азобу машаќќатро ба худ мегираду намехоњад номи 
шавњараш байни њамсояњову њамкорон паст бошад. Њарчанд 
кайњо њама медонанд. Ва аграном, ки Назокатро наѓз мебинад, 
рўйирост Толибро беаќлу бероњ гуфта нањ мезанад. Ба ин ши-
ринии зиндагиро намечашї мегўяд. Ва баъд боре дари муњабба-
ташро мекушояд, ки Назокат бо тундиву нафрат љавобашро 
медињад: «Њазор беаќлу бероњ бошад њам, ман то мурданам 
азони ваям. Бо пулу мансабат маро аз роњ зада наметавонї!», 
фалсафаи хоси мардуми мењнаткаш. Аз рўзе, ки волидайн, хешу 
табор онњоро љуфт карданд, дигар ба шавњар, ба молу чизи ди-
гарон њавасу орзу надошт. Аз пайи њавову њавас номашро бай-
ни мардум паст намезанад. Ана њамин покдоманиву покандешї 
орзуву омол ва ормони нависанда - тарбиятгари љомиа мебо-
шад. Фикр мекунам, агар мо- нависандањо низ хонандаро ба 
њамин роњу равиш талќин карда тавонем, њам худамон бурд ме-
кунему њам љомиа. Ва маълум, ки дар аксари њикояњо рўзгори 
на чандон дури бародаронамонро мушоњида мекунем. Ба 
сўњбати дењќонони он айём њамроњ мешавем. Хуллас, манза-

рањои айёми гузаштаи кишвари азизро тасаввур мекунем. Ишќу 
њаваси даврони донишљўйї ба ёдамон меояд. 

 
Шом аз сояњои нилобї, 
Хайма ба рўйи пахтазорон зад. 
Бар машомам аз насими бегоњї 
Накњати кокулони љонон зад. 

 
Ќањрамонњоеро мебинем, ки аз як зарра некї мисли кўдак 

хурсандї мекунанд… 
Дўстии ман њам бо Бањром Фирўз аз андаке ёрии беѓаразо-

на сурат гирифт. 
Солњои аввали њафтод дар автобаза кор мекардам. Боре 

њангоми корбаро назди дарвоза марди бануру гармнигоњ пур-
сиданд, ки «оё устое ёфт мешавад, ки мошинаамро як назар би-
над?». Ман усторо аз роњ баргардондаму дар муддати њафт ё 
њашт даќиќа мошинро ба роњ даровардем. 

Бањром ба усто пул дароз карданд. 
«Мо дар дафъаи аввал пул намегирем» гуфтам бо оњанги 

шўхї ва ба усто нигаристам, ки маро дастгирї кунад. 
Акаи Бањром бо табассум ба ман зењн монда гуфтанд: 
— Пула гиред, вагарна ин исќот боз дар роњ мемонад. 
Ва баъди ба роњ даромадан афзуданд, ки «гап дар сари ду ё 

се сўм не. Назарбаландї касро хурсанд мекунад. Мењратро бе-
дор мекунад». Сўњбаткунон то даруни шањр омадем. Њангоми 
хайрухуш бо оњанги дўстї гуфтанд: 

— Аз сўњбататон маълум, ки китоби бадеї мехонед, мулло. 
Љойи коратон њам љойи хуб. Ба ќавли шоирњо «дар љўши 
зиндагї». Дар аввали кор як дафтари хотирот кунеду њар рўз ё 
њафтае  пас воќеањое, ки ба худатон маъќул  аст, айнан нависед. 
Кї медонад, ягон рўз китобатонро мехонем. 

Њамин тариќ  дўстии мо дар тўли зиёда аз бист сол новоба-
ста аз он ки он кас аз ман дањ сол калон буданд, бо эњтироми 
тарафайн њамчунон софу беѓубор давом кард. 

Боре тобистон аз дења омадаму дар хона ба кадом сабабе 
ситеза кардам. Занам табассум карду пурсид: 

— Хонаи акаи Бањром кай меравед? 
— Чї буд? 

— Аз он љо биёед, одами дигар барин мешавед. Гўё мењру-
бон, андешаманд. 

— Ин тавр бошад, њатман бегоњї меравам, - гуфтам ва 
рањорањ фикр кардам, ки дар њаќиќат сўњбату мењмоннавозии 
дилнишин, рўзгори ширин, озодагии он хонадони шариф њар 
каси боре он љо бударо њам бетараф намегузорад. Дар хона 
муњити озоду адабї барќарор буд. Фарзандон дар хониши 
адабиёти бењтарину олї тарбият меёфтанд. Парвона фарзанди 
миёнаи хонадон дар синфи њафтум мехонаду бо падар аз ќањра-
монњои Балзаку Достоевский гуфтушунид мекунад. Дўстоне, ки 
љамъ меомаданд, аз пешравии илму адабиёти гузаштаву имрўза 
сўњбат меоростанд. 

 
Шамъи ин мањфил маро бар сўхтан парвона кард, 
Њар чи бошад ибрат аз њампеша пайдо мекунад. 

 
Янгаи Саида зављаи акаи Бањром бо ханда маро пешвоз ги-

рифтанд. Акаи Бањром дар даст кафгир аз ошхона намоён шуда 
гуфтанд: 

— Мо палав пухта телефон ба телефон шуморо мекофтем. 
— Палав бошад, каромат карда худам меоям. 
— Ман њам гуфтам, ки овора нашавед, худашон меоянд! – 

афзуданд янгаи Саида. 
Зану шавњар бо шодмонї ба якдигар нигаристанд. 
Ба онњо чашмам афтиду аз дилам гузашт, ки аз љазбу 

муњаббати ду тараф дилат хурсанд мешавад. Ва пеши назарам 
дафъае, ки даставвал њамакаса хонаашон рафтем, омад. Он љо 
ду-се нафар њамсояњои русзабон низ буданд. Янгаи Саида да-
мубадам хўрокњои тоза меоварданд. Ва њар лањза мењмонњоро 
ба гап мегирифтанд. Акаи Бањром якчанд шеърњои Евтушенко-
ро аз ёд хонданд. Сипас кадоме аз занњо аз он кас хоњиш кард, 
ки ягон шеъри ба арўсашон бахшидаро бихонанд. 

— Барои арўсам як шеър не, дањто мехонам, - гуфтанд акаи 
Бањром ва онњо ба њам нигаристанд. Чашмонашон лањзае сар-
шори мењру навозиш шуд ва акаи Бањром бо овози ширину 
дилнишин ба хондан шурўъ карданд: 

Ман ин бода нўшам барои гуле, 
Ки ў дар муњаббат фидокор монд. 
Њамеша ба рўям нахандид ў 
Валекин ба мењраш вафодор монд. 

 
Янгаи Саида сурх шуда гуфтанд: 
— Ин касро монед, то сањар шеър мехонанд. 
Акаи Бањром табассум карда афзуданд. 
— Њанўз дар айёми наврасиам барои ин кас як китоб шеър 

навиштам. Чандин маротиба хешу табор омаду рафт карданд, 
падарашон ба додан њељ розї намешуданд. Њамкорон, муалли-
мони донишгоњ ба мобайн даромаданд, не-дия, ба бегона на-
медињам, вассалом. Аз сўзи дил субњи зодрўзашон як таксї гула 
бурда аз рањи калон то назди дарвозаашон андохтам. Мўйсафед 
пагоњї ин ањволро дида,  оташи якравиашон паст шуд. 

Янга бо табассум ба ман нигариста савол карданд: 
— Кї њам фарзандашро њаждањсола карда, гул барин ра-

сонда, ба каси ношинос дарњол бароварда медињад? Ё суханам 
нодуруст, Мирзољон? 

Мо мардњо кайњо сархуш будем. 
— Рост, рост, - гуфтам бо љиддият, - ба хусус ба мардуми 

Самарќанд. њанўз њашт аср пеш шайх Камол гуфтаанд: 
 

Гўйї њам њар дам зи шањри мо бурун рав, эй Камол, 
Ин самарќандигарињо бо хуљандї то ба кай? 

 
Њама бо шавќ хандиданд. Фаќат занам ба маломат ба ман 

менигарист... 
Аз он айём хеле солњо гузаштанд. Боре њангоми сўњбат акаи 

Бањром хурсанд гуфтанд, ки Искандар дирўз охирон имтињон 
супурд. Бо мењнати худаш ба донишгоњ ќабул шуд. Имсол зиёда 
аз чил иншо навишт. Худам назорат кардам. Парершаб ба 
кўрпа даромадаму аз дилам гузашт, ки ба мавзўи «Шањри ман» 
иншо нанавиштааст. Мабодо њамин мавзўъ биёяду надонад 
гуфта тоќат накарда хестам. Искандарро њам хезонидам. Дукаса 
наќшаи корї тартиб додем. То беваќтї навишт. Пагоњї равад, 
њамин мавзўъ. Бањои 4 гирифт. 

— Њам Искандари бечораро азоб додеду њам худатон. Ягон 
шиносатона мегуфтед, баландтар бањо мемонд. 

— Бањо мемонд. Лекин ман мехоњам фарзандон аз тањкурсї 
ба роњи рост раванд. Бо мењнати худ пешравиро омўзанд. Њам 
худ бањраманд мешаванд, њам љомиа... 

Як сол пас, тобистон ба ноњияи Айнї рафтем. Бегоњї зиё-
иён, њаводорони адабиёт ба њавлї љамъ омаданд. Акаи Бањром 
бештар ба гуфтугўйи нишастагон гўш меандохтанд. Яке бинам 
ба марди сухангўе гўшу њуш буданд. 

— Эътибор дињед, - гуфтанд, - сухангўйиашон мисли ода-
мони даврони Рўдакї. 

Гўш кардам.  Ѓайри он ки оњиста, бо лањни дўстонаву 
бештар дењотинамо гуфтугў мекард, дигар нишонае пай набур-
дам. 

— Дигарњо ин тавр не, - гуфтанд акаи Бањром. - Дигарњо 
калимањои арабї ё русї њамроњ мекунанд. 

— Шояд аз он сабаб, ки ин одам дар умраш аз дења берун 
нарафтааст. 

Ин дам кадоме «мењмонњо њам сухан кунанд» гуфт. Акаи 
Бањром, чунон ки одаташон буд, мањин табассум карданд, ан-
дешаманд шуданд, пас аз «Маснавї» шеърњо хонданд. Аз 
рўзгори Мавлонову Шамси Табрезї наќл карданд. њамчунон аз 
зиндагии Толстой ва аз наќшу маќоми ин ду бузургмард ба 
наслњои баъдина ќисса карданд. Мењмонњо аз сўњбат хушњол 
рафтанд. 

Пагоњї чашм кушода дидам, ки акаи Бањром бо  хушњолї  
аз љониби кўча меоянд. 

— Дењаро давр зада омадам, - гуфтанд он кас. - Аз њар та-
раф овози бузу гўсфандон, њар гуна мурѓон меояд. Дар њар бом 
ё њавлї радио мехонад. Поёни дењ назди мактаб боѓи хушбоду 
њавое будааст. Аз бўйи гулу себаргааш мегўйї аз назди заводи 
атриёт мегузарї. Наварўсон назди дарвозаашонро об зада 
рўбучин доранд. Кўчањо озода. Оби љўйборон тоза. Баъзе 
мардњо хару хингил карда аз пайи рўзгор. Бо мењмон шиноси 
дерин барин пурсупос мекунанд. Лањни суханкуниашон мар-
думи Шероз барин. 

— Эњ, устод, дењи моро хуб ба осмон бардоштед-дия, - гуф-
там ва худ њам кўчањои тангу нав об задаро тасаввур карда 
њавасам омад. 

— Мо аз рўйи таќозои касби нависандагї куљое равем ба 
гуфтугузори мардум, ба тарзи зиндагиашон эътибор медињем ва 
дасташонро бо мењр ба танаи дарахти зардолу монда афзуданд: 
- Ташаккур ба ту. Чї ќадар одамона хурсанд мекунї. 

Ба ёдам омад, ки дирўз аз мевааш тановул карданд ва њоло 
миннатдорї мекунанд. 

Ду-се рўзе, ки он љо будем, пай бурдам, ки акаи Бањром ба 
њама мављудот ба чашми дигар, гўё ба пазмониву эњтиром ме-
нигаранд. Дар пояи кўњњои баланд ба њавас ба шахњову 
регзорњо зењн мемонанд. Ба рўдњои обњояшон сап-сафед љорї 
чун ба дўсташон сухан мекарданд. Дар њаќќашон шеърњо ме-
хонданд. Мо боѓ ба боѓ мегаштему номи гиёњњоро аз мо мепур-
сиданд. Баъзеашро ба дафтарчаашон сабт мекарданд. Боре ан-
дешаманд гуфтанд: «Русњо њар гиёњро дар китобњо номаш фа-
лон гуфта навиштанд ва акнун аз Маскав то Камчатка њама он-
ро як хел  ном мегиранд. Ин нишони пешравии миллат аст. Дар 
мо, њар дења ба ѓайри номи худаш нињода, дигареро ќабул 
намекунад». 

Дар мудатте, ки он љо будем, мардуми дења он касро наѓз 
диданд ва бештаринашон илтиљо мекарданд, ки мењмонашон 
бошем. Ва минбаъд, њар ваќте мерафтам, мепурсиданд, ки «акаи 
Бањрома наовардед?» 

Боре дар бозор вохўрдему њамроњ хонаашон омадем. 
Рањорањ ќарор додам, зиёд наменишинам, то ки бењуда ваќта-
шонро нагирам. Њарчанд медонам, ки аз лутфи мењмоннавозии 
янгаи Саида гурехтан намешавад. Дар болои мизи кориашон 
аксари журналњои адабие, ки он замон дастрас буд, пањну па-
решон мехобиданд. - «Новый мир», «Наш современник», 
«Дружба народов» ва ѓайра. 

Янгаи Саида дарњол дастархон оварданд. 
— Ташвиш накашед, кори зарур дорам. 
— Майлаш, як пиёла чой мегиреду меравед. 
— Чой њам наоред. Бояд равам. 
— Аз хонаи дўст хушк намераванд, - гуфтанд ва хонаводаро 

як-як пурсида, маро андармон карда дастурхони пурнеъмат гу-
стурданд. 

Он шабу рўз романи Чингиз Айтматов «Дуроњаи бўронї» 
нав чоп шуда буду акаи Бањром бо њавасу тањсини беандоза аз 

лањзањои дилнишин, андешаву афкори кањрамонњо наќл кар-
данд. 

«Тарзи фикрронии Айтматов дигар аст, - мегуфтанд. - 
Масъалањоеро меёбад, ки ба њама шинос аст. Образи манќуртро 
дар адабиёт, дар гуфтугўйи мардум љорї кард. Номаш дар ќа-
тори классикњо меистад. Ин мард ба мукофоти «Нобелї» сазо-
вор аст». 

Боре сўњбати мо атрофи нависандањои рус ќарор гирифт ва 
он кас гуфтанд: 

— Русњо истода-истода як бузурге медињанд. - Ва асарњои 
Василий Шукшинро таъриф карданд. - Баъди Мопассану Чехов 
Шукшин ќимати њикоятро баландтар бардошт. Њар њикоя 
њадафе дорад. Баъзан барои як љумларо гуфтан як њикоя сохта-
аст. Агар аз асарњои Шолохов зиндагї, орзуву андешањои 
солњои бистум ва сиюмро пай барем, аз њикояњои Шукшин неку 
бади рўзгори мардуми солњои панљоњу шастро мефањмем. 

Баъдтар мо балкон сигоркашї баромадему зимни сўњбат 
гуфтам: 

— Њикояи «Духтари падар»-и шумо њам мисли њикояњои 
Шукшин аст. Салими Шайтон як умраш ба гапу кори дења 
гўшак монда мардумро мефурўшаду дар пирї майзадаву беса-
робон мемонад. Њатто фарзандон њам аз ў рў мегардонанд ва 
шумо барои љумлаи «чунин одамонро њукумат нигоњубин меку-
над» гуфтан, як њикоя сохтед ва аз ин љумла хонанда бисёр 
чизњоро пай мебарад. 

Акаи Бањром ба нимтабассум ба рўям нигариста оњи чуќур 
кашида гуфтанд: 

— Вале мунаќќидњо ба дањон об гирифтаанд. Нависанда 
асар эљод мекунад, аммо мунаќќид асарро рўйи даст гирифта ба 
хонанда нишон медињад. Неку бадашро мегўяду дилашро гарм 
мекунад. Баъзе мунаќќидон шеъраке ё навиштањои љўраву њам-
шањриашро таърифу тавсиф мекунанд. Муддате пас вай инро ба 
осмон мебардорад. Матбуот љойи сафсатафурўшї шудааст. 
Ваќте расидааст, ки худи нависандањо ин корро анљом дињанд. 
Ба наздикї Муњаммадљон Шукуров нисбати асарњои ман ан-
дешањояшонро навиштанд, маљаллаи «Садои Шарќ» њатто 
њамонро чоп намекунад. 

Ман фикр кардам, ки њикояњои акаи Бањром тахмин аз 
панљоњ бештаранду то њол дар бораашон маќолае нахондаам. 

Бетарафиву бетафовутии њамнишину њамсолон касро алам ме-
кунад. Аммо акаи Бањром аз шеър ё њикояи хуби дигарон хур-
сандї мекарданд. Мегуфтанд, ки аз адибони насли мо њеч кадо-
ме мисли Лоиќ забонро хуб намедонад. Ё аз љавонон Низом Ќо-
сим шеърњои дилнишин менависад. «Китоби Фарзонаро чоп 
кардем. Ман мудири шўъба. Лекин як калимаро њам дигар 
накардам. Баъзан китоби шоирони номдорро сип-сиёњ карда ба 
дасташон бармегардонем. Ана пас аз аќиб айб кофта мегар-
данд. Лекин ман аз онњо наметарсам. Мард асту майдони 
адабиёт. Фисљералду Њеменгуей чунон бањсњо, чунон гуноњњое 
ба сари њамдигар мерехтанд ё Камю њамроњи Сартр. Хонед 
дилмонда мешавед...» 

Пас яке пурсиданд: 
— Худатон ягон чиз менависед? 
— Не-е! Ман куљову навиштан. 
— Агар нанависед, танњо ба хондан маќсуд ба даст намеояд. 

Бисёр нозукињоро пай намебаред. 
Ду-се њафта гузашту њикояе бо номи «Фурўѓ» овардам. 

Љумлаи аввалро хонда љењраашон гирифт. 
— «Ба њарб» мерафт гуфтед. Калимаи «њарб»-ро њангоми 

љанг истифода мекунанд. Ба шитоб мерафт гўед. - Ба љои «шу-
навид» «шунид» навиштанд. Хуллас,  вараќро сип-сиёњ карда 
андешаманд гуфтанд: - Чаро аломатњои китобиро намондед? 
Бубинед, дар љое «ї»-и зада нест. - Ва номи як нафар нави-
сандаи русро гирифта афзуданд: - Њикояашро ба рўзнома  ме-
барад. Њикоя маъќул намешавад. Аломатњо намонда... Аммо 
сармуњаррир пай мебарад, ки њикояи хуб асту ба он чизе наме-
расад. Чун аломатњоро гузошта чоп мекунад, яке аз њикояњои 
бењтарини замонаш мењисобанд. 

Мани аз нодонї  дар хиљолат гуфтам: 
— Њоло монед, њамаашро дурусттар ба тартиб биёрам, пас 

меорам. 
— Ња, њоло ду-се маротиба рўйнавис мекунед. Чун фањми-

дед, дигар њељ илова карда наметавонед, биёред чоп мекунем. 
Ман, ки кори нависандагиро осон мегирифтам, њам аз но-

дониам, њам аз талабу нуќтагирињо дар хиљолат шудам. Аз ди-
лам гузашт, ки аз афташ, нависандагї  кори манн нест.. Ва то 
ин ки худро аз ваъзияти ногувор бирањонам, гуфтам: 

— Фолкнер романашро ба Андерсон медињад, то ки тањрир 
кунад. Вай њам мисли шумо маслињат медињад, ки «ваќте та-
моми ќувватро сарф кардї ва њис кардї дигар чизе илова кар-
дан наметавонї, гирифта биёр, чоп мекунем». 

— Фолкнерро хондед? 
— Њамаашро не. 
Сипас аз дур сухан сар карданд. 
— Шумо, ки донишгоњи техникї хондеду аз нозукињои љум-

лабандї бехабаред, як муддат азоб мекашед. Њељ гап не, ёд 
мегиред. Адабиётшиносон, номдорони илм маќола меоранд. 
Љумлабандиашон саропо хато. Шумо кўшиш кунед, китобњои 
тољикї бештар хонед, чунки тарзи фикррониатон русї аст. 

Баъде, ки дубора навишта овардам, аз аввала сахттар хал-
лољї карда фармуданд, ки аз нав дида бароям ва њарчи бештар 
кўтоњ кунам. Аммо дафъаи сеюм нахонда фармуданд, ки њико-
яро ба рўзномаи «Љавонони Тољикистон» супорам. Ман пай 
бурдам, ки њоло њам њикоя маъќул нест. Вагарна ба рўзномаи 
«Адабиёт ва санъат», ки худашон мудири шўъбаи бадеї 
њастанд, мегирифтанд. «Љавонон» њикояро дарњол чоп кард. 
Аммо баъди гузаштани солњо китоб чоп кардам ва њикояро аз 
нав хондаму хиљолат шудам. 

Баъд майдонњои касофатбор оѓоз ёфтанду дигар оромиву 
осудагии мардум, сўњбату нишастњои беѓамона ба якбора 
барњам хўрданд. Донишмандону таљрибадорон аз рўзњои нахуст 
њис мекарданд, ки як балои мисли кўње, ки аз љояш канда 
шудаст, ба сари мардум хоњад омад ва дар изтироб буданд. 
Акаи Бањром низ аз рўзи аввал ба ин њаёњу зид буданд. 
Мегуфтанд, ки «гирдињамоиро дар њама кишварњо мекунанд! 
Лекин талабу дархостњояшонро байни як-ду соат гуфта мера-
ванд! Ин чї гап: шабу рўз талаби маро иљро кун гуфта, аз љо 
наљунбї! Демократия ин нест, ки мисли гови сар дода девонагї 
кунї ва њар каси пеш омадаро шох бизанї. Демократия ба ан-
дешаву ба маданият будан аст. Он кореро, ки ба худат раво на-
медорї, ба дигарон низ написандї. Мењнатро бештар ба худ 
бигирї. Аз гуфтору рафторат дар назди љомиа, дар оянда 
љавобгарї њис кунї». Баъдтар бо оњанги дигар дарди дил кар-
данд. «Фарзандонро илму маърифат, ростї меомўзем. Аммо 
дар кўча ё байни љомиа бештар ба дўѓу даѓалї бармехўранд. 

Дар ду-се соли охир зўроварї, афкору андешањои номатлуб бо-
ло меравад...» 

Баъде, ки љангу кўб, куштори рўйирост сар шуд, сахт дил-
мондаву ноумед шуданд. Мегуфтанд, ки дасту дилам ба кор 
намеравад. њайфи ин кишвари обод. Дар замине, ки аз љањолату 
гумроњї хуни ноњаќ рехт, њафт- њашт сол оромиву осудагиро 
намебинад...  

Ва дере нагузашта гуфтаи акаи Бањром шуд. Кишвар ба 
љанги њамдигаркушї печид. Дења ба дења, њамсоя ба њамсоя, ба-
родар ба бародар даст ба гиребону гулўи њамдигар шуданд ва 
нињоят хонаву дарашонро партофта рафтанд. Дар рањонидани 
љону луќмаи нон саргардону дарбадар шуданд. 

Мо њам аз сабаби дурї  ду сол њамдигарро надидем. Боре 
дар сафари ноњияи Ѓончї ният доштам Хуљанд рафта акаи 
Бањромро мебинаму пас ба Душанбе бармегардам. Бегоњї 
атрофи дастархон нишаста будем, ки дар ахбор яке сураташон-
ро нишон дод. Ва хабари марг... Ман шах шуда мондам. То 
сањар њазорон андешањои ѓамангез аз сарам мегузаштанд. Кош, 
аввал акаи Бањромро медидам, гўр бар сари њамин зиндагии 
бенизом. Сањарї љониби Хуљанд мошин мерондаму дашту да-
рахтони зардолуди тирамоњ ба назарам бенуру дилгир ва но-
даркор менамуданд. 

 
Нола боле мезанад дигар мапурс аз њоли дил, 
Ришта дар хун метапад, гавњар намедонам чї шуд. 

 
Хонаи акаи Бањром њоло парешону кулфаткада буд. Янгаи 

Саидаро кўњи ѓам дар як шаб дигаргун сохтааст. Сархаму кул-
фатзада. Бо дидани ман сўхтани дилашон бештар шуд. «Бањром 
мегуфтанд, кошкї Мирзо як шаб меомаданду сўњбат мекардем». 
Шаб дар њуљраи кории акаи Бањром ба ман љойи хоб ан-
дохтанд. «Њамин љо хоб мекунед, рўњи акаатон шод  мешавад» 
гуфтанд. Вале магар хоб мебарад? Њама чизи ин хона ба ман 
шинос.. Болои мизи корї маќолаи фаќат як рўйи вараќ 
навиштаи «Одаму одамгарї» мехобид, њамчунин ќалам, як да-
ста коѓази сафед. Назарам ба рафъи китобњо афтид. Мо гоњ-гоњ 
бозори китоб мерафтем. Љавоне њашт ё нўњ китоби нашрияи 
«Дружба народов»-ро якљоя мефурўхт. Акаи Бањром барои ки-
тоби нависандаи гурљї Амираљибї њамаашро хариданд. Ва чї 



 58 

ќадар хурсандї мекарданд. Дар њар китобе, ки ин љо њаст, чу-
нин хурсандиву орзуњо нињон аст. 

Эњ одамї, чї ќадар нодону сода аст. Њар лањзааш бо орзуву 
умеде мегузарад. Ва оё ин њама орзуву умедњои дил њамроњи 
рўњат ба осмон меравад? Кадом донишманде гуфтааст: 

 
Беруни ин биёбон пар мезанад ѓуборе, 
Эй мањрамон, бубинед, умеди мо набошад?! 

 
Субњидам њамроњи Искандар сари ќабр рафтем. Ќабрро ди-

даму дилам тањ зад. Наход он марди чамандўст, ошиќи зиндагї, 
китобнавис ин љо хуфта бошад? Болои ќабрро гулчанбарњои 
њанўз гулашон тоза пўшондааст. Инњо нишони садоќати 
зиндањо. Ба роњи охират бо гулњо гусел мекунанд. њамчунон дар 
болои сар нињоли сершохест, ки гулњои зард дорад. Искандар 
лабонашро газида худдорї мекунад, то ки оби дидааш љорї 
нашавад. Аслан, ќабристони «Гумбази Ќошуќ» сердарахту сер-
гул аст. Аз байни анбўњи дарахтоне, ки ќисман сабзанду ќисман 
заб-зард шудаанд, навои њар гуна мурѓон меояд. Ман дар њар 
гулу гиёњ чењраи пуртабассуми Бањромро мебинам ва дили бар-
гаштан намекунам. Вале чанд меистї? Рањорањ аз дилам гузашт, 
ки дар ин гулшан навои Бањром њам мисли навои мурѓоне, ки 
онњоро намебинам, танинандоз аст ва ба гўши наслњое, ки 
баъди мо меоянду мераванд, низ хоњад расид. 

 
Баъд аз сари мо низ љањон хоњад буд, 
Ин гиряву ханда љовидон хоњад буд. 
Обе, ки ба љўй меравад нолон аст, 
З-ин љўй гузаштан ормон хоњад буд. 

 
с.  1999 

ДОДОЉОН РАЉАБЇ 
нависанда 

 
ЌАЛАМКАШИ СЕЊРНИГОР 

 
Ин ќаламкаши сењрнигорро ман њанўз аз айёми тањсил  дар 

Донишкадаи давлатии омўзгории ба номи С. М. Киров (феълан 
Донишгоњи давлатии Хуљанд ба номи академик Бобољон Ѓафу-
ров) мешиносам, њурмат мекунам ва то зинда њастам, ёди не-
кашро пос медорам. Вай љавони он ваќт хеле пурњарорат, 
боѓайрат, фошгў ва љасур буд, аммо зимоми фурўтанї ва 
фаќириро  њаргиз аз даст намедод. Ба тори нозуки дилаш нохун 
назанед, њамеша омода буд, ки љонашро бароятон ќурбон ку-
над. Овозаш њалим ба гўш мерасид. Кам-кам, дер-дер табассум 
мекард, аммо ба њељ ваљњ табассуми сохта, хандаи дилу бедилон 
карда наметавонист. Суханашро - хоњ талх бошаду хоњ ширин - 
даставвал аз ѓалбери аќлу њуш гузаронда, сонї ба забон 
меовард. Аз гирумон, нишастухез ва нињоду хўяш яќин буд, ки 
њам дари мадраса дидаасту њам кўйи майкада, яъне аз бисёр ба-
ду неки љањон огањї дошт. Ваќте њарф мезад, барои далели су-
хан на фаќат аз Рўдакию Фирдавсї, Њофизу Саъдї, Хайёму 
Мавлоноии Рум ва ё Айнию Лоњутию Турсунзода, балки 
бештар аз осори фалсафа ва кимиёгарону риёзидонњои љањон 
мисолу иќтибосњо меовард. Ин далели он буд, ки љўраи љонии 
ман Бањром Фирўз он гуна китоб хонда, маънияшро њазм кар-
дааст, ки асло монед. 

Дар факултаи таъриху филологї ман дар  соли чорум ва 
Бањром дар соли сеюм тањсил мекардем, ки  ба њам дар  мањфи-
ли «Адибони љавон» дасти дўстї дароз кардаем. Бањром он ваќт 
шеър менавишту банда њикоя. Њамин ки навиштањоямон аз 
ордбези мањфил мегузашт, њамроњ назди устод Рањим Љалил 
мерафтем. Устод шеъри нахустини Бањромро бидуни ягон 
тањрир, њатто нуќта-вергулашро нарасида маќбул донистанд. 
Дере нагузашта он шеър дар сањифаи «Ленинободи адабї»-и 
рўзномаи вилоятии «Њаќиќати Ленинобод» дар шафати њикояи 
банда «Моњинисо шумоед?» ба табъ расид. Бо њамин мављи 
сарнавишт, бидуни ягон тадбири ташкил, ману Бањромро ба як 
самт мекашид. Баъди хатми Донишкада банда ба тариќи соат-
байъ ба њайси омўзгори забони адабии тољик, Бањром баъди як 

соли хатм ба вазифаи омўзгори адабиёти классикї дар њамон 
таълимгоњ ба кор мондем (аз соли 1961 то соли 1963-64). 

Моњи августи соли 1963 маро барои кор ба рўзномаи «Ком-
сомоли Тољикистон» (мудири шўъбаи агитатсия ва пропаганда) 
даъват карданд (шахсан худи муњаррири онваќтаи «Комсомоли 
Тољикистон» устод Мутеъуллоњ Наљмиддинов), Бањром Фирўз 
баъди як сол (1964) аз пайи кор ба Душанбе омад. Худи њамон 
рўз, ду соат пеш аз омадани Бањром Фирўз  бо раиси Иттифоќи 
оњангсозони Тољикистон, дўсти якумриам Шарофиддин-ака 
Сайфиддинов вохўрда будам, ки ба Иттифоќи онњо як шоир-
мушовир лозим буд аст, то дар интихоби матни суруду операю 
кантатањо ба композиторон дасти мадад дароз кунад. Агар шо-
ири хуб бошад, композиторон ба шеъри шоир-мушовир њам 
оњанг бастан мегиранд. Бањром ин хоњиши раиси Иттифоќи 
композиторонро аз ман шунида, аз љо озод бархост: 

— Дадољон, ба акаи Шарофиддин Сайфиддинов занг занед. 
Агар њанўз одам нагирифта бошанд, ман тайёрам, ки дар он љо 
кор  кунам. 

Бањром Фирўз чун шоир-мушовири Иттифоќи оњангсозони 
Тољикистон кор мекарду даста-даста шеърњояш сањифањои 
«Комсомоли Тољикистон», «Тољикистони советї», «Газетаи му-
аллимон»-ро гул мекунониданд. Аз он шеърњо магар устод 
Мирзо Турсунзода огањї пайдо кардаанд, ки бо тавсияи шахсии 
раиси Иттифоќи нависандагони Тољикистон дере нагузашта 
Бањром Фирўз барои кор њамчун мудири шўъбаи маљаллаи 
«Садои Шарќ» - нашрияи Иттифоќи нависандагони Тољики-
стон  даъват  шуд.. 

Њангоми кор дар маљалла  дар риштаи наср низ ќувва оз-
муд. Нахустин њикояи Бањром Фирўз «Бобо» аввал дар маљал-
лаи «Садои Шарќ», сонї ба забони русї дар журнали «Памир» 
чоп шуд. Дертар ба забони чехї, немисї ва љопонї тарљума 
гардид ва  ќариб ними љањонро сайр кард... 

Барои тасаввури комил аз шарњи њол ва фаъолияти пурба-
ракати адабии Бањром Фирўз ба донишномаи миллати мо «Эн-
сиклопедияи советии тољик» назар меандозем, ки он љо дар 
љилди 7, сањифаи 1661 ба ќарори зайл овардаанд: 

«Фирўз Бањром Бобоевич (тав. I.ХI.1939, райони Нуратои 
вилояти Самарќанд), нависандаи советии тољик. Аз оилаи муа-
ллим. Баъди хатми ИДПЛ дар њамин институт муаллими ка-

федраи адабиёти тољик буд. Солњои 1964-68, 71-78 дар Комите-
ти давлатии РСС Тољикистон оид ба телевизион ва радиошуна-
вонї кор карда мудири шўъбаи журнали «Садои Шарќ» (1969), 
мудири редаксияи адабиёти бачагону наврасони Нашриёти 
«Мориф» (1978-80), мудири шўъбаи адабиёти бадеии газетаи 
«Маданияти Тољикистон» (1980) буд. Аз соли 1981 муњаррири 
нашриёти «Маориф». Фаъолияти адабиаш соли 1960 бо шеър 
оѓоз шуда, бо номи «Розњои мањтобшаб» (1967) ва «Силсила» 
(1973) маљмўаи ашъораш ба табъ расид. Дар шеърњояш ба 
масъалањои ахлоќи иљтимої, симои маънавии инсон ањамият 
додааст. Соли 1972 ба наср гузашт. Масъалаи асосии насраш 
ташаккули шахсияти љавонон ва омилњои иљтимоии он мебо-
шад. Муаллифи маљмўањои «Пайи ситора» (1976), «Ганљ дар 
вайрона» (1977), достони «Рухсора» (1978), китоби достону 
њикояњои «Ту танњо не» (1980), маљмўаи њикоёти «Њаќиќати 
талх» (1981). 

Баъзе шеъру њикояњояш ба забони халќњои бародар - русї, 
арманї, литвонї, молдавї, ўзбекї ва ѓайрањо, инчунин дар 
Эрон ва Чехословакия чоп шудааст. Ду китоби достон ва 
њикояи ў ба забони русї аз чоп баромад. («Ты неодинок», 
Москва, 1982, «Если бы она была мужчиной», Душанбе, 1991). 
Аз соли 1971 узви Иттифоќи нависандагони СССР». 

Дар ин шарњи њоли мухтасари Б. Фирўз «Аз арш то фарш» 
(1983, достон ва њикояњо), «Тафти дил» (шеърњо, 1984), «Пеш аз 
шаби арўсї» (њикояњо ва достонњо, 1989), «Агар вай мард ме-
буд» (китоби достонњо, 1987), «Сањнаи гардон» (маќола ва 
очеркњо, 1993) барин китобњои ў номбар нашудаанд. 

Бањром Фирўз љашни 50-солагии хешро бо китобе пешвоз 
гирифт, ки дорои 50 номгўй њикояњои наву тоза буд. 

Дар бойгонии шахсии ў њанўз он ќадар шеър, он ќадар 
њикоя, он ќадар достону романњое мањфузанд, ки рўйи чопро 
надидаанд. Ва романи «Ѓафлатзадагон» яке аз онњо мебошад. 

Мо асарњои Бањром Фирўзро њар чї бештар чоп кунему ба 
муштариёнаш дастрас намоем, рўњи ў њамон ќадар шод мегар-
дад. 

 
с. 1999 

ЛАТОФАТ 
сармуњаррири 

маљаллаи «Истиќбол» 
 

СУХАНГУСТАР 
 
Аввалбањори соли 1980 дар Кумитаи садо ва симои Тољики-

стон, дар идораи барномањои сиёсї кор мекардам. Дабири 
маљаллаи бонувон «Фирўза» будам. Дар гўшаи «Гулѓунча»–и 
барномаи мазкур шеърњои Шоираи халќии Тољикистон Гул-
чењра Сулаймониро љой дода, барои сабти овозашон даъват 
намудам… 

Аммо соле ќабл як даста шеърњои худамро ба Гулчењра Су-
лаймонї супорида будам, то фурсате пайдо карда, аз назар гу-
заронанд. Ростї, он замон рўбарўї ва  сўњбате бо бузургоне, 
мисли Аминљон Шукўњї, Убайд Раљабу Гулчењра Сулаймонї 
сахт душвор буд. Гулчењра Сулаймонї зуд-зуд назди Иноят Ру-
стамова, сардабири барномањои адабии садо меомаданду њан-
гоми  кор дар ин шўъба аз сўњбатњояшон бањравар будам… 

Гулчењра–апа хомўшона дафтари шеърњоямро ба даст ги-
рифтанду бо имои «маъќул» сар љунбонида, онро ба сумкаи да-
сташон гузоштанд… 

Дигар чанд бор вохўрдему аз пурсидан истињола мекардам. 
Нињоят дар интињои сабт, ваќти гуселашон, љуръат карда пур-
сидам: 

— Устод… њамон як дафтараке… Шеърњои сирф шогирдо-
на… Шояд, бењуда ваќти ќиммати шуморо гирифта бошам?! 

— Шеърњо?! О, магар шумо назди Бањром нарафтед? 
Ман чизе нафањмида суоломез ба устод нигаристам. Дар 

посухи тањайюри ман лањзае таваќќуф карданд. 
— Бањромро мешиносед? 
— Худашонро не, китобњояшонро хондаам… 
— Ман шеърњоро њамон шабу рўз хондам. Баъд ба њам-

сояамон Абдумалик Бањорї супоридам, ки фикрашонро гўянд. 
Бањорї шеърњоро хонда, њамаашро ба дасти Бањром додаанд. 
Бояд чоп шавад… 

Дилам сахт ба таппиш даромад. «О, чї хел? Шеърњое, ки… 
Аз чопаш шарм мекардам. Эроди сахту маслињатњои устодро 

интизор будам. Наход онро Абдумалик Бањорї њам хонда… боз 
барои чоп ба…» 

Гулчењра Сулаймонї нигању њаяљони ботини маро ба рамуз 
пай бурданд, ки ба таъкид хайрухуш карданд: 

— Ў инсони хуб аст. Њатман Бањромро бинед… 
Мани моту мабњут то дер аз пасашон гарм нигаристам. 
Он рўз дарк кардам, ки зиндагиро чунин инсонњои 

соњибфазилату некбин ба њама зебоияш дар назари љилвагар 
мекардаанд.  Эътимоди моро ба мављудияти њаќиќати зебо, по-
кї ва мењри инсон сабз медоштаанд. Умеди мо ба рањи фардо 
равшан буд. Хосса, гоњи талоши сангин ва ќадами усутувор ба 
роњи пурмашаќќати эљод… 

Њамин тавр, њафтае аз миён гузашт. Оѓози њафтаи нав бар-
номаро барваќттар омода сохта, ба љустуљўйи Бањром Фирўз 
рафтам. 

Он кас дар нашриёти давлатии «Маориф», ки воќеъ дар ки-
лометри њафти пойтахт буд, ба њайси мудири шўъбаи адабиёти 
кўдакон ва наврасон кор мекарданд. 

Аљиб, ки Бањром Фирўз маро зуд шинохтанд. Аз дар ворид 
шудан њамон, аз љо бархоста бо табассум ба саломи ман алейк 
гирифтанд: 

— Марњамат, гузашта шинед, Латофатбону. Хуб шуд, ки 
худатон омадед. Рўзњои наздик занг заданї будам… 

Ман њанўз рост истода намедонистам суханро  аз чї сар ку-
нам. 

— Гулчењра Сулаймонї гуфтанд, ки… устод Абдумалик 
Бањорї шеърњои маро ба шумо… 

— Ња. Дуруст. Шумо аввал нишинед, – сўйи курсии 
муќобил ишора карданд. – Њозир њамаашро мефањмонам. 

Бањром Фирўз хам шуда аз ќуттии поёни миз чанд бастаеро 
бароварда, пеши худ гузоштанд. Аз миёнаш папкаеро људо кар-
да,  кушоданд. 

— Ана, он шеърњо. Муњиммаш, бо тавсияи Гулчењра Сула-
ймонї ва Абдумалик Бањорї мо онро ба наќшаи чопи китобњои 
нашриёт дохил кардем. Ин тарафаш боз зањмати худи шумо… 
Бурди шумо, ки барои кўдакон шеър навишта метавонед. Забо-
ну дунёи кўдакро на њар кас мефањмад… 

Сипас Бањром Фирўз як-як шеърњои маро вараќ гардонида, 
аз эроду баъзе нишондодањои ду устод батафсил сухан  карданд. 

Гуфтанд, ки баъзе шеърњо тањрирталабанд. Бояд аз сари нав 
бинам. Баъдан ин шеърњо барои маљмўа каманд. Бояд шеърњои 
нав илова кард. 

— Саросема нашуда як китобаки хуб тайёр кунед. Майлаш? 
— Кўшиш мекунам. 
Сухани нек боли парвоз дорад. Хосса, агар онро аз забони 

касе бишнавї, ки мардум эътирофаш кардаву дўсташ медоранд. 
Бо сухан дардњои зиндагиро дармон мебахшад. Бо навиштаву 
эљодаш мењмони азизи њар хонадон аст. Мањбубият дорад миё-
ни хонандагони сершумораш. Ва як сухани нек ба сони чашмаи 
мусаффое бошад, ки умре замини эътиќод ва орзуњои инсонро 
шодоб созад. 

Мамнун ва ба хотири болида аз пайи кор шудам. Пас аз се 
моњ китобро ба нашриёт супоридам. Номи китобро устод 
Бањром Фирўз интихоб карданд. 

— Лолаарўсак–муждарасони бањор аст. Муждаи бањори 
эљоди шумо њам, – дуои нек доданд Бањром Фирўз. 

Охири сол китоби нахустини шеърњои ман бо номи «Лола-
арўсак» нашр шуд. 

Баъд маро барои кор ба маљаллаи кўдакону наврасони 
љумњурї «Машъал» даъват намуданд, ки то имрўз сардабири ин 
маљалла (алъон «Истиќбол» ном дорад) њастам. 

Рўзе устод Бањром Фирўз занг зада хоњиш карданд, ки ваќт 
ёфта ба нашриёт дароям. 

— Ман чанд њикоя ва навиштањоятонро хондам. Маъќул 
шуд, – зуд сари маќсад омаданд. – Бисёр равон, сода ва самимї 
менависед. Медонед, аз Шумо тарљумони хуб мебарояд. 

Он ваќт дар «Машъал» чанд њикояву афсонањои кўчакро аз 
англисиву русї тарљума карда будам. 

— Ташаккур.  Лек аз њад зиёд лутф кардед, устод, – сахт дар 
хиљолат мондам. – Тарљумонї њунари њар кас нест… 

— Медонам, – кўтоњак гуфтанд  устод. Барои њамин ба 
Шумо тарљума пешнињод карданї њастам. Чї гуфтед? 

Дар њолати ногуворе монда будам. На «ња» гуфта метаво-
нистам, на «не». Магар аз ўњдааш мебароям? Рад кардан њам, 
ваќте ба ту бовар мекунанд, хуб нест. 

Њолати ман аз чашми устод пинњон намонд. 
— Дар ибтидо як ќиссаи хурдакаки Эно Рауд «Сипсик»-ро 

тарљума мекунед, – китобчаи рангаеро сўйи ман дароз карданд. 

Китобро гирифтаму бо бањонаи тамошо хеле андеша кар-
дам. 

«Эно Рауд – Нависандаи халќии Эстония, шинохтаи дунё. 
Яку якбора аз бузургон тарљума кардан… Оё?..» 

— Бисёр фикр накунед. Шумо метавонед… Хуб, барори 
кор! 

Устод хушњолона табассум карданд. 
— Мебинед, њамааш хуб мешавад. 
Аљаб хушбовар, хушбину хушпиндор буданд устод Бањром 

Фирўз, ки ин фазилати инсонњои бузург аст. 
Кори тарљумонї, бешак, зањмати хорошикане дошт. 

Тарљума њам эљод аст. Тароват, фасоњат, зебоии сухани муал-
лифро бояд нигањ дошт. Маъниро дар ойинаи сухан бояд ни-
шон дод, на каму  на зиёд. 

Интињои чандин шаби бехобї нињоят «Сипсик»-ро аз забо-
ни русї ба тољикї тарљума кардам. Гаштаву баргашта пухтаву 
тањрир шуд, ба њар њол ќарор додам, пеш аз мошиннавис 
дастхатро пеши устод барам, то худашон аввал як бор хонанд. 

— Хуб аст, ки дастнавис овардед, – хурсандона гуфтанд 
устод. Њусни хати зебо доштед. Ман њатман мехонам, пас хабар 
медињам. 

Рўзњо мегузаштанду аз занги устод дарак набуд. Љуръати 
сим заданро  намекардам. Чанд моњ  паси сар шуд. 

«Аниќ,  маъќул нашуд», – меандешидам њар гање ин тарљума 
ба ёдам расад. 

Рўзе пас аз сабти барнома ба њуљраи корї даромада, дидам, 
ки устод бо  њамкоронам  Ањмадљон Мансуров, Бўрї Икромов 
ва Наталия Левина сўњбати гарм доранд. 

— Ана, худашон омаданд, – ба як овоз гуфтанд њамкорон. 
Бо њолу ањволпурсї як гўшаи дилам тањ кашид. 
«Мабодо аз тарљумаи ман гап кушода шаваду… Кошкї, 

кошкї розї намешудам», – худро дар дил сарзаниш мекардам. 
— Барои сабт ба шўъбаи адабї омада будам. Як сари ќадам 

Шуморо њам хабар гирам, гуфтам. Дигар наомадед… 
«Худо зад! – гуфтам ба худ. њамин њозир њама огоњ меша-

ванд, ки ман чї тарљумони бењунаре будаам…» 
— Латофатбону, аз сидќи дил табрик мекунам!– ду нусха 

китобро сўям дароз намуданд устод. 
Ба мани аз њайрат шах шуда нигариста, афзуданд: 

— Марњамат, гиред! «Сипсик»-и Шумо. Рўзњои наздик ба 
муњосибот дароед, њаќќи ќалам медињанд… 

Дертар фањмидам, ки њамчунин инсонњои хайрхоњу дуран-
деш, онњое, ки барњаќ, пас аз сари худ дар маъбади дилњо номи 
неку ёди нек боќї мегузоранд, ањён-ањён ба дунё меомадаанд. 
Инсонњои покзамиру покандеше, ки амсоли борони тозаи 
бањорї њавои њастиро аз гарди њасад ва ѓубори кинаву бухл пок 
месозанд. Хосса, ки Худованд ба онњо сењри сухан ва маѓзи ан-
деша дода бошад. 

Ва ин њама чун гавњари исбот дар асарњои машњури устод 
Бањром Фирўз – «Ту танњо не», «Ѓафлатзадаѓон», «Рухсора», 
«Муаллими сахтгир», «Пеш аз шаби арўсї», њикояњои дилпази-
ри «Бобо», «Писарак ва бузѓола», «њаќиќати талх», «Модари 
ранљбари ман» ва дигар фурў рехтаанд. 

То имрўз он дастнависи тарљумаи «Сипсик» дар дасти ман 
аст, ки дар њошияи баъзе сањифањои он устод хеле озода ва 
эњтиёткорона ислоњњои худро навиштаанд. Чунин муносибат ва 
дилсўзї њар навќаламро рўњбаланд месохт, то ба роњи эљод 
дилпурона ќадам гузорад. 

Баъдан асари дуюми Эно Рауд «Кинокамерае, ки њама чиз-
ро донистан мехост» аз чоп баромад, ки онро низ бо тавсияи 
устод ман тарљума кардам. Сипас устод пешнињод карданд, ки 
асари калонњаљми Эно Рауд – «Лаълињои паррон»-ро тарљума 
намоям. Ба хушї пазируфтам. 

Вале… њодисае сабаб шуд ва дар селоби ташвишу мушки-
лоти рўзгор кори тарљумониро фаромўш кардам… 

… Дар як хоначаи хурде зиндагї доштем. Дар ин хоначаи 
таърихї, ки ба садо тааллуќ  дошт, замоне мусаввири шинохтаи 
тољик Вафо Назаров, сипас Гулчењра Сулаймонї њам иќомат 
кардаанд. Ваќти таъмир маљбур шудем чизу чорањои худро ба 
роњрав барорем. Ду ќуттии бузурги китобу луѓат ва даст-
нависњоро низ берун кашидем. Чун ранги фарши хона њанўз 
хушк нашуда буд, ќарор додем, то субњ интизор шавем. Сањар 
њама чизро дар љояш пайдо кардем, ба љуз он ду ќуттии бузурги 
китобњо… Дастнавису китоби «Лаълињои паррон» низ он љо 
буданд. 

Ва то охир устод Бањром Фирўз нафањмиданд, ки чаро сари 
ин асар тарљумонии ман ин ќадар «тўл» кашид ва чаро дигар ин 
корро давом надодам. 

— Афсўс, – гуфтанд устод боре дар сўњбати сарироњї, ки 
тасодуф рў ба рў омадем ва аз бањонаи пешовардаи ман норо-
зигї карданд. 

— Кору бори зиндагї њељ охир надорад. Набояд ин корро 
аз даст монд. Тарљумонї њунари волосту пурифтихор. 

Баъд маро шодравон Мављуда Њакимова ба идораи маљал-
лаи «Машъал» ба кор даъват намуданд, ки соле котиби масъул 
ва пасон сардабири маљалла будам. Ва то имрўз њам ин зањмат 
ба дўши ман асту танњо номи маљалла ба «Истиќбол» иваз 
шуда. 

Нашриёти «Ирфон» ва «Маориф» низ аз љойи пештарааш 
кўчиду аз ќазо њамсоя шудем. Устод Бањром Фирўзро њамеша 
бо табъи болидаву авќоти хуш дучор меомадам. Мудом гарм 
ањволпурсї мекарданд, њатман аз оила, фарзандон ва кору эљод 
пурсон мешуданд. 

Боре барои гирифтани шумораи нави «Машъал» ба назди 
ман омаданд. Чанд нафар њамкорон сари масъалае бањс 
доштем. Устод бо чењраи хандон ворид шуданд ва узр пеш 
оварда пурсиданд, ки халал намерасонанд. 

Њамагон бо хушнудї устодро ба давра хондем. Ва бањси мо 
гўё љўши нав пайдо кард… Устод дар њељ даврае бегона набу-
данд. Хуб дар ёд дорам, интињои ин бањс дар атрофи илми 
кафшиносї љамъбаст шуд. Устод гуфтанд, ки аз ин илм хабар 
доранд, њатто мутахассис њастанд. Корманди маљаллаи мо Сад-
риддин Ёров ба шўхї изњор доштанд, ки оё инро исбот карда 
метавонед? 

— Албатта, – бепарвоёна гуфтанд устод. – Марњамат, да-
статонро нишон дињед… 

Навбат ба ман расид. Устод бодиќќат ба хатњои кафи ман 
синча карданд. Пас ба хати миёнаи каф ишоракунон гуфтанд. 

— Ин хати умр аст. Бубинед, дароз аз кафи даст поён гуза-
шта… Ин чунин маънї дорад, ки умри дароз ва бобаракат ме-
бинед. 

— Боз њам лутф кардед, устод. Хостед, ки хурсанд шавам. 
— Не-не, чаро? Ин њама рост. Ана, кафи дасти маро нига-

ред… Мегўяд, ки бохабар бош, умри ту кўтањ аст! – хандиданд 
устод. 

— Ин тавр нагўед… Илоњо умратон дароз бошад, – гуфт 
касе аз миён. 

— Орзуњо хубанд, вале чашми њаќиќат њам њаст. Љое гу-
рехта намешавад, – гўё дар боби хариду фурўши як чизи одї 
сухан мерафта бошад, њамоно  бепарвою хушњол суханашонро 
идома доданд устод. 

— Бузургтарин файласуфони љањон гуфтаанд, ки аз њаёт 
мисли занбўри асал танњо шањд гирифтан лозиму бас. Зебо зис-
тан, њар даќиќа ваќтро бояд оќилона истифода кард. Молу сар-
вати дунё андўхтан, ин њама ќасру кўшку мансаб бењуда… Умри 
зоеъ. Шукр, ман оилаи мењрубону ѓамхор дорам. Инсони хуш-
бахтам. Рост. Умри эљодкори асил њаргиз дарозу кўтањ намеша-
вад. Сухани баланд инсонро зинда медорад… 

Дере нагузашта воќеањои нохуши љанги шањрвандї сар за-
данд. Идораи маљаллаи «Машъал» ба Маљмааи табъу нашр дар 
хиёбони Саъдии Шерозї кўчид. Ва дигар ман устодро надидам. 
Надонистам, ки захмњои љанги шањрвандї, ѓами ноиттифоќии 
миллат, дардњои ватани азияткашида барваќт ба дили њассосу 
нозуки устод кора карда… Аз Душанбеи азиз рафтаву бо алами 
мардуми азиз аз љањон гузашта… 

Дар идора сари њалли масъалаи ногуворе мањзун андеша 
доштам. Фарзандони носипоси як шоири шинохтаи тољик, ки 
барои чопи китобњояш маблаѓ пардохтаву баъди як моњи аз 
дунё гузаштани падарашон, китобњоро нагирифта, ба суд 
даъвои пул карданд. 

Ин њангом дар кушода шуду бо иљозат бонуи ситорагарму 
боназокате вориди њуљраи ман гардид. Бо пазирої рў ба рў 
биншонидам. Бо њаё ва истињолаи нозук, нарму оњиста ба  сухан 
оѓоз кард. 

— Ман… Ман оилаи Бањром Фирўз. – Аз зањматњои шумо, 
ки ин ќадар китобњои зебо барои кўдакон нашр мекунед, 
огоњам… 

Намедонам чаро, беихтиёр чашмонам нам гирифтанд. Тори 
ноаёни ёди инсони наљибе дар дилам ларзид. 

— Бањром кўдаконро зиёд дўст медоштанд. Барои кўдакон 
бисёр навиштаанд. Бо фарзандњо маслињат кардем. Аз маош, аз 
рўзгор сарфае намудем. Кам њам бошад, овардам. Як китоби 
Бањромро чоп мекардед… 

Нигоње ба умед ва мењрубонї сўям дўхта шуд. 
— Мо нашри китоби устодро дар наќша доштем. Вале аз-

баски њама китобњо бо ќарз чоп мешаванд, мўњлат тўл кашид. 

Шумо пешдастї кардед, муаллимаи азиз. Хоњишатон нури ди-
да…,– гуфтам дар ќиболи он андешае, ки њамзамон дар замири 
дил туѓён мезад. 

«Тасанно ба дили пурмуњаббати Шумо, њамсари арзандаи 
устод, ки шамъи ёди нависандаи бузургро барои мардумаш чу-
нин фурўзон медоред. Тасанно ба фарзандони шоистаи падар, 
ки номи падар барояшон аз љамъи сарвату пули дунё азизтар 
аст. Чун нек фањмидаанд, ки идомаи умри падар дар китобњои 
ўст. Тасанно»… 

Пас аз чор моњи ин гуфтугў китоби «Њаќиќати талх»-и 
Бањром Фирўз бо теъдоди 5000 нусха ба дасти кўдакони кишвар 
расид. 

Мутобиќи шартнома, чун китобњо фурўхта шуданд, хостем 
маблаѓи њамсари фарзонаи устод Саиданисо Бобоеваро баргар-
донем. Он кас ба исрор гуфтанд: 

— Хоњиш мекунам. Агар ба њамин маблаѓ китоби дигари 
Бањромро ба нашр омода месохтед… хеле мамнун мешудем. 
Охир, агар имрўз њамроњи мо мебуданд, њафтодсола мешуданд. 
Тўњфаи фарзандон ба љашнашон… 

Оре, китоби «Хотираи як муњаббат», ки тавассути ТЉБ 
«Истиќбол» баъди ин сўњбат чоп шуд, ба хонандагони сершу-
мори Бањром Фирўз армуѓони арзандаи љашнист. 

Бошад, ки рўйи кушодаи ин китоб, рўйи кушода, дасту дили 
кушода, орзуњои кушодаи нависанда ба муштариёнаш бошад. 

Сухангустарро умри љовид аз сухани сабз аст. 
 

сентябри с. 2009 

РАЊМАТ ДАВЛАТОВ 
Корманди шоистаи 

Тољикистон 
 

ДАР ДИЛУ ХОТИРИ МАН ЗИНДА … 
 
Мо бо Бањромљон (ёдаш ба хайр!) бори аввал дар 

омўзишгоњи педагогии шањри Самарќанд вохўрдем, њамсабаќ 
ва нињоят додару бародар шудем. 

Мехоњам аз нахуствохўриам чанд лањзаеро ба рўйи ќоѓаз 
биёрам. 

Рўзи якуми сентябри соли 1952. Дар бинои раќами дуюми 
омўзишгоњи педагогии ш. Самарќанд, дар болои дари яке аз 
синфхонањои таълимї, ки курси 1, гурўњи «А»  навишта шуда 
буд, як гурўњ писарону духтарон љамъ омада интизори занги 
аввал буданд, ки донишљў шуда буданд. Гурўњ – гурўњ бо шавќу 
завќ сўњбат мекарданд. Нињоят занги аввал моро ба синфхона 
хонд. Бачањо њар кас мувофиќи хост бо шахси ба худ наздикаш 
дар курсињо нишастанд. Пас аз чанд лањза дар кушода шуду ба 
синф шахси тануманде даромад. Њама аз љо хестанд. Баъди са-
лому алейк ањли синфро ба нишастан даъват ва худро муаррифї 
кард, ки ман роњбари курси шумо, Наимов. Аз фанни адабиёт 
дарс мегўям. Њоло мехоњам бо шумо  шинос шавам гўён журна-
ли гурўњи моро аз партфелаш бароварда сањифаи фанни адаби-
ётро кушода, њозиринро як-як ном гирифта, чуноне, ки мегўянд 
њозиру ѓойиб кард. Давомот 100 фоиз. Устод ба мо рў оварда 
гуфт, ки давомотатон хеле хуб, аммо тарзи нишастатон та-
моман бад. Ман њоло шуморо тарзе љо ба љо мекунам, ки мин-
баъд њамин хел мешинед. Пас тамоми гурўњро мувофиќи ќаду 
баст ду кас-ду кас дар паси мизњо љо нишон дод. Ману 
Бањромљонро (ќадамон, ки нисбати дигарон пасттар буд) дар 
партаи аз њама пеш шинонд. Аз њамон ваќт ману Бањромљон 
њамсабаќу њампарта шудем. 

 
Чи тавр Бањромљон ба устод Наимов маъќул шуд? 

 
Рўзњо мегузаштанд, устодон њар кадом худро муаррифї 

карда аз фанне ба мо сабаќ медоданд «Шањрињо» (онњое, ки аз 
дохили шањри Самарќанд буданд) фаъол ва худро хело доно 

мепиндоштанд. Мо- рустоињо (онњое, ки аз ноњияњои гирду 
атрофи Самарќанд) то андозае шармгин, ботамкин ва ором бу-
дем… «Шањрињо» ба мо назарногирона муомила мекарданд. 

Дар яке аз рўзњои аввали сабаќомўзї  устоди фанни адабиёт 
Наимов доир ба «Даврањои адабиёт» сухан карданд. Дар рафти 
такрори мавзўи дарс устод бо ањли синф саволу љавоб мекар-
данд ва саволњо медоданд, ки.дар саволу љавоб «шањрињо» 
фаъол буданд… 

Дарси навбатиро устод аз пурсидани вазифаи хонагї 
«Даврањои адабиёт» оѓоз карданд. Њама хомўш. «Шањрињо»-и 
фаъол њам  сархам менишастанд… Ин вазъияти ногувор хеле 
тўл кашид… Пас устод бо ангушташ ба Бањромљон ишора кар-
да: -Канї, ту писар, хез ва оид ба даврањои адабиёт чизи медо-
нистаатро наќл кун гуфтанд. 

Бањромљон хест, ба назди тахтаи синф баромад ва даврањои 
адабиётро чунон бо шавќу завќ наќл кард, ки њама дар њайрат 
монданд. Аљибаш он ки њар як давраи адабиётро номбар карда, 
бо ангушти ишоравиаш гўё он даврањоро махсус људо мекард… 

Устод Наимов аз ин љавоби шогирд дар ѓояти хурсандї ба 
Бањромљон офарин гуфтанд ва ба ањли нишаст мурољиат кар-
данд: «Њаќ ба љониби он бузурге, ки гуфтааст: «Шутурро ќаду 
бузро ришу булбулро сухан…». Аз њамон рўз фикру муносибати 
устод ва муомилаи «шањрињо» нисбати ќадпастони рустої, аз 
љумла Бањромљон дигар шуд… 

 
«Касал»-и китобхонии Бањромљон  

 
Бањромљон асарњои бадеиро бисёр ва буррову бо суръат ме-

хонд. Ин хислати Бањромљон ба устод Наимов бештар хуш омад 
ва байни Бањромљону устод Наимов риштањои дўстї му-
стањкамтар шуд. Ин њолат як навъ рашки дигарон, махсусан 
«шањриён»-ро меовард… 

Рўзњо пайи њам мегузаштанд.… «Рустоиён»-и ботамкину 
шармгин аз њамаи фанњои таълимї дар саволу љавоб нисбати 
«шањриён» фаъолтар мешуданд. Санљишу имтињонњои нимсо-
лаи аввали тањсил наздик меомад. Устодон гаштаю баргашта 
таъкид мекарданд, ки ба санљишу имтињонњо хуб тайёр шавем. 
Љараёни тайёрї ба санљишу имтињонњо шањрињоро ба рустоињо 
бештар наздик мекард. Акнун бараъло њис мешуд, ки бачањои 



 72 

рустої назар ба бачањои шањрї дарсњоро бењтар аз худ меку-
нанд ва донишашон аз њамаи фанњо хуб аст, ки Бањромљон яке 
аз пешќадамон ба њисоб мерафт… Нињоят давраи санљишу им-
тињонњо фаро  расид, ба иборае давраи «ѓалберро аз об бардо-
штан» омад, ки баъди нимсолаи аввал баъзењо (аксаран бачањои 
шањрї) омўзишгоњро тарк карданд… 

Рўзе бегоњї Бањромљон (мо њарду дар як њуљраи хобгоњ, 
воќеъ дар кўчаи Сўзангарон иќомат мекардем) маро даъват 
кард, ки бояд ба хонаи устод равем. Ман њайрон сабаб пурси-
дам, ки барои чї ба хонаи устод меравем? 

Бањромљон кўтоњ љавоб дод, ки китоб мехонем.Мани дар 
њайрат боз пурсидам, ки чаро китобро дар хонаи устод мехо-
нем? Бањромљон дар љавоб гуфт, ки дер шеда истодааст, рафтем, 
њамаашро дар роњ мефањмонам. Мо њар ду сўйи хонаи устод 
Наимов равона шудем. Дар роњ Бањромљон ба ман гуфт, ки 
чашмони устод дардманд, бисёр китоб хонда наметавонанд. Аз 
ман хоњиш карданд, ки шаб каме китоб хонаму он кас гўш ку-
нанд. Гуфтам, ки дар ваќти бозгашт дер мешавад ва ман худам 
танњо метарсам. Устод гуфтанд, ки чаро танњо? Рафиќат 
Рањматљонро њамроњ гир, дар ваќти китоб хондан монда, ки 
шудї, вай мехонад. Ана барои њамин туро њамроњ мебарам… 

Мо ба хонаи устод расидем. Бањромљон дарвозаро кўфт, ки 
устод ба пешвози мо бароманд ва ба хоначае, ки дараш боз буд, 
таклиф карданд. Дар њуљра як мизи хурди дар ду тарафаш ду 
кўрпачаи «як об шустагї» партофтагї. Болои мизи пастакак як 
чойники сурхи «ќирмизї» ва ду пиёла. Устод  моро ба нишастан 
таклиф намуданд. Мо њар ду њампањлў аз ќисми поён ва худи 
устод рў ба рўйи мо нишаста «хуш омадетон» гўён аз мо њол-
пурсї карданд. Мо бо изњори ташаккур ба устод саволомез 
нигаристем. Устод он чї ки дар роњ Бањромљон ба ман дар бо-
раи чашмони дардмандашон гуфта буд, мухтасар наќл карданд 
ва хандаомез гуфтанд, ки акнун шумоён чашмони ман шавед… 
Мо чун пионер доимо тайёр будани худро изњор кардем. 

Устод аз чойники «ќиромизї» як пиёлагї чой рехтанду аз 
рафъе, ки китобњои бисёре чида шуда буд, як китобро гирифта 
назди мо монданд ва гуфтанд: 

— Ана аввалин китобе, ки шумоён бояд хонед ва мо якљоя 
аз мазмуну мундариљаи он хабардор шавем. Ин китоби устод С. 
Айнї «Ѓуломон» буд. Ин шаби аввалини китобхонии мо буд. 

Бањромљон китобро гирифта ин тараф он тарафашро аз назар 
гузаронида пас ба хондан сар кард. Ў чунон бурро ва босуръат 
мехонд, ки кас роњат мекард. Ман аз зери чашм дуздона ба 
устод нигоњ мекардам. Он кас бодиќќат хондани бофасоњати 
Бањромљонро гўш мекарданд. Вобаста ба рафти тасвири њоди-
саю воќеањои матн симояшон гоњ љиддї мешуду гоњ табассум 
дар лабонашон гул мекард… 

Ваќте ки Бањромљон аз хондан монда ё берун рафтанї 
мешуд,  ўро иваз мекардам… 

Њамин тавр, дар муддати тўлонї чандин китобњо (достону 
романњо) яке паси дигар хонда шуданд. Бањромљон њам ба «ка-
салї»-и доимии китобхонї гирифтор шуд, ки то охири умраш 
давом кард. Яъне устод Наимов ўро ба ин «касалї» гирифтор 
карда буданд. 

Одати дигари аљиби шодравон Бањромљон (љояш љаннат 
боду арвоњаш шоду мададгори пайвандон) ин буд, ки ягон до-
стон ва ё романи нави хондаашро хеле ба тафсил, бо њиссиёти 
аљиби ба худ хос наќл мекард ва аз наќли басе ширадораш лаз-
зат мебурдем. Боз таъкид мекард, ки мазмуни ин китобро шу-
нидан кам, онро хондан даркор, хондан… 

 
Солњо мегузаштанд бо шитоб, 
Бо ќаламу дафтару бо китоб. 

 
Се соли тањсил ба охир расида мо донишљўи соли чор гар-

дидем. Дар ин солњо тавассути дарсњои устодону худомўзї 
њамсабаќони мо хеле таѓйир ёфта, ба камолот расиданд. њамаи 
рустоињои дирўзакак ба омўзишгоњ омада, чи аз љињати 
љисмонї, чи аз љињати аќлонї ба куллї таѓйир ёфта буданд. Дар 
ин тањаввулу таѓйирот зањмати устодони соњибэњтирому икро-
ми мо кам набуд. Устод Валихўљаев аз фанни математика, Мул-
лоќандов аз фанни физика, Ќурбонов аз фанни биология, 
Мўњтарамов аз фанни љуѓрофия,  Солиев аз фанни забону Наи-
мов аз адабиёти тољик, М.А Хамперова аз фанни забону адаби-
ёти рус (рўњашон шод бод онњое, ки дар ќайди њаёт нестанд) 
дарс мегуфтанд, ки њар кадомашон  шахсиятњои комил буданд. 
Ва ба ѓайр аз таълими њаматарафаи фанни худ онњо ба мо дарси 
одаму одамгариро меомўзониданд… 

Дар халќият мегўянд, ки то фарзандор нашавї, ба ќадри 
падару модар намерасї, ки њаќ асту рост. Ба фикри ман, то му-
аллим, омўзгор нашавї ба ќадри муаллимат, устодат намерасї, 
хусусан зањмату мењнат ва тоќаташро дар тарбияи њар кадоме 
аз шогирдон њис намекунї … 

Ба мо донишљўён дар чор соли тањсил аз забони русиву 
адабиёти рус зани нињоят њалиму мењрубон, ширинзабону ши-
ринмуомила, устоди азиз М. А Хамперова. дарс мегуфт. 

Ман ба ин бонуи мењрубон эњтироми вижа дорам. Ба мо 
донишљўёни аз ноњияњои тољикнишини гирду атрофи Са-
марќанд , ки  бинобар набудани муаллими забони русї дар 
мактабњо онро намедонистем, бо чї мушкиливу машаќќат дарс 
мегузашт. Забон меомўзонд ва њеч боре сухани тунде нагуфта. 
Натиљааш чунин буд, ки мо дар соли охир ба забони русї озод 
њарф мезадем. Дар бораи њар кадоме аз адибони маъруфи рус 
маълумоти зарурї пайдо кардем, ки дар ин љода низ Бањромљон 
пешсаф буд. Аз эљодиёти адибони рус пурра огоњ гардида, 
асарњои зиёдашонро мутолиа кард. Ба гумонам,  дар китобхо-
наи омўзишгоњ асаре намонд, ки Бањромљон нахонда бошад… 

 
Чаро курси чорро бад мебинам? 

 
Рўзе Бањромљон ба хобгоњ хурсанд даромаду «Рањматљон, 

хез репетитсия мекунем» гўён папкаи коѓазини дасташро болои 
миз гузошта, рў ба рўйи ман нишаст. Мани аз асли воќеа беха-
бар, њайрон ба ў менигаристам ва интизори шарњи ботафсилаш 
будам, ки бо ин амалаш чї мехоњад? Бањромљон ба ман як назар 
карду папкаи навакак болои миз гузоштаашро гирифта кушод 
ва аз даруни он навиштаљотеро бароварда гуфт: «Ин матни 
намоишномаи якпардагї. Мо, аъзои мањфили драмавї онро бо-
яд тайёр карда бахшида ба якуми май ба сањна гузорем. Устод 
матнро ба ман дода, гуфтанд, ки бо он шинос шавам ва матни 
наќши худро аз ёд кунам. Биё, аввал бо матн њамроњ шинос ме-
шавем, пас дар бораи наќши ман фикр мекунем». 

Матнро хондем. Дар бораи наќши Бањромљон њам фикра-
монро баён кардем. Њамин тавр дар ваќти «репититсия» ба 
наќши Бањромљон њардуямон тайёр мешудем. Намоишномаро 
дар сањни клуби омўзишгоњ, ба ќавли Бањромљон чандин бор бо 
њамаи иштирокчиёнаш «репититсия» карданд. Репититсия пас 

аз дарс як-якуним соат давом мекард. Мо ба сифати тамошобин 
иштирок мекардем… 

Рўзе Бањромљон аз зодгоњаш чї хабареро шуниду ба роњба-
ри мањфили драмавї дар бораи хабари нохуш наќл карда, 
изњори тез рафта, баргаштан кард. Ба саволи «намоиш чї ме-
шавад?»  гуфт, ки бо наќши ман Рањматљон шинос, маро иваз 
карда метавонад. 

Бањромљон ба зодгоњаш рафту дер баргашт. Намоиши идо-
на хуб гузашт. Наќши ўро ман иљро кардам, ки ба тамошоби-
нон гўё маъќул шуд. Тамошобинон (донишљўёни омўзишгоњ) 
кафкўбињои дуру дароз карданд… 

Бањромљон бо сабабњои объективию субъективии њамон сол 
тањсилро дар курси чор ќатъ карда ба зодгоњаш рафт. Ба саволи 
«хондан чї мешавад?» соли оянда омада давом медињам гуфт… 

Пас аз рафтани Бањромљон ба назари ман хобгоњу синфхона 
ва кўчањо, гўё тамоми шањр холї менамуд. Эњсоси ин њолатро 
каси мањрум аз мењрубонињои рафиќи шафиќу дўсти љониаш 
дарк карда метавонад… 

Ман он айём курси чорро бад дидам, вале мо чандин сол 
баъд дар Душанбе боз ба њам омадем. Дар хонаи њамдигар, тўю 
сур, мањфилу шабнишињо он даврони пур аз нишоти зиндагиа-
монро ба хотир оварда, завќ мекардем. Ёди айёми пурљўшу 
хурўши љавониро зинда мекардем… 

Чї илољ, ки ќисмат дар айни ављи камолоти эљодиаш моро 
аз Бањромљон људо кард ва дидорро ба ќиёмат гузошт… 

Ў дар дилу хотири ман њамеша зинда. Ёдашро гиромї ме-
дорам ва даст ба дуо мебардорам, ки Худованд хонаи охи-
раташро обод дорад!. 

 
августи с. 2009 

РАСУЛ ШАРИФОВ 
Корманди шоистаи 

Тољикистон 
 

ОРИФОНА МЕГУФТУ ОЛИМОНА МЕНАВИШТ… 
Дар яке аз кўчањои хушманзару зебои таърихии Са-

марќанди бостонї – Дањбед, таълимгоње бо номи Омўзишгоњи 
педагогии тољикї фаъолият мекард. Дар омўзишгоњ донишљўён 
аз шањри Самарќанд ва ноњияњои гирду атрофи вилоят таълим 
мегирифтанд. Роњбарону омўзгорон ва мутахассисони касбу 
кори гуногуни ин даргоњи муќаддасу овозадор кордону дониш-
манд ва соњибњунар буданд. Донишљўён бо гузашти айём пас аз 
шиносойї ба кори таълиму тарбия дар омўзишгоњ ва устодони 
ѓамхору мењрубони он ба хулосае меомаданд, ки даргоњи илму 
маърифат аз донишгоњњои олї мондание надорад ва муаллимо-
ну мураббиён аз љињати дониши касбї, љањонбинї, фарњангу 
маърифат ва таљрибаи назарию амалї бе шакку шубња, аз док-
торњою профессорони номї кам набуданд. Онњо на танњо дар 
инкишофи илму маърифат, таълиму тарбия ва усулњои нав ба 
нави омўзгорї сањми зиёде доштанд, балки бо одобу ахлоќи 
њамида ва хислатњои наљиби инсонї ба дилу дидањо љой гириф-
та, ба фазилату истеъдоди љавонон илњому нуру ќувват мебах-
шиданд. Ба хусус устодони хирадманд дар донишу таљриба но-
такрору бењамто буданд. 

Агар мо имрўз ному насаби покизаю симои дурахшони 
онњоро вирди забон карда, хидматњои шоистаашонро пеши 
назар оварда, њар ќадар аз корнамоињояшон сухан гўем, кам 
аст. 

Директори омўзишгоњ Юнус Юсуфї марди миёнсолу 
миёнќади газгўшт, забондони моњир буд. Се забон - тољикї, 
ўзбекї ва русиро ба дараљаи олї медонист. Илова бар ин, но-
тиќи бурро буд. Мунозираву  мубоњисаро  дўст медошт. Азбас-
ки дар дастгоњи идора аз мусоњиб то дафтари хољагии коргу-
зорї мутахассисони рус ифои вазифа мекарданд, эшон њамроњи 
онњо ба забони софи русї њарф мезад, ба санъати забондониву 
суханронии ў ќоил мешудем. Юсуфї на танњо роњбари ташки-
лотчию моњир, балки донишманд, навовар ва сиёсатмадор буд. 
Дастоварду комёбињои илму маърифати устодону шогирдонро 
дар интизоми ќатъї медид. Дўстию бародарї, ростию адолат ва 

одоби њамидаи байни муаллимону донишљўёнро доимо талќин 
мекард. Ѓамхорию мењрубонї ва кўмаку дастгирии хонандаго-
нро вазифаи асосии хеш медонист. Сахтгир њам буд, дар караму 
навозиш низ саховати баланд дошт. 

Мудири ќисми таълимии омўзишгоњ Рофеъ Орифї адаби-
ётшинос буд. Рафтору кирдор ва гуфтораш шоирона, орифона-
ву олимона. њатто гашту нишасташ намунаи ибрат буд. Либо-
сро тозаву озода мепўшид, ки шогирдон чунин тарзи ли-
боспўширо орзу мекарданд. Дарсњои ў шавќовар мегузаштанд. 
Бо як тарзи хосе сухан мегуфт. Калима, ибора ва љумлањоро 
чида – чида возењу равшан ифода мекард. Ў таљрибаи бойи 
омўзгорї ва зиндагии ибратангезе дошт. Устод Орифї њамчун 
донишманди илму маърифати замон, зиёии нуктасанљ  нозу-
кињои фанни забон ва адабиётро ба дараљаи баландаш медо-
нист. Эшон шахсе буд, ки тамоми њаёти бошууронаашро ба ин-
кишофи соњаи маориф бахшидааст. Панду њикмати бузургони 
миллатро њамеша мадди назар дошт ва мегуфт: 

Гар таваккал мекунї, дар кор кун, 
Касб кун, пас такя бар  љаббор кун. 
 

Азимхон Солењов аз фанни забон дарс медод. Ќиёфааш 
љиддї, њангоми сўњбат хеле хушгуфтор, ѓамхору мењрубон ва 
сўњбаторо буд. Дарсњояш пурмазмун мегузаштанд. Иборањои 
рехта ва матнњои классикиро барои омўхтани донишљўён њаме-
ша пешнињод менамуд. Донишљўи ќобилу боистеъдод ва бечо-
раи боинтизомро бисёр дўст медошт. Махсусан, ба ман ѓамхо-
рию мењрубонии падарона ва устодона зоњир мекард. Дар бай-
ни њайати муаллимон ягона шахсе буд, ки сигор мекашид. Аз 
кашидану кайфияти он лаззат мебурд. Тамокуи «Беломор ка-
нал» ва бўйи хуши онро аз њамаи сигорњои дигар боло медо-
нист. Интизоми ќатъї, дониши амиќу мукаммал ва таљрибаи 
пешќадамро асоси пешравї мењисобид. Дар натиљаи мењнати 
пурсамар ва хизматњои шоиста сазовори њурмату эњтироми 
мардум гардида, дар тарбияи њазорњо љавонони соњибкасб 
сањми арзандаи хешро гузоштааст. Ў њамчун донандаи шеъри 
бисёр мањорати суханварї ва забондониро дар дили хонандагон 
мепарварид. Доимо таълим медод: 

 
Њар касе, ки дониш фаромўш кунад, 

Забонро зи гуфтор хомўш кунад. 
 
Наберахўља Валихўљаев устоди бузургвори устодони 

омўзишгоњ, математики машњур, падари академики Академияи 
улуми Љумњурии Ўзбекистон Ботур Валихўљаев, донишманди 
илмњои даќиќ ва таљрибакор. Њамон солњо синну соли мубора-
ки эшон таќрибан ба 80 мерасид. Аз чењрааш нури зиё меборид. 
Мисолу масъалањо ва формулањои математикї, геометрию ал-
гебравиро азёд медонист, ки донишљўён суханони пурмўњтаво 
ва осонфањми ўро зуд аз бар мекарданд. Устод хислатњои аљибе 
дошт. Аз каме бетартибии шогирдон зуд меранљид. њамоно 
ѓазабаш омада, синфхонаро тарк мекарду ба сањни њавлии 
таълимгоњ мебаромад. Пас аз даќиќањои тўлонї сардори синф 
бо  сад узру тавба ва бахшишњо аз номи хонандагон, устодро ба 
дарс меовард. Хидматњои устод Валихўљаев дар инкишофи ил-
му маърифат, таълиму тарбияи љавонон ва умуман пешравии 
соњаи маорифи Љумњурии Ўзбекистон бенињоят бузург аст. Вай 
њамчун омўзгори соњибмањорат ва пуртаљриба асоси дасто-
вардњои илму таълимро аз амали воќеї медонист. Бинобар ин 
шогирдонро даъват менамуд, ки дониши назарияшонро дар 
амал татбиќ созанд ва њамеша ба суханони бузургон такя карда 
мегуфт: Бузургтарин устод таљриба аст. 

Дар ќатори чунин мўътабарон дањњо муаллимони дигаре 
дарс мегуфтанд, ки дастпарварони омўзишгоњ њанўз њам кори 
неку хизматњои шоистаи онњоро фаромўш намекунанд. Он ази-
зон Њ. Њодизода, Бозорбоев (љуѓрофшинос), Њољиев (муаррих), 
Эгамбердиев (забоншинос), Рањимова (педагог), Њамперова 
(адабиётшинос), Муллоќандов (физик), Ќурбонов (биолог), На-
имов (адабиётшинос), Иброњимов (муаррих), Мўњтарамов 
(љуѓрофидон), Њомидов (рассом ва санъатшинос) ва чанде дига-
рон буданд. 

Дар оѓўши сарпарастии њамин устодони ѓамхору мењрубон, 
донишманду кордон, нотиќу суханвар ва нињоят тавонои эљод-
кор, як гурўњ љавонон баъди хатми мактаби њафтсола дарси 
таълиму адаб мегирифтанд. 

Бањром Бобоев ном љавоне аз дењаи Устуки ноњияи Нуратои 
вилояти Самарќанд шарикдарси мо буд. Ў дар байни њам-
диёрон аз њама хурд, вале серѓайрат, чолоку зирак, њамеша бо 
як табассуми шинам сухан мегуфт. Чашмони сиёњи уќобиаш, 



 79 

абрувони ѓафси пайвастааш чењраю симои вайро боз њам ду-
рахшону зеботар мегардонд. Китобхониро хеле дўст медошт. Ба 
омўхтани касбу њунар миён баст. Махсусан шавќи аз худ карда-
ни мероси гузаштагон, шоирону нависандагони муосир ва 
адабиёти классикони љањон дар дилу дидааш љой дошт. Бањро-
ми љавон хислатњои наљибе дошт: дар нишасту сўњбатњо 
беќарор менишаст, бењуда гузаронидани ваќтро наѓз намедид. 
Он орзуву њавасе, ки дар айёми бачагиаш нисбат ба эљодиёти 
нависандагони машњур ва фарњангу маориф дошт, аз устодони 
донишманд, ба хусус муаллимони ѓамхору мењрубон Њамперова 
ва Наимов бањраманд шуд. Ба хондани китобњои бадеї чунон 
мењр баст, ки шабњоро рўз мекард. Дар як шабонарўз як асари 
калонњаљмро мехонд. Дар омўзишгоњ  Бањроми љавонро њамчун 
эљодкор, донишмандро аз донишљуён то устодон шинохтанд. 
Дар даврони бачагиаш, њарчанд ки шеърхонию шеъргўї мекард 
ва худаш њам шеър менавишт, вале дар нашрияњои шањру вило-
ят эљодашро ба нашр намедод. 

 Солњои тањсил дар омўзишгоњ синну солаш нав ба 14-15 
расида буд, њанўз идораи рўзномањову маљаллањо ва нашрияњо 
барояш ношинос буд, бо адибону Самарќанд њамкорї надошт. 
Мо як гурўњ њамдиёрон Љ. Содиќов, И. Файзиев, Ю. Самадов, 
Б. Њайдаров, Р. Давлатов, Њ. Шарифов, Њ. Ќодиров бо њам чун 
додару бародар мењру муњаббати бепоён, сидќу вафо доштем. 
Азбаски Бањром дар байни мо аз њама хурд буд, ўро бештар 
дўст медоштем. Дар назди мо эрка њам буд, чунки мисли фар-
зандони як оила будем. Солњои 50-уми ќарни бист эътиќоду 
эњтиром нисбати устодону донишљўён дар сатњи баланд буд. 

Ёд дорам, ки соли 1953 донишљўёни курси моро ба Кумитаи 
комсомоли шањри Самарќанд даъват намуданд. Мехостанд ља-
вонони пешќадамро ба сафи комсомол ќабул кунанд. Бањром, 
ки њамеша дар њама кор пешќадам буд, дар хондану корњои 
љамоатї ва дар рўйихати китоби синф низ дар ќатори аввал 
меистод, дар сафи аввалинњо ба сафи комсомол ќабул гардид. 
Он рўз хурсандиаш њадду каноре надошт. Интизому лутфу 
мењрубониаш, инсонпарварию ватандўстиаш ва имони ќатъиаш 
аз њамин љо сарчашма гирифта, дар сўњбати намояндагони бо-
нуфузи љомиа барои њаёти дурахшони мардум ва гулгулшуку-
фии кишвар ваъдаи љавонмардона дода буд, ки то ба охир ба он 
содиќ монд. Он рўзњо бо њам будем. Њамроњ ба дарс мерафтем. 



 80 

Истироњатро низ якљоя мегузаронидем. Рўзњои шанбе ва як-
шанбе аз тамошои сањнањои театр бебањра намемондем. Њар-
чанд ки њунарпешагони номии онваќтаи Самарќанд Ѓафурљон 
ва Ойиша наќшњоро ба забони ўзбекї иљро мекарданд, мо 
тољикбачањо забони ўзбекиро надонем њам, санъати баланди 
њунармандии онњо завќу њаваси моро дучанд мегардонд. Гўянда 
ва наттоќи бењамто, журналист ва Арбоби фарњанги Тољики-
стон Субњон Рањматов ва зављаи эшон Музаффара Рустамова 
њамчун дастпарвари омўзишгоњ наќшњои асосии намоишно-
мањои «Нурхон», «Олтинќул» ва драмаи мусиќии «Алишер 
Навої»-ро ба дараљаи баланди њунари касбї иљро мекарданд, 
ки дар ин сањми муаллими расм ва санъатшиносї Њомидов хеле 
назаррас буд. Бањроми љавони адабиётдўст, азбаски љањонби-
нии васеъ дошт, нозукињои санъати театрро хеле хуб медонист, 
ба њунари волои онњо бањои баланд медод ва худаш њам ѓизои 
маънавї мегирифт, њатто баъзе ибора, ифода ва љумлањои 
таъсирбахши сањнањоро аз бар мекард. Бањром достонњои шои-
рони ўзбекро дар айёми бачагиаш аз ёд мегуфт. Истеъдоди та-
биї ва донишу санъати китобхонии Бањромро пеш аз њама 
устод Наимов пай бурд ва аз њунари китобхонии ў бештар ис-
тифода мебурд, чунки чашмонаш камќуввату хира шуда бу-
данд. Бањроми хайрхоњу саховатманд ба устоди азизу дўстдо-
штааш њамчун рамзи њурмату эњтиром китобњои бадеиро ме-
хонд. Дар муддати кўтоњ њамаи асарњои шоирону нависандаго-
ни тољикро аз мероси ниёгон то замони нав, хонда ба охир ра-
сонд. Бо дастуру дастгирии устодони адабиётшинос Бањром ба 
хондани асарњои нависандагони машњури љањон Толстой, 
Шекспир, Балзак, Байрон, Гёте, Такур, Бердї Карбобоев, 
Мухтор Авезов, Абдулло Ќодирї ва чанде дигарон рў оварда, 
мутолиа кард ва аз онњо як љањон маънї бардошт. Тамоми дилу 
дидаашро ба мутолиаю омўхтани асарњои безаволи нависанда-
гону шоирони барљастаи давру замон бахшид, ба онњо ишќ баст 
ва аз дигар машѓулиятњо муваќќатан даст кашид. Рўзе ба 
маъмурияти омўзишгоњ бо аризае мурољиат кард. Роњбарият 
розигї надода бошад њам, тањсилро муваќќатан тарк кард ва 
дигар ба дарсњо наомад. Дар назди худ вазифа гузошта буд, ки 
тамоми асарњоро хонда, дониши маърифатию фарњангї ва 
љањонбинии сиёсиашро баланд бардорад. њамин тавр њам шуд. 
Ба маќсади асосиаш расид, ки, дар фаъолияти оянда ва њаёти 

рўзмарра кор омад. Пас аз як соли расо падари бузургвораш, 
яке аз маорифпарварон, мудири шўъбаи маорифи ноњияи Нура-
тои вилояти Самарќанд ўро барои идомаи тањсилаш ба 
омўзишгоњ овард. Рањбарият ќобилияту истеъдоди Бањроми ља-
вонро ба назар гирифта, иљозат дод. 

Бањром дар як муддати кўтоњ ба дигарон расида гирифт. 
Боз пешќадам буд. Дар дарсњо мустаќилона ва далерона сухан 
мегуфт. Бо муаллимон дар дарсњои адабиёт, забон, санъату 
таърих бањс мекард. Дар мањфилњои адабию бадеї, 
љамъомадњои базму байтбаракњо нисбат ба дигарон фаъол буд. 

Њамин тавр, соли 1957 омўзишгоњро бо муваффаќият хатм 
карда, барои тањсили минбаъда ба Хуљанд роњхат гирифт. Ман 
роњи Душанберо пеш гирифтам. Дипломи аъло насибам гардид. 
Бинобар ин дар Донишгоњи давлатии Тољикистон маро бе им-
тињон (ба тариќи сўњбат) ќабул карданд. 

Бањром Фирўз пас аз як соли омўзгорї ба Донишкадаи 
давлатии педагогии Хуљанд дохил шуда, онро соли 1962 ба охир 
расонд. Устодон ќобилияту истеъдоди ўро ба назар гирифта, 
тавсия карданд, ки дар кафедраи адабиёти донишкада ба кор 
оѓоз намояд. Акнун вай њамчун устод ба омўзиши дониши 
амиќи адабиётшиносї камар баст. Илму маърифати назарии 
хешро дар таљрибаи омўзгорї ва эљодиаш самаранок истифода 
бурд. Дар муддати кўтоњи фаъолият дар  кафедраи адабиёт  ба 
каломи бадеъ дил баста, бо шоњасарњои нависандагони машњу-
ри љањон шинос шуд. Дар Хуљанди бостонї бо арбобони илму 
санъат, адибону нависандагони баркамол, ба вижа, нависандаи 
маъруфу барљастаи тољик Рањим Љалил њамкорї кард. Мас-
лињати онњоро гирифта, шеърњои нахустинашро эљод мекард: 

 
Наёбад мурод он ки љўянда нест, 
Ки љўяндагї айни ёбандагист. 

 
Бањром Фирўз љўяндаву ёбанда буд, њамеша дар љустуљў 

буд. Осори тозаву нав меофарид. Забони асарњояш тоза, ман-
тиќаш баланд, ќањрамони ќиссаву њикояњояш бофтаи хаёлї 
набуда, балки одамони њаќиќии некному некбин мебошанд. Ў 
ишќу муњаббати софу беѓубор дошт ва њамин гуна ишќро та-
раннум мекард. Мењру муњаббат ба оила, зиндагї ва халќу ва-
тан ба вай болу пар бахшид. Солњои шастум ба духтари зебота-

рини Хуљанд ошиќи шайдо шуд. Њар ду ба њамдигар дил ба-
станд. Аммо падару модар ва хешовандони духтар ба ањду пай-
мони онњо монеа шуданд. Намехостанд ва намемонданд, ки ин 
ду љавони дилбар ба висоли њамдигар расанд. Солу моњњо гу-
заштанд. Ба кўча баромадани духтарро манъ карданд. Бањроми 
љавон як муддат мисли Маљнун мушаввашу хотирпарешон 
гашт. Яке аз рўзњои бањор мошини боркашро дарёфт ва ба он 
гулњои бењтарини тару тозаеро бор карда, ба њавлии мањбубааш 
равон шуд. Аз остонаи дари њавлии кўчаи тангу тор то хиёбони 
асосии мошингарди шањр як мошин гулро њамчун пояндоз по-
шида баромад. Ба воситаи нависандаи мањбуби халќи тољик 
Рањим Љалил ин ду љавони хушбахт ба висоли њамдигар раси-
данд. Хушбахт шуданд, фарзандони нозанин-Искандар, Парво-
на, Марворид, Ифтихорро ба камол расонданд. Њамсари 
мењрубони Бањром Фирўз - Саиднисо Бобоева касби пуршара-
фи омўзгориро пешаи худ кард ва то имрўз яке аз устодони 
пешќадами Тољикистон мебошад. 

Бо мурури замон ва амри таќдир адиби љавон ба Душанбе 
омад. Дар ин љо муддате дар рўзномаву маљаллањо, радиову те-
левизиони Тољикистон кор кард, сипас фаъолияташро дар наш-
риёти «Маориф» ва «Адиб» давом дод. Дар ин муддат тањти 
роњбарию назорати шоирону нависандагони мањбуби Тољики-
стон, аз ќабили Мирзо Турсунзода, Мирсаид Миршакар, Боќї 
Рањимзода, Љалол Икромї,  Сотим Улуѓзода, Фазлиддин 
Муњаммадиев, адабиётшиноси маъруф Муњаммадљон Шакурї 
ва чанде дигарон асарњои зиёди назму наср офарид. Бањром 
Фирўз аз худ осори гаронбањое боќї гузошт. Њарчанд асарњои ў 
«Рухсора», «Тафти дил», «Розњои мањтобшаб», «Ту танњо не», 
«Тору пуд», «Агар вай мард мебуд», «Њаќиќати талх», «Ѓафлат-
задагон», «Як рўз не як рўз», «Муаллими сахтгир» ва ѓайра 
борњо чоп шудаанд, аммо дўстдорони адабиёт њанўз ташнаи 
мутолиаи онњо мебошанд. Ман њамчун як хонандаи ќаторї, 
дўсти деринаи ў, шарикдарси солњои панљоњум дар Омўзишгоњи 
педагогии тољикии шањри Самарќанд аз хондани њикояву ќис-
сањои вай лаззат мебарам, зеро образњо, ќањрамонњои асарњо аз 
њаёти воќеї гирифта шудаанд. Илова бар ин, Бањром Фирўз за-
бони асили тољикиро хуб медонист, адабиёту забоншинос, до-
нишманди замон буд, орифона сухан мегуфту олимона мена-
вишт. Аз айёми бачагиаш шеър менавишт, баъдтар ба 

навиштани ќиссаву њикояњо шурўъ кард,  ки сабаби онро чунин 
шарњ дод: «Шеър – эњсос аст, шеър панд, њаќиќат аст. Аммо наср 
зиндагист, ба зиндагї наздиктар аст. Агар хоњед, ки симои ода-
мони даврони моро тасвир кунеду ба авлодони оянда расонед, 
бояд ки наср нависед. Масалан, њазор сол пеш дар замони Сомо-
ниён насри реалистии имрўза агар менавиштанд, мо имрўз њаёту 
зиндагии тољикони асри Х-ро аз рўйи онњо равшан тасаввур кар-
да метавонистем. Тасвири зиндагї дар наср комилтар аст, бино-
бар ин, ман хостам, ки њаёту зиндагии давронамонро аниќтар 
тасвир кунам». 

Аз омадани Бањром Фирўз ба Душанбе мо як гурўњ дўстони 
ў бенињоят хурсанд шудем. Боз њамон дўстии давраи бачагию 
љавониро, ки дер боз интизору ташнааш будем, боз њам ѓамхо-
рию мењрубониро идома додем... 

 Нашриёти «Маориф» ба муносибати 60-умин солгарди 
таъсиси Иттињоди шўравї супориш гирифт, ки бо номи «Дар 
соњили мурод» китоберо ба чоп тайёр намояд. Ба ин муносибат 
дар ќатори адибони љумњурињои дигар, њикояњои ду нависандаи 
ўзбек Саъдулло Шукур ва Назир ба номи «Духтаракони якрав», 
«Паррандаи саховатманд» дар ин китоб нашр гардиданд, ки 
тарљумаи онњоро бо пешнињоди Бањром Фирўз ба банда супо-
рида буданд. Очерки њуљљатии шоири мањбуб Алї Бобољон дар 
бораи корнамоињои Ќањрамони Иттифоќи Советї Неъмат 
Ќарабоев ва зављаи ў гурљидухтар, ки дар давраи Љанги Бузур-
ги Ватанї пањлў ба пањлў бар зидди фашистон мељангиданд, дар 
нашриёти мазкур бо кўмаку дастгирии Бањром Фирўз рўйи     
чопро дид. 

Бањром Фирўз табиатро дўст медошт, аз обу њавои тозаи 
бањорон лаззат мебурд. Дар оѓози фасли арўси сол – бањори 
барваќт, ба ман занг зада мегуфт, ки «Расулљон чї мешавад, 
агар ба оѓўши табиат бароему барои самбўсањои алафин ќоќую 
пудина чинем. Агар розї бошед, фарзандонамонро њам њамроњ 
гирифта мебарем». Мо њам ба лутфи дўсти мењрубон чун њаме-
шагї «Аз дўст як ишора аз мо ба сар давидан» гўён интизор 
мешудем. Дар талу теппањои водии Њисор сайругашт мекардем, 
майдонњои киштро аз ќаду бараш мегузаштем, ќад-ќади да-
рёњои Варзобу Кофарнињон ба гузашти айём назар меафкандем. 
Њамин тавр, њар бањори сол бо тўњфањои табиати рангин ва 
садњо орзуи ширини хеш ба хона бармегаштем, ки ба диламон 



 84 

ќувват, ба чашмонамон нур ва ба касбу корамон илњом мебах-
шиданд. Бањром рўзњои шанбею якшанбе бо парвариши зам-
бўри асал машѓул мешуд. Ў бар замми корњои идораи давлатї, 
нависандагї, журналистї, олимї, омўзгорї боз касбу пешаро, 
аз ќабили кишоварзї, асалпарварї, табибї, њатто таъмири тех-
никаро наѓз медонист. Дар пухту паз њам њамто надошт. 
Мањфилоро буд, ки аз сўњбати ширинаш њеч сер намешудем. 
Ростќавл, ростгўй, якдилу якрў буд. Дар тўю сури хешу табор ва 
дўстон садри мањфил буд. Бо олимони варзида, докторњои илми 
филология Бањром Шермуњаммадов, Додољон Обидов, Абду-
саттор Нуралиев, Мањмудљон Нурназаров, номзадњои илм 
Рањматљон Давлатов, Абўбакр Зуњуриддинов, Њамроќул 
Шодиќулов, Пайванди Гулмуродзода, Абдурафиќ Фузайлов, 
Неъматљон Ќудратов дўстї дошт. Бештарин нишастњои анъа-
навии мо дар њавлии Пайванди Гулмуродзода мегузашт. Дар 
њар чунин љамъомадњои дилнишин хурсандии њар ду Бањром 
(ёдашон ба хайр) њадду канор надошт, ки ба диламон мондааст. 

Мо-дўстону њамдиёрон эњтирому хотираи абадзиндаи 
Бањромро бо самимияти баланд пос дошта, суханони шогирди 
содиќу вафодораш Пайванди Гулмуродзодаро такрор бошад 
њам, рўйи ќоѓаз меоварам: «Бањром Фирўз бо дили пур аз орзуву 
бо маќсадњои аљибу наљиб умр ба сар мебурд, вале марги нобањан-
гом нагузошт, ки он орзую умед ва маќсадњояшро амалї созад… 
Боиси тасалливу шодмонист, ки аз шоири ширинихаёлу адиби 
нуктапардоз ёд монда, шеър монда, њикояту ќисса монда, ан-
дешаву мулоњиза монда. Дар тирамоњи умраш барои њамдиёрону 
њамзамонон ва ояндагон номи нек монда». 

 
октябри  с. 2008 

МИРЗО ШУКУРЗОДА 
адиб ва муњаќќиќ, 

барандаи Љоизаи адабии  
устод Айнї 

 
АДИБИ ХУШНОМ ВА ХУШМАЗЊАР 

 
Ба ном ва эљодиёти зиндаёд Бањром Фирўз њанўз айёми 

тањсил дар мактаби миёна ошно будам. Дар ибтидо шеър мена-
вишт ва мо, шогирдони дабистон ашъори ошиќонаи эшонро аз 
сањифањои рўзномаву моњномањо хонда, ба дафтари дил мена-
виштем. Баъдан гулчине аз эљодиёти адиб бо номи «Розњои 
мањтобшаб» аз силсилаи «Навнињолони боѓи адабиёт» ба нашр 
расид, ки мамлув аз чакомањои ошиќона буд. 

Саодати ошної аз наздик ба устод Бањром Фирўз њамон 
ваќт пеш омад, ки банда соли 1973 корманди бахши адабї ва 
њунарии садо ва симои Тољикистон будам. Ин бахшро он айём 
бонуи адабдўст Иноят Рустамова сарварї мекард ва дар барно-
мањои адабии мо шоирону нависандагони њамсинну сол бо 
Бањром Фирўз, амсоли устодон Лоиќ Шералї, Ѓоиб Сафарзода, 
Њабибуллоњ Файзуллоњ, Бурњон Ѓанї, Мастон Шералї, ки њама 
акнун љењра дар ниќоби хок кашидаанд, зуд-зуд бо ќироати 
шеър ё порчањои мансур ширкат мекарданд. Дар ин миён 
Бањром Фирўз чењраи дурахшон ва муаллифи фаъоли идораи 
мо мањсуб мешуд. Эљодиёти Бањром Фирўз бо тадриљ ба шу-
куфої рў овард. Ман њанўз сюжети ќиссањои марѓуби ў «Рухсо-
ра», «Агар ў мард мебуд» ва чандин њикояњои адибро дар ёд до-
рам. Хабари тарљумаи намунањо аз осори нависанда ба за-
бонњои олмониву љопонї ва англисї моро ба ваљд меовард. Дар 
солњои њафтодуму њаштодуми садаи гузашта чунин рўйдоде ба-
со нодир буд. 

Бањром Фирўз симои сирф тољиконаву нуронї ва ботини 
зебо њам дошт.  Маро бо гузашти айём саодати њамкорї бо 
эшон дар интишороти «Адиб» пеш омад. Ў мудир шўъбаи 
адабиёти бадеї ва мо чанд тан дар њамин бахш вазифаи муњар-
ририро ба ўњда доштем, ки ин ба охирњои солњои њаштодум 
рост меомад. 

Рўзњои аввал бим аз он доштам, ки ў њам мисли аксар му-
дирони корфармо ба хислатњои хурдагириву бюрократї ба аса-



 86 

би мо, ходимон бозї хоњад кард. Хушбахтона, ин гумони ман 
комилан ботил баромад: Бањром-ако дар кори эљодї ва тањрири 
китоб мо, ходимонашро комилан озод гузошт. Ба масоиле, чун 
кам омадан ба кор ё зуд рафтан ва дигар корњои хурду реза 
аслан таваљљўњ надошт ва одамияту одоби мудир моро ба њисси 
масъулиятшиносї ва эњтиром ба эшон вомедошт.  

Бањром Фирўз ошиќи табиат ва мафтуни зебоињои он буд. 
Аммо сайру саёњати ў ба канори дарёчаву љангалу боѓу роѓ бо 
барномарезии хос сурат мегирифт. Яъне чун адиб ва роздони 
асрори табиат аз љилои сабзаву гул ва таровиши обшорону 
чашмасорон маънињо дарёфт мекард ва ин рангорангињои 
чаману боѓу адирњоро дар осори хеш ба устодии тамом истифо-
да мекард. Љолиб он аст, ки адиби олиназар дар оѓўши табиат 
рўзњои фориѓ аз кор машѓули пешаи занбўри асалпарварї буд. 
Бо назардошти ин шуѓли пок ва шоирона боре ба эшон шўхио-
мез гуфтам: 

 
Занбўри дурушти бемуруватро гўй, 
Боре чу асал намедињї, неш мазан! 

 
Бо шунидани ин байт чењраи нуронияш дучандон шукуфт 

ва барќи чашмонаш бештар дурахшид. Мисраъњоро дар кандуи 
дил љо кард, ба дафтарчааш навишт ва шўхиомез гуфт: 
—Мирзољон, Шумо, ойтї Сирољова ва Тўхфахон Расулиро ягон 
рўз њатман ба сайргоњи занбўрњоям мебарам, бо асали ноб зиё-
фат мекунам ва худатон мебинед, ки занбўрњои мо  нешзан не. 
Бо мурувват ва асалрезанд занбўрњои акотон. 

— Мисли худатон, — њозирљавобї кард Тўњфахон. 
Мо, ходимони шўъба чанде баъд дар тўйи арўсии фарзан-

дони устод ширкат варзидем. Дар баробари дигар нозу 
неъматњои дастурхони ѓании Бањро-ако асалњои мањсули дасти 
устодро нўши љон кардем. Лаззати он асалњо чун маънињои ба-
ланди осори адабии Бањром Фирўзи сухангустар аз ёди мо ва 
њазорњо тан хонандагони осори он фарзанди сарафрози Са-
марќанди шўњраи дањр нарафтааст ва нахоњад рафт. 

Хонаи охирати устод обод бод! 
 

августи с. 2009 

САЙЁДИ ЃАФФОР 
шоир 

 
ЧЕЊРАИ ЊАМЕША ШОДОБ 

 
Рўзгоре, ки мо мактабхон будем, бисёр нозанин буд. 

Мардум осуда мезист, аз кораш роњат медид. Мо аз ху-
шињои рўзгор њамеша бархурдор будем. Дар лањзањои фа-
роѓат бештар китоб мехондем. Ман ошиќи шеър будам. 
Боре ба дастам китоби шеъре афтид бо номи «Розњои 
мањтобшаб». Соњиби ин китоби наѓз устод Бањром Фирўз 
буд. Пас аз ин ошної бобату таронањои дилнишин 
асарњои насрии устод ба дастам расиданд. Ёдам њаст, ки 
китоби «Рухсора» дар дењи мо рўйи даст мегашт. Ин кито-
бро сахт дўст дошта буданд. Дар мактабу кўчаву хонаву 
чойхона сўњбат аз Рухсора мерафт. Рухсораи устод њамро-
зи ошиќон буд… 

Соле, ки донишљў шудам, китоби нави ќиссаву 
њикояњои ин нависадаи арљманд бо номи «Ту танњо не» 
рўйи чоп омад. Ин асар низ хонандаи бисёр пайдо кард. 

Соли сеюми донишљўї бо устоди гиромї вохўрдам. 
Дар Иттифоќи нависандагон курс- конференсия адибони 
љавон баргузор гардид. Дар бахши шеър устод њамроњи 
шоири љавони он айём Камол Насрулло маслињатгари мо 
буданд. Устод аз кори ќалам, аз рисолати ќаламкаш 
сўњбати ширин орост. Чењраи хандони хотирмон дошт… 

Пас аз ин ошної борњо аз сўњбати устод бањравар 
гаштам. Ў дар нашриёти «Адиб» кор мекар. Роњи ман аз 
назди коргоњи ў мегузашт. Маро дида, хурсанд мешуд, 
насињат мекард, маслињат медод. Чењрааш њамеша хандон 
буд. Он чењраи њамеша хандон дар хотири ман њанўз 
шодоб аст. 

Солњо рафтанд. Ин устоди азиз њам аз миёни мо рафт. 
Бо мо китобњои рангинаш монду хотирањои ширинаш. 

Акнун ин китобе, ки аз устод рўйи даст дорем,* бе 
дасти ў ба чоп омода шуд. Агар худаш мебуд, шояд љое аз 
нав ќалам мезад, андешањояшро обуранги дигар медод. 
Афсўс, ки рафтааст. 

Њикояњои устод пора-пора сарнавишти инсонњоро 
бозгў мекунанд. Як пора аз ќањрамонашро бисёр таъсир-
бахш, зебо, табиї тасвир месозад. Њамин як пора дар сар-
навишти кањрамонаш аз оѓоз то анљом наќши нозудуданї 
дорад. Барои мисол, сарнавишти Саломея. Ин духтарак аз 
Олмон бо дўстонаш Маскав меояд. Устод њам дар ин шањр 
мењмони њамватани хеш аст. Дар ин мењмонї бо Саломея 
шинос мешавад. Чун бо ў мераќсад, аз раќсу мавзуну 
мањини бону дар њайрат мемонад. Њеч бовараш намеояд, 
ки кас бе ягон пайвастагї чунин тољикона бираќсад: дил-
нишини роњатбахш. Нињоят ин розро аз дили нозуки он 
зебосанам берун меоварад. Падари Саломея тољик буда-
аст. Пас аз Љанги Бузурги Ватанї Олмонро ватан карда, 
хонадору бачадор шуда, дар њамон љо то поёни умр зиста-
аст. Дар он ѓарибї аз дарду доѓи њасрати Ватан дили 
њамеша хуншор доштааст. Духтари нозанинашро Саломат 
ном нињодааст. Ўро ба олмонї Саломея мегуфтаанд. Фар-
занд њама дарду доѓи падари азизашро дар дил дорад, 
мењри Ватани падариро дар сина мепарварад, диданашро 
орзу мекунад… 

Шод бод рўњи устоди мењрубон! 
 

июни с. 2009 

                                                        
* Маљмўаи «Хотираи як муњаббат» дар назар аст, ки бо њиммати Латофатбо-

ну ва бо сарсухани мењрбори муњаррири он, шоир Ѓаффори Сайёд рўйи чоп 
омада- шарњи мураттиб 

ТЎЊФА РАСУЛЇ 
собиќ муњаррири нашриёти «Адиб», 

узви Иттињоди рўзноманигорони 
Љумњурии Тољикистон 

 
ЁДИ НЕК 

 
Зиндаву љовид монд, њар кї накўном зист 
В-аз аќибаш зикри хайр, зинда кунад номро 

 
Гўё дирўзакак буд, шодравон мудири шўъбаи адабиёти 

бадеии нашриёти «Ирфон» нависандаи мањбуби халќ Љумъа 
Одинаев маро ба наздашон хонда, бо як љавонмарди ќошу 
абрўсиёњи чењракушод шинос намуда гуфтанд, ки ин кас шо-
ир, нависандаи хушзавќу хушсалиќа Бањром Фирўз ва даст-
нависи достони «Рухсора»-ро ба ман дода, илова намуданд, 
ки ин китобашонро бояд чоп кунем, шумо ба он муњаррир. 
Ман якбора сурх шуда, сар хам намуда, дасту по хўрдам. 
Њам шиносої ва њам масъулияти тасодуфї маро ба њаяљон 
овард. Як лањза хомўш мондам. Хомўширо Бањром Фирўз 
шикастанд: 

— Њељ гап не, Тўњфахон, ба муњарририи шумо ман шубња 
надорам, ба шумо бовар мекунам, не нагўед, - гуфтанд... 

Ѓоибона аз рўи њикояву очерк ва шеърњои љаззоби 
Бањром Фирўз ба воситаи радиою телевизион ва рўзномаю 
маљаллањо мешинохтам. Ва орзу доштам аз наздик бо ин 
марди хирад шинос шавам. Ман гумон доштам, ки Бањром 
Фирўз як марди солдидаи мўйсафед ва хеле ботаљрибае њаст, 
ки навиштаљоташ пухтаю бо далелњо силсилабандї шудаанд. 
Дидам, ки марди хеле љавони боќуввати мўйсиёњ, аммо 
соњиби таљрибаву пухтакор. Дар рафти њамкорї бо ин марди 
закию зиндадил ба ин бори дигар бовар њосил намудам. 

Хотирањои нек дар бораи ин марди закї чун лентаи кино 
аз пеши назарам мегузаранд. Мехоњам ин љо рўзњои охирини 
дидорбиниямонро баён созам... 

Ман дар шўъбаи адабиёти бадеии нашриёти «Адиб» 
муњаррир будаму Бањром Фирўзро ба ин шўъба мудир таъин 
намуданд. Нашриёти адабии навтаъсиси «Адиб»-ро дар ошё-

наи якуми бинои њозираи факултаи филологияи Донишгоњи 
педагогии ба номи Ќандил Љўраев* љой дода буданд. 
Њуљрањои корї кам, зеро ба ѓайр аз нашриёти мо дар ин би-
но дигар ташкилотњо низ љой гирифта буданд. Бинобар ин, 
дар як њуљра муњаррирњои шўъба њамроњи мудир ме-
нишстанд. 

Њамроњи мудир муњаррирон Сирољова, Вањњоб Одина, 
муњаррири хурд Раъно Атоева ва банда менишастем. Њар па-
гоњї, чун одат баъди салому алейк ба баррасии воќеаю нави-
гарињои њаёти худу љомиа мепардохтем, ки аввал Бањром, 
сипас њар яки мо  ибрози андеша мекардем. Њангоми кор 
њама хомўш аз пайи машѓулияти њаррўзаамон мешудем. 
Мавзўи сўњбати субњонаамон бе ягон наќшаи пешакї худ аз 
худ љараён мегирифт. Масалан, яке аз сўњбатњоямон оид ба 
доруворї ва табобати беморињои гуногун маљро гирифт. Ва 
Бањром дар бораи бемориашон ва оѓози машѓулияти парва-
риши занбўри асал чунон бо шавќ њикоя намуданд, ки гумон 
доштем, дар назди Бањроми шоир ё нависанда не, балки як 
асалпарвари пуртаљриба нишаста. Аз  муомилаву муносиба-
ти эњтиёткорона ва нозук ба занбўри асал чунин ќисса ме-
карданд, ки њар кадоми моро шавќи асалпарварї боло ги-
рифт. Маълум шуд, ки нозукињои ин пешаро аз асалпарваро-
ни пуртаљриба ва маљаллањои махсуси асалпарварї омўхта-
анд. Дар баробари сўњбату гуфтугў аз мањсули мењнаташон 
борњо кормандонро ширинком гардондаанд. Агар ягон њам-
корамон барои табобат асали тоза наёфта, ба асалњои бозор 
боварї нест гўяд, њатман пагоњаш асал меоварданд ва агар аз 
пулаш сухан оѓоз кунад, ман барои фурўш занбўри асал пар-
вариш намекунам, мегуфтанд. Њар сол ваќти асалгирї ба  
хешу табору дўстон  асал таќсим мекарданд... 

Ё худ њангоми бањор, бо баромадани аввалин сабза бо 
зану фарзандонашон аз гирду атрофи шањр алафњои шифої 
чида самбўса, тирамоњ мевањои тару тозаро барои зимистон 
захира мекарданд. Ё худ доир ба дарде маќолаву нигоштаи 
рўзномаву маљалларо бо њавсала мутолиа карда, назарашон-

                                                        
* Њоло Донишкадаи хидмати давлатї- шарњи мураттиб 

ро чун мутахассиси варзида иброз медоштанд, ки баъди ин 
гуна сўњбатњои ширину гуворо ва лаззатбахш њар яки мо 
худро гўё узви њамин як оилаи хурди идоравї њис ва бо ќув-
ваи дучанду масъулияти том кор мекардем... 

Дар нашриёт баъзан мешавад, ки ягон китобро аз наќша 
пештар баровардан лозим ва барои ин муњаррири ба ин кор 
ќобилиятнокро мељустанд, ки китоб сари ваќт барояд. Акса-
ран ин ќабил китобњо маљмўаи шеърњо буд, ки тањрири онро 
Бањром на ба њама бовар мекарданд. Ќобилияту њунари њар 
кадоми моро хуб медонистанд… 

Аљаб  хуб фармуда шоире: 
 

Умр агар хуш гузарад, зиндагии Хизр кам аст, 
В-арна нохуш гузара,д ними нафас бисёр аст... 

 
Бањром Фирўз зиндагии хушу хуррамона дошта,  аз 

њамаи неъматњои Худодод ба њадди эътидол истифода ме-
намуданд ва чун паймонаашон пур шуд, ин олами пуршарру 
шўрро зуд падруд гуфтанд, ки китобњои насриву назмї, мас-
лињатњои муфиду суханони њикматангез ва фарзандони неку 
солењашон чун ёдгори он зиндагии пурсаодат боќї монда... 

Ёдатон ба хайр, Бањроми азиз! 
 

с. 1999 

ПАЙВАНДИ ГУЛМУРОД 
 

ПАЁМГАРИ ФАРДО БУДУ БИГЗАШТ... 
 

Аз марг амон кї ёфт, то ман ёбам, 
Боз умри љавон кї ёфт, то ман ёбам. 
Шеърам њамагї паёми фардои ман аст, 
З-ин беш љањон кї ёфт, то ман ёбам? 

 
Бале, дар зиндагї њар кас ба ќадри њиммату тавоної аз 

пайи кореву касбе меравад ва бо часпу талоши зиёде рўзњоро 
ба шаб, шабњоро ба сањар мебарад. Яке дар ѓами имрўз асту 
маишату истироњат ва фароѓати лањзаинаи худро аз њама чиз 
боло мегузорад ва маънии зиндагиро њам дар хўрдану 
хуфтан мебинад. Дигаре зањмат мекашад, шабњоро бедор рўз 
мекунад, бо умеди осоиши њамзамонону њамдиёронаш кору 
пайкор дорад. 

Ањли эљод дунёи дигаре доранд, ки он дирўзу имрўзро ба 
оянда мепайвандад, ки бад-ин васила номи эљодкор њам аба-
дият пайдо мекунад. 

Бањром Фирўз - адиби маъруфи тољик ба майдони адаби-
ёт чун шоири умедбахш ворид ва дар муддати кўтоњ чун шо-
ири нуќтасанљ эътироф гардид. Шеъру таронањояшро мар-
думи шеърдўсту шоирпарвари тољик замзама мекарданд, 
њаводорони ашъораш баъзе аз шеърњояшро чун суруди ди-
лангез дар мањфилу шабнишинињо, тўю сурњо месароиданд, 
ошиќон дар гулгашту хиёбонњо ба маъшуќањояшон чун рози 
дил  ќироат менамуданд. 

Ду китоби ашъораш ба табъ расида, «Розњои мањтоб-
шаб»-у «Силсила»-аш њамчун силсиладори дирўзиён ва 
фардоиён, њалќаи пайванди аљдодон ва авлодон саршори 
мењру вафо ва сидќу сафо буданд. Устодони ѓамхору серта-
лаб Мирзои Турсунзода, Мирсаиди Миршакар, Боќии 
Рањимзода фотињаи некаш доданд, ки ба шоири љавон ќув-
ваю илњоми тоза бахшид. Ў дар ашъораш кўњистону оби ра-
вон, сабзаи навхези кўњсорону гулу хори онро тараннум ме-
кард ва аз он ифтихор дошт, ки кўњњо гањвораю аввалин љав-
лонгоњ, ибтидои роњи умру зиндагиашанд: 

Кўњњо - гањвораи ман, аввалин љавлонгањам, 
Аз њамин љо роњи умру зиндагї сар кардаам. 
Аз њамин љо бори аввал чашми њайрат дўхта, 
Ман ба пањноии олам низ бовар кардаам... 
 

Бањром Фирўз зодаи яке аз шањракњои дурдасти 
тољикнишини Нуратои Самарќанди бостонї, айёми бачаги-
ашро дар дењаи кўњистони бобояш - Устук гузаронида, дар 
њамон љо мактаби њафтсоларо хатм намуд. Шавќи касбу 
њунар ўро хеле барваќт - баъди ба итмом расонидани макта-
би њафтсола ба маркази куњани илму фарњанг - Самарќанд 
бурд, дар омўзишгоњи тољикии омўзгорї бо устодони дилсўз 
Мария Аванесовна, Наимї рў ба рў карда, аз лутфу 
марњамат ва ѓамхориашон бархурдор намуд ва баъдтар 
таќдиру ќисмат ба Хуљанду Душанбе овард. Ў ба 
шоњасарњои адибони љањон ошно шуд, ба каломи бедеъ дил 
баст. Нахустин таронањояшро эљод кард, аз устодони сахтги-
ру мењрубон, аз ќабили Рањим Љалил њусну ќубњи ашъори 
шогирдонаашро шунид.  

Њамешаву дар њама љо бо ёди айёми хуши кўдакию 
хаёлњои рангини бачагї мезист. Аз кўњсорону оби равони он 
худро људо тасаввур карда наметавонист. њамин хаёлњои ши-
рину рангини даврони кўдакию бачагї буд, ки њар сањар ба 
лаби дарё мерафт. њар гоње ки фурсату имконият даст медод, 
бе њељ тааммулу андеша роњи дараи Варзоб ё Теппаи Са-
марќандро пеш мегирифт. Барояш тафовуте надошт, ки аёй-
ми гармои тобистон аст ё њукмронии сармои зимистон. 
Муњим он буд, ки даме, лањзае ба таллу теппањо баромада, 
бо оби равон, шаху санги кўњсорон рози дил мегуфт, сафњаи 
хотирањои гуворояшро вараќгардон мекард. 

Ба љањони орзуњо мепайваст ва гумкардањои худро аз нав 
меёфт: 

 
Гузашта аз баланду пасти дунё 
Ба оѓўши ту оям боз фардо. 
Равам аз маљлису ѓавѓои бисёр, 
Бипечам дар љањони орзуњо... 

Дилам бо орзу пур мекунї боз, 
Чи гум кардам ту њозир мекунї боз. 
Ду чашмам бор мебардорад аз бахт, 
Маро, кўњсор, шоир мекунї боз. 
 

Навбањорон, ваќти дамидани сабзањову шукуфтани 
гулњои рангоранг бо ќуттињои замбўрњои асалаш роњи дараи 
сергулеро пеш мегирифт ва ба њосилљамъкунии замбўрњо 
зењн мемонд. Аз  гул ба гуле, аз бутта ба буттае нишастану 
шира гирифтан чї ќадар зањмат, сабр ва њаракатро талаб ме-
кунад. 

Аљаб кайфияте, њикмате, панде дорад тамошои ин ман-
зарањо. Одамиро лозим аст, ки аз њар љонвараке ибрат ги-
рад... 

Олами њар як эљодкор олами афсунгарест, ки на њамаву 
на њамеша ба дарку фањмиданаш ќодир мебошем, ба ќадру 
ќиматаш мерасем. Њар эљодкор оламе дораду бо оламе моро 
тарк мегўяд, ки мутаассифона, сирру асрори оламаш 
накшода мемонад. Мутаассифона, њангоми зиндагиаш 
кўшише барои ифшояш намекунем... 

Чї илољ, ки њама шири хом хўрдаем ва гармию сардии 
зиндагї њам пухтаву суфтаамон накарда. Агар чунон набудї, 
ба тањќиќу баррасї ва тањлили њамаљонибаи эљодиёти ади-
бону олимон, њофизону оњангсозони маъруфамон љиддитар 
машѓул мешудем, ба ќадри зањматашон мерасидем ва ќадр-
дониашон мекардем. Аз њама муњимаш озорашон намедодем. 
Худбину кўри дигарон намешудем... 

Бањром Фирўзи шоир ба наср рў овард ва аввалин 
њикояи худро бо номи «Бобо» соли 1972 дар маљаллаи «Са-
дои Шарќ» ба табъ расонд, ки дар назари бисёрињо санљиши 
ќалам ва њаваси шоирона намуд. Вале насри шоир таваљљўњи 
адибони маъруфу мунаќќидони нуќтасанљро, аз ќабили 
Мирзои Турсунзода, Мирсаиди Миршакар, Фазлиддин 
Муњаммадиев, Абдумалики Бањорї, Муњаммадљон Шакурї 
ба худ кашид ва маслињат доданд, ки «Бањром, шеърат хуб 
аст, аммо насрат хубтар омад, домани ин шуѓлро сидќан сахт 
бигир». 

Аз маслињати дилсўзонаю суханони ѓамхорона адиб рўњ 
гирифт ва ба насрнависї љиддї машѓул шуд. 

Сабаби аз назм ба наср рў оварданашро ў дар пешгуфто-
ри яке аз китобњояш чунин маънидод карда буд: 

«Чи шуд, ки ман њамчун шоир ба арсаи адабиёт ќадам 
нињодаму ба ин тариќа зуд дастгоњи шеърро бастам ва гўё аз 
шоирї истеъфо намудам ва рўи ихлосу иродат ба љониби наср 
овардам? Ин матлабро бисёр китобхонон ва њаводорони 
адабиёт аз ман савол мекунанд, баъзан суханони устод Айниро 
аз ваљњи тангии чорчўбаи назм ба ман хотирнишон мекунанд. 
Аз ин хусус хеле андешидаам ва њаќиќати кори ман ин аст, ки 
мавзўъ, матлаб ва мадорики шеър дигар аст ва пояи наср бар 
мадорики дигаре асос барнињодааст. Шеър њикмат аст, сўз 
аст, оњанг аст, панди рўзгор аст, хулосаест аз зиндагї, вале 
он ба њељ ваљњ тасвири комил ва возењи зиндагї нест ва инчу-
нин тасвирро аз шеър чашм доштан натавон. Агар дар замони 
Рўдакї таълифу ќиссаву романњои воќеї расм мебуд, мо имрўз 
њаёту зиндагї, андешаву омоли ниёгонамонро нисбат ба ахбо-
ри љамъи китобњои дигар равшантар ќиёс мекардем...» 

Адиби маъруф Абдумалик Бањорї дар охирсухани яке аз 
маљмўањои аввалини ќиссаву њикояњои ў навишта буд, ки «аз 
њама муњимаш, ќањрамонони достону њикояњои Бањроми 
Фирўз бофтаи хаёли адиб не, балки одамони зиндаю заминианд. 
Муаллиф аз масъалањои сарпеч ва мушкили њаёт њаргиз рў 
натофтааст, ў хуб медонад, ки сўњон кардани теѓањои сарте-
зи њаёт дар адабиёт худфиребї аст. Зеро инсон хоњ-нохоњ, бо 
онњо рў ба рў мешавад ва он гањ нохушии андаке ба сари љавони 
ширинхаёл фољиаи азиме хоњад буд. Бинобар он њам, адиб 
ќањрамонони худро њамеша дар умќи зиндагї тасвир мекунад 
ва бо љузъиёти њаёт ќонеъ намемонад. 

Бањром Фирўз ба љодаи адабиёт бо кўлвори вазнину та-
ассуроти рангин ќадам нињодааст». 

Мушаххасу сањењии хулосаи адибро эљоди солњои мин-
баъдинаи Бањром Фирўз собит сохт. Ў хонандаро ба 
тасвирњои дилангезу љаззоб ва сењри суханаш њам ба воситаи 
њикояњояш, њам ба туфайли ќиссањои «Рухсора», «Тарма», 
«Ситораи думдор», «Ту танњо не», «Тору пуд», «Агар вай 

мард мебуд» ба ишќу муњаббати софу беолоиш, одаму одам-
гарї, накўкориву хайрандешї даъват менамуд. 

Бино ба таъкиди академик Муњаммадљон Шакурї «ар-
зишњои маънавии љовид бунёди одамиятро ташкил менамояд. 
Онњоро бодиќќат омўхтан, дар рафти дигаргунињои пур-
суръати замони тўфонии мо муњимтарин падидањои онњоро аз 
даст надода, бо худ эњтиёткорона ба оянда бурдан ва барои 
фардои башарият мањфуз доштан вазифаи бузурги гуманистї 
мебошад. Адабиёт њам дар ин роњ хизмат мекунад. Ањамияти 
аксарияти асарњои Бањром Фирўз низ дар њамин аст». 

Бањром Фирўз бо орзую умеди ояндаи неки њамдиёрону 
њаммилатонаш эљод мекард, ба воситаи асарњояш дар дили 
онњо тухми некї мепошид, барояшон накўкорї меомўхт. 

Ў дар эљодиёт ба дараљаи устодї расида, дастгиру мада-
дгори љавонон буд. Андешаву мулоњизањояшро дар хусуси чї 
будани њикояту чї тавр навишта шудани он, мафњуми шеъри 
нав, дар бораи эљоди адибони љавон бе пардаву ошкоро иб-
роз медошт, ки на њамеша ва на ба њама писанд меомад, бои-
си малули хотири бархе мешуд. Ба сараш борони маломат 
мерехт, вале ў фош мегуфту аз гуфтаи худ дилшод буд... 

Ваќте ки эљоди љавонони соњибзавќу њунармандро ме-
хонд, меболид, бе њељ дудилагї дастгириашон мекард, дига-
ронро даъват мекард, ки ибрат гаранд: «Њоло аз бепарвої ё 
бевуќуфии баъзе роњбарони матбуот тарѓиби китоб хеле суст 
гаштааст. Агар ба китобе таќризе ба нашр расад њам, он хо-
лисона нест, љўра ва ё аксар њамдиёрони адиб китоби ўро зўр 
мезананд то таъриф кунад. Баъд адиби камњунар бо он њама 
чормаѓзи пуч доман пур мекунаду худро пайѓамбар метарошад. 

Борњо хондаем, ки њамдиёрон аксаран халтураи њељу пучи 
якдигарро ситош мекунанду мардуми камхирад ва соддалавњро 
бовар кунонданї мешаванд. Аммо ин навъ мунаќќидон фаќат 
адиби хушбоварро мефиребанду бас. Бо хеле адибони љавон 
њамин њолат рух дод. Фарзона аз ин миён истисност. Мусав-
вадаи китоби ашъори тозаи ўро барои ба наќша гирифтан дар 
нашриёт ман хондам. 

Шоире расидааст, ки бе муболиѓа бо Симину Фурўѓ пањлў 
мезанад. Ба ќавли шоира бовар накардан натвон: 

Ватан, рўзи фирўзи ту мерасад, 
Ватанхоњи дилсўзи ту мерасад, 
Ватан, офтоби ту мебишукуфад, 
Ватан, боз наврўзи ту мерасад. 

 
Ба гумонам, шеъри Фарзонаро аз њамдиёронаш касе сито-

иш накардааст. Шеъри ў њамон мушкест, ки худ мебўяду ба 
фарёди аттор эњтиёљ надорад. 

Чаро дар њунар ва хоксорї аз ў ибрате намегиред, дўстони 
љавон!» 

Бањром Фирўз аз сўйи дигар, устодони худро фаромўш 
намекард ва њамеша дар бораи њар кадоме аз онњо бо самимия-
ту эњтироми вижа сухан мегуфт, аз некиву сабаќашон, ёриву 
дастгириашон ёдовар мешуд. 

Устодони шодравонаш Мирзо Турсунзодаю Мирсаиди 
Миршакар, Боќї Рањимзодаву Рањим Љалил, Љалол Икромї, 
Фотењ Ниёзиву Фазлиддин Муњаммадиев, дўсти соњибњунараш 
Љумъа Одинаро дар њар давраю мањфил ба хотир меовард. Дар 
хусуси адибони забардаст Сотим Улуѓзода, Абдумалики 
Бањорї, мунаќќиди нуктасанљ Муњаммадљон Шакурї ва дўсто-
ни њамќаламаш бо мењри беандоза сухан мегуфт. 

Ростї, ба ќадри дигарон расидану некии дигаронро пос до-
штан њам њунар аст, њунари волову њавасангез. 

Бањром Фирўз бо дили пур аз орзуву умед, бо маќсадњои 
аљибу наљиб умр ба сар мебурд, вале марги нобањангом нагу-
зошт, ки он орзую умед ва маќсадњояшро амалї созад... 

Боиси тасаллї аст, ки аз шоири ширинхаёлу адиби нукта-
пардоз ёд монда, шеър монда, њикояту ќисса монда, андешаву 
мулоњиза монда. Барои њамдиёрону њамзамонон ва ояндагон 
номи нек монда: 

 
Хоњам ба мисли оби дарё бошї, 
Гањ гулшану гањ бодияпаймо бошї, 
Љўшиву хурўшиву ситезї, аммо, 
Дар тирамоњи умр мусафо бошї. 
 

с.  1995 

АЗ ХАЗИНАИ АДИБ 
 

САЛОМЕЯ 
 
Ман аввалбор ўро дар анљуман миёни духтарон дида, њеч ба 

ёд оварда натавонистам, ки дар куљо вохўрдаам, вале амин бу-
дам, ки њамин замон пеш меояду салом мекунад ва филфавр ба 
хотирам мерасад, ки вай кист ва дар куљо ин нигоњаш ба дили 
ман мўњр барин нишастааст. Аммо духтар ба шахси ман сирф 
бепарво буд. Ман ду-се рањ аз бараш гузаштаму аз наздик нига-
ристамаш, нигоњњои мо якчанд бор радду бадал гаштанд, аммо 
ў маро намешинохт. Ман зўр зада, тањхонаи ноободи њофиза-
амро тању рў мекардаму ба ёд овардан мехостам, ки ин нигоњи 
ошнои чашмони хаёлмасти меширо дар куљо ва кай дида будам. 
Дилам дар изтироби шадид метапиду мегуфт, ки вай ошност, 
аммо чї чора кунам, ки на ў маро мешинохт ва на ман ўро ба ёд 
оварда метавонистам. 

Се рўзи маљлиси китобдўстон ба њамин минвол гирудори 
бењосил гузашт. Ман андўњгин аз он будам, ки њофизаам бил-
кулл хароб гаштааст ва бояд, ки фурсатро нагузаронида дорую 
давое кунам. Охир, ин чї дард аст, ки як духтари шинос се рўз 
боз пеши назарам љилвакунон гардаду ман ўро ба ёд оварда 
натавониста саргаранг бошам?! Ба дења мераваму њар сањар 
шири навдўшида мехўрам ё… 

Андўњи гарони маро боз боис ин буд, ки аз њофизаи худ дар 
миёни дўстон ифтихоре доштам. Баъзан ашхоси замоне дар те-
левизор дидаам, баъди чандин айём дар кўча дучор ояд, меши-
нохтам ва ин амалро борњо дар гувоњии шарикон собит карда 
будам. 

— Ба ту маслињати мо ин аст, ки ба кори љустуљўйи љиноят-
корон бирав ё ба соњаи разведка ба кор гузар, зуд муваффаќият 
меёбї, – мегуфтанд дўстонам паси сар хорида ё ангушти 
тааљљуб ба дандон газида. 

Ман мамнун аз амали худ механдидаму њазломез мегуфтам: 
— Магар ба адиб њофиза даркор нест? Ман бояд тамоми 

илмњоро бидонам, тинати мардумонро шиносам, гуноњу савоби 
одамонро ба онон нишон дињам. Шахсе, ки аз худ бехабар аст, 
аз кадомин љинояткор мемонад? 

Дўстон пешнињоди худро бо чандин далел таќвият медо-
данд: 

— Дуздон ва љинояткорон њоло дар урдуи душмани худ – 
ходимони адлия, њатто дар сояи амалдорон паноњ гирифта, дар 
њимояти онон амал доранд… 

* * * 
 
Рўзи охирин маљлиси китобдўстон суратгире вакилонро 

гурўњ-гурўњ сурат мегирифт. Чанд тан аз шиносам маро њам 
кашола карданду дар гирди мо гурўњи калоне њалќа заданд. 
њамон духтари мешчашм далер назди ман омаду бо нигоњи    
нарму махмалинаш гўё ба рўям њавре зада хоњиш намуд:  

— Муаллим, ман дар баратон биистам? 
— Кошкї… Марњабо… – андаке пешу ќафо љунбида, ба вай 

љой додам ва барои давом додани гуфтугў савол кардам: 
— Чењраатон шинос метобад… Шумо аз куљоед? 
— Ман аз Ќистакўз… 
— Аз Ќистакўз? – беихтиёр овоз баланд кардам. – Ња-а… 

Саломея!.. 
Духтари ќистакўзї аз вазъи ман њайрон буд. Охир, вай на 

Саломеяро медонисту на саргузашти маро. Ў чашмони шањлои 
Саломеяро дошт. Наход, ки хешу аќрабо бошанд? – мегуфтам 
ба дил… 

* * * 
 
Воќеа ба ин тарз рух зада буд: 
Ман њамон сол ба курси такмили ихтисоси сармуњаррирони 

телевизион ба Маскав рафта будам. Баъди њаёти ором ва як 
навъ фориѓболонаи Душанбе рўзњои аввал Маскав маро андаке 
саргарангї оварда буд. Махсусан, бенињоят шитобкории ходи-
мони телевизиони марказї, ба якдигар беэътиноии атрофиён, 
мањорат ва њунармандии баланди журналистон, режиссёрон, 
артистону операторон – њама њавасангез ва ибратомўз буданд. 
Ман беором, аз фурсати танги таљрибагирї њаддалимкон боса-
мар истифода мекардам. 

Аз пуркорї дўстон ва шиносони москвагиро хабаргирї 
рафта наметавонистам. Бинобар он њам, ваќте ки як рўзи исти-

роњати якшанбе Иброњимљон* маро пурсида ба хобгоњам омад, 
хеле хиљил будам. 

Иброњим њоло ба тањќиќи илми рўзноманигорї пардохта 
буд ва дар аспирантураи дорулфунуни Маскав дар арафаи 
њимояи рисолаи номзадї такопў дошт. 

Вазъи хобгоњи мо барои мењмондорї чандон созгор набуд, 
ки ин њолро Иброњим зуд пай бурду гуфт: 

— Ако, як гап гўям?.. 
— Чаро фаќат якто? Ман тайёрам садњову њазорњо сухани 

шуморо шунавам! – гуфтам ба њазл. 
— Аввал ба яктоаш розї шавед: бед, ба хобгоњи ман бира-

вему як дегча палави тољикї пазем, дар сари деги зирбак чаќ-
чаќ кунем. 

— Чаќчаќ ё чаќочаќ? 
— Не-не… мо мардум… 
— Ба ќавли як шикамбанда, табаќро дидаму дилам шайдо 

шуд-ку! Иброњимљон, ин фикри олимона гўям, кам аст, дањоёна 
чи хел ба саратон омад? 

— Дегу табаќ њаст… 
Њар ду дар шитоб масолењи палавро харида, ба сўи Ленин-

ские Горы рањ кашидем. 
Иброњимљон дар њамон иморати бузургу бошукўњи дорул-

фунун, дар ќисмати хобгоњи олимони љавон њуљраи алоњидае 
доштаст. 

Дар сари деги зирбаки балаќ-балаќљўшон нишаста, њангома 
кардан хуш фароѓате дорад! Њар замон порае гўштро аз дег бе-
рун оварда, чошнї гирифтанро чї расад! Аммо нигаред, ки 
баъзе рафиќони мо ба њамин оши шарикона њам назари холис 
надоранд. Якеро мудом ошу ошпазї асабонї мекард, савол 
кардам, гуфт: 

— Монед њамин одатњои шањриёнро!.. Фаќат зирбак, па-
лав… 

— Чаро фаќат зирбаку палав? Шумо ќурутоб кунед, ба он 
њам шукр мегўем, хурсанд мешавем. 

                                                        
* Доктори илмњои таърих, Арбоби илму техникаи Тољикистон, профессор Иб-

роњим Усмонов он замон аспиранти факултаи журналистикаи  ДДМ ба номи 
М. В. Ломоносов буд - шарњи мураттиб 

Ман пай бурдам, ки он бечораро зидди мардуми шањр ё 
мавзеъњои шимоли республика шўрондаанд ва ў бесабаб њар он 
чї ба он мардум алоќаманд бошад, аз он кароњат мекунад, 
бесабаб асабї мешавад. 

— Нонпазию ошпазї њам далели маданият ва тамаддун аст, 
љўраљон, чаро онро фаромўш кунем?! Моро аз чойхона мањрум 
карда дидї, чи гуна аз якдигар људо кардаанд! – гуфтам дар 
охир ба тарзи гилагузорї. 

… Ќисса кўтоњ, ваќте ки дар табаќи калони сафолї ба рас-
ми тољикї палавро кашида, он лангари тобонро ба хона даро-
вардем, пай бурдем, ки њар ду њам аз гўшти зирбак шикам сер 
кардему дигар оши бисёр хўрдан наметавонем. 

— Ин ќадар ош… Яктогї шиками иловагї медоштем… Ба 
ќавли бобои рањматиам, куфрони неъмат мешавад, – гуфтам 
ман ба нишони надомат сар љунбонида. 

— Њамсояро гўям? – гуфт Иброњимљон, ки зотан дар њама 
мушкил чорагар буд ва пайрави саволаш тавзењ дод: – Љавон-
марди хуб аст, аз Олмони федерол. 

— Чи њољати савол, бигўед! Аз Олмон неву аз он дунё 
бошад, барои мо ош хўрад, бас аст! 

Иброњимљон аз хона берун рафту баъди лањзае њамроњи як 
тан љавонмарди ќавињайкал, ки сабад барин риши ѓулї ва мал-
ламайгунаш сари синаашро пўшида буд, ба хона ворид гашт ва 
моро ба якдигар маъруфї намуд. 

Нигоњи орому пуртамкин ва оќилонаи Паул дар дили кас 
нисбат ба ў эътимод пайдо мекард. Вай сухан мегуфт, ош 
мехўрд, савол мекард, механдид, вале дар сари ман андешањое 
љавлон доштанд, ки аз ифшои он кас хиљил мемонад. Чи илољ, 
дар он айём ман њам монанди дигарон гумон доштам, ки дар 
Олмони федерол аксаран фашистон ва ниќорталабон маскан 
гузидаанд ва аљаб не, падари њамин Паул њам бегуноњонро дар 
конслагерњо истинтоќ карда бошад. Таассуб он ќадар аќли мо-
ро тира карда буд, ки њељ нуќси худро намедидем. 

Агарчи дар аввал бештар Паул сухан мегуфту савол мекард, 
батадриљ гуфтугўи мо даргир шуд. Баъд Паул ба табаќи палави 
хушгуворе, ки нимагї њам хўрдан натавонистем, нигариста 
гуфт: 

— Њамдиёрон њастанд, гўям! 

— Бигў… Даъват кун! – гуфтем ману Имброњимљон ба-
робар. 

Баъди берун рафтани Паул ман ба Иброњимљон њазломез 
хандида, гуфтам: 

— Мо аз немис тарс надорем. Дар водии Вахши мо немису 
тољик ба њам печида кор мекунанд, зиндагї доранд ва забони 
якдигарро чунон медонанд… 

— Як љўраи ман дар умраш немисї нахондааст, дар сафари 
хориља ба њайъати вакилони мо тарљумонї карда буд, – гуфт 
Иброњимљон. 

Паул ду нафар духтарро пеш андохта аз дар ворид гашт. 
њар ду духтар ќадбаланду мавзун буданд. Яке, ки номи худро 
Анна гуфт, духтари кабудчашми мўйи зарринаш ба китф афто-
да, олмонинаљоди мањз буд, аммо дигаре – Саломея духтари 
мешчашми гесувонаш дорчинранг, аз назари аввал маро дар 
шубња афканд. Ман аввалбор ба чашми ў нигариста, дар мар-
думаки чашмони вай тобиши ошноеро пай бурдам ва ба худ 
тахмин гирифтам, ки дар рагњои ин духтар хуни шарќиён 
љорист. Чун ў худро аз Австрия гуфт, ба гумони худ далел ги-
рифтам, ки дар он кишвар аз мардуми Шарќи њамсоя кам не-
станд. Аќли ман чунин хулоса мегирифт, аммо дилам гувоњї 
медод, ки ў ба ман наздик аст, ќаробате дорад. 

Духтарон ба хўрдани палави тољикї ва ошомидани шар-
батњои Тољикистон саросемагї зоњир накарданд; сараввал ба 
тањќиќ пурсиданд, ки номи таом чист, чи гуна ва аз чи хел 
мањсулот онро мепазанд ва ѓайра вањоказо. Дар љавоби ин гуна 
кунљковии онон мо бо навбат аз аљоиботи диёри азизи худ 
њикоят мекардем. Саломея хомўш буд. Фаќат як бор аз хусуси 
хонадомодї њикояти Иброњимљонро ба шеваи худ ба њамдиёро-
наш тавзењ кард. 

Баъди он ки хўрданї хўрда буд шуд ва ошомиданиро 
ошомидем, навбати оњангу тарона фаро расид ва Иброњмиљон 
кассетаи таронањои тољикиро ба магнитофон гузошт. 

Дур аз ёру диёр таронањои ватан ба кас дигаргуна таъсир 
мекунанд: гўё тарона не, насими кўњсору водињои Тољикистон 
ба сар мевазиду дилњоро ба хурўш меовард. Мо мехостем, ки 
дўстони немис низ аз оњангу таронањои мо таъсир бигиранд, 
назокату нафосат ва изтиробу њаяљони дили тољикро эњсос со-

занд. Аз ин сабаб, мо бо навбат гоњ байтеро ё наќаротеро аз та-
рона тарљума мекардем, гоњ оњангеро шарњу эзоњ менамудем. 

Чун њавои раќс омад, Иброњимљон ба мењмонон раќси 
тољикиро намоиш дод. Ман Саломеяро, ки аз ин њама тољикпи-
сандињо дар назар нисбат ба њамдиёронаш камтар ваљду шод-
монї дошт, ба раќс даъват кардам. Вай ба раќси тољикї даст 
кушод, њатто як рањ чарх њам зад ва сипас аз кори худ шармид 
ва ба ишорати сар маро даъват кард, ки ба таври маъмулї би-
раќсем. Дареѓо, ки ин лањза Иброњимљон саргарми гуфтугузор 
буд ва чигуна хиромон, аз рўи њама ќоида ба раќси тољикї, боз 
ба раќси махсуси занона даст кушодани Саломеяро надида 
монд. Немисдухтар паридани њанги маро пай бурду гуфт, ки 
дидед, чигуна ман зуд раќс меомўзам. Ман дар љавоб оњиста 
хандидам. Чи гўям, ки баъзан мардон дар љое, ки гиристан ло-
зим аст, механданд. 

Ман дасти Саломеро гирифта ду-се рањ чарх гаштам ва дар 
назди тиреза ба тадриљ пойкўбон ба чашму рўяш аз наздик – аз 
масофаи њамагї 15–20 сантиметр ба диќќат нигаристам, чунон 
ки дар чењраи вай нишонаи гумшудаеро мекофта бошам. 

— Чаро ба рўи ман ба ин тарз менигаред? – пурсид Саломея 
бо нимтабассум ба ќаъри чашмони ман нигариста. 

— Яъне, ба ин тарз? – боз пурсидам, то ки барои љавоби 
сањењ фурсати андешидан пайдо кунам. 

Саломея китф боло кашид ва ба рўи ман чунон нигарист, ки 
аз ин нигоњ ба якбора дилам тањ зад: нигоњи дилошўби духтари 
тољик аз даричаи чашмони ў ба ман менигарист. 

Баъд аз ин бо ў сухан мегуфтаму механдидам, нармак-
нармак пойкубї доштам, вале хаёлам бањру барро тай мезад: 
Шайх Саъдї едарак нагуфтааст, ки «бани одам аъзон якдига-
ранд, ки дар офариниш зи як гавњаранд», дар рагњои мо хуни чи 
одамон љорист, кї медонад?! 

Саломея аз вазъи парешони ман пай бурду безобита гашт. 
Вале ман чї гуфта, ўро саргарм карданамро намедонистам. 

Сипас барои машѓул доштани ў саргузаштеро аз њаёти ади-
бони номвар наќл кардам: 

— Адиби нуктасанљи рус Паустовский овардааст, ки дар 
соли 1922 дар шањри Кёлни тарафњои шумо, дар як ошхонаи 
хилвати канорї се нафар адибони рус – Горкий, Бунин ва Лео-
нид Андреев менишастаанд. Горкий бозие сар мекунад ва њар се 

адиб бо навбат фаќат якдаќиќагї ба як тан љанобе, ки дар 
гўшае танњо нишаста, машѓули хўрокхўрї будаст, менигаранду 
сипас ба навиштани симои ў оѓоз мекунанд. њар се бењтар аз 
якдигар симои он љанобро бо сухан ифода мекунанд. Дар охир 
Горкий аз њамнишинонаш мепурсад, ки ин љаноб кї ва чикора 
аст. Яке мегўяд, ки тољир аст, дигаре тасдиќ мекунад, ки ин 
љаноб дузду таррорест. Бањс мекунад. Горкий њамнишинонашро 
ором мекунаду соњиби ошхонаро даъват менамояд ва аз ў ме-
пурсад, ки ин љаноб киву чикора аст. Соњиби ошхона ташви-
шомез мегўяд: «Аз барои савоб, оњистатар… Ин љаноб дузди 
машњури Аврупо аст, ў њамеша дар ин љо хўроки пешинро 
мехўрад…». 

Саломея сари зебояшро љунбонда хандае заду сипас 
бепарво савол кард: 

— Яъне?.. Чї гуфтан мехоњед? – Ва ман ба љавоби пурси-
шаш дањон накушода, пайрави суханаш бигуфт. – Ман медо-
нам, мардуми Шарќ њамеша аз дур сухан сар мекунанд ва 
њамеша бо рамзу истиора ва маљоз… 

— Чї гуфтанї будам? Ба гумонам, матлабам возењ барин 
аст: ман њам як ќамчин нависандагї дорам ва каму беш одамо-
нро мешиносам. 

— Хуб, сипас бигўед, ки ман кистам ва чикораам? Љосуси 
олами капиталистї? њамин тавр не? 

— Не, баракс, шумо одами худї барин… Шумо тољикед, 
њамин тавр не? – Ман бо тантана инро ба ў эълон кардам ва си-
пас љавоби тасдиќи ўро чашмдор будам. 

Саломея дасти хурду латиф ва зебои худро ба сари сина 
нињода ва андаке хамида хеле хандид. Вай зоњиран ба мазоњи 
ман механдид, аммо њама вуљудаш аз он далолат менамуд, ки ў 
дарди худро аз ман пинњон доштан мехоњад. Ман нигоњи ўро 
гирифтан мехостам, вале вай баъди ин суханро шуниданаш ба 
чашми ман наменигарист. Ў оќибат эњсоси худро саранљом 
бахшиду ба нишони таассуф сар љунбонд ва ба чашми ман 
нигариста гуфт: 

— Дар тарафњои мо немисњое њастанд, ки аз баъзе тољикони 
шумо сиёњљурдатаранд. 

— Барои ман ранги пўст эътибор надорад. 

— Сипас, куљои ман ба тољикдухтар монанд аст, њайронам? 
Ман дар Намоишгоњ тољиконро дида будам, занону духтарона-
тонро низ дидаам, аммо њељ яке ба ман монандї надоштанд. 

— Нигоњи чашмонатон… Сонї бўятон монанд… 
Саломея ќањ-ќањ зад. Сипас бигуфт: 
— Њељ чизро намефањмидаед. 
— Агар шумо дурўѓгўй набошед… 
Ин суханро ба гуфтан гуфтам, вале ба рўи Саломея нигари-

ста, аз гуфта пушаймон будам. Баъзан хислати мардуми хо-
риљиро намефањмед: аз як њарфи бењуда ба ваљд меоянду барои 
як пула гапу кор меранљанд. Духтар бо чашмони ашколуд ба 
рўйи ман озурдахотир, балки аз ин чунин ситами ногањон 
њайратзада менигаристу миљањояш пир-пир мепариданд. Вай 
зуд нигоњашро поён гирифт, дасти худро аз дасти ман рањо кард 
ва дар шитоб ба сўйи дар рафт. 

Баъди рафтани вай њама лањзае карахт, ба рўйи ман нигари-
ста эзоњ талаб доштанл, аммо ман боиси ќањру итоби Саломе-
яро равшан идрок накарда, саргаранг будам. Возењ намедони-
стам, ки вай аслан аз «тољикдухтар» гуфтани ман ранљид ва ё аз 
он, ки ўро ба дурўѓгўйї муттањам кардам. Охир, дар сари шўхї 
чињое, ки намегўянд… 

Баъд Анна ва Паул аз паси Саломея рафтанду хеле ваќт бе-
дарак буданд. Табъи мо нохуш буд, ончунон ки ман аз хиљолат 
ба рўйи Иброњимљон наменигаристам. 

— Њазлона дурўѓгўй гўям… 
— Барои немисњо ин дашноми ќабењтарин аст. – гуфт Иб-

роњимљон, ки нисбат ба ман бештар бо хориљиён сару кор до-
штанаш аён буд. 

— Гўё ањдномаи њуљум накарданро инњо нашикаста 
бошанд… 

Хайрияти кор, Анна ва Паул Саломеяро пеш андохта аз дар 
ворид омаданду гўё дар дилу дидањо якбора чароѓ фурўзон 
гашт. 

Дўстон ману Саломеяро бо тантана оштї доданд: мо дасти 
якдигариро сахт фишурда истодем, Анна ба навбат ба дастњои 
мо бо дасташ мезаду ба лањни ѓалатии худ «афсуни» русї ме-
хонд: «Мирись, марись, и больше не дерись1…» 

                                                        
1 Оштї шав, оштї шав, дигар љангї нашав… 

Мо боз сари дастархон нишастему мева хўрдем, шарбат 
ошомидем, ва лањзае гузашту бо якдигар беѓубори озурдагї су-
хан мегуфтем ва механдидем. 

 
* * * 

Анна ва Паул боз ба раќсу пойкўбї оѓоз карданд. Ману Са-
ломея дар назди тиреза берунро нигариста, гуфтугузорамонро 
идома медодем. Сараввал вай доир ба иќлим ва табиати 
Тољикистон, зиндагї ва машѓулияти мардумон савол карду ман 
љавоб гуфтам. Пай дурдам, ки вай беш аз њама аз колхоз ба дил 
њарос дорад. 

Дигар ман бо сад эњтиёт, њар суханамро андешида ќалъаи 
асрори духтарро номаълум њамлањо меовардам. Баъди он ки аз 
Тољикистону тољикон, аз таърихи ќадиму њаёти имрўзи он дур-
ру дароз сухан гуфтаму њикмату ривоят овардам, ба гумонам, 
оњани ў нармтар шуд ва ба чашмони ман бо табассуми мењро-
мез менигарист. Ман фурсатро аз даст надода ду дасти сардака-
ки Саломеяро ба даст гирифтаму рост ба чашмонаш нигариста, 
бо як навъ эътимоди кулл ва ќатъї гуфтам: 

— Саломея, ту тољикї, љонам! Хоњї, иќрор кун, нахоњї, не, 
аммо ман аминам… Бидон, ки бори дигар дар њаёт гумон аст, 
ки ба њамчу мане вохўрї… яъне, ба тољике, ки дар симои ту 
њамнаљоди худро бишиносад… Наход ки ту аз аслу насаб, аз 
тўбу тахмаи худ хиљил бошї? А? Магар нангат меояд?.. 

Чашмони духтар пуроб шуданду сипас вай дар миёни ашк 
зўран табассум кард ва хомўш дасти маро гирифту оњиста ба 
раќс даромад. Ман њам хомўш ба вай мувофиќат кардам. Сало-
мея барои пинњон доштани ќатрањои ашки ба рухсораш шори-
да, танашро ба тани ман љафстар карда ва рўяшро дар синаи 
ман панањ менамуд. Мо якчанд диќиќа хомўш, ягон-ягон пой 
љунбонида, зарбањои дили якдигариро гўё гўш медодем. Сипас 
духтар асари ашкро аз чашму рўяш номаълум пок карду оњи 
пурдарде кашид ва оњиста ба чашми ман чашм дўхту пурсид: 

— Дар вилояти Ленинободи шумо Ќистакўз ном дењае њаст? 
— Бале. Ман дар он дењкада будам ва на як бору ду бор. 

њоло онро дења гуфтан наметавон, ба шањрак монанд аст, заво-
ди консерви мева дорад. 

— Падари ман аз њамон љост. Ў маро Саломат ном дода 
буд, – ин калимаи тољикиро духтар бо як навъ њаяљону изтироб 
ва лањни ширини шеваи тољикони шимоли республика гуфт. 

— Ному фамилияашон чї?.. Хешовандонашон медонанд?.. 
— Дигар савол накунед, чизе намегўям! – Духтар сухани 

маро ќатъан буриду сипас ба мењрубонї ба лабам ангушт зад ва 
гуфт: – Падарам соли шасту њаштум аз дунё даргузашт. Вай ба 
њалќу ватанаш њељ кори хиёнатомезе накардаст. Аммо васият 
кард, ки дар хориља монданашро зинњор фош накунем ва хешо-
вандонашро ташвиш надињем… Ѓолибан, вай баъди љанг дар 
асирї будагонро мусаллањ истиќбол карда, ба Сибир фиристо-
нидани Сталинро шунида будаст… 

— Э-э, он замонњо гузашта рафтанд.. Ман хешовандонато-
нро хабар мекунам, фардо хонахез расида меоянд!.. – Шодмо-
нии маро њадду канор набуд. 

Саломея андўњгин ба рўи ман нигариста, ба аломати инкор 
сар љунбонд; дар лабонаш як навъ табассуми ѓалатї медавид. 
Маро чунин намуд, ки вай ба њоли ман дилаш месўзад ва ба со-
далавњию хушбовариам рањмаш меояд. Ман, баръакс, аз хавфу 
њароси беасоси вай малул будам. 

 
июли с. 1987 

ХОНАВОДА ВА ЉОМЕА 
 
Ќиссаи тозаи Кароматулло Мирзоев «Дар орзуи падар»-ро 

мутолиа мекардаму воќеоти айёми на чандон дур оромишам 
намедоданд. Аз фољиаи рўзгор њикоят кардан манъ буд ва агар 
шаммае ба тасвир ояд њам, боист, ки оќибат «бо ѓамхории ком-
мунистон роњи бахту наљотро ёбанд». Аслан, ним асри тамом, 
инсони воќеї аз назари тањлилу тасвири адибон дур афтода, 
љои онро «бунёдкорињо», заводу мошин, таѓйироти њаёти дења 
барин мавзўъњои пуч ва сохтаю бофта гирифт. 

Ин вазъият фаќат хоси адабиёти тољик не, аз адабиёти рус 
то осори камшумортарин миллатњои собиќ СССР-ро ба њамин 
навъ «пайроњаи ѓор» афканда буданд. Ба њукуматдорони бол-
шевик фаќат адабиёти идонаи дурўѓиншукўњ лозим буд. 

Ќиссаи «Дар орзуи падар» њаёту зиндагї ва афкору омоли 
одамони дења ва маркази ноњияро тасвир кунад њам, дар мењва-
ри он њаёти шахсии инсон ќарор гирифтааст. 

Рўзноманигори љавону соњибњунар Нозимї ба мактаби дења 
меояду ба Мушарраф ном духтараке ошиќ мешавад. њарчанд 
падари духтар ба ин заношўї чандон розї набуд, онњо њамхона 
мешаванд. Мушарраф дар маркази ноњия зиндагї оѓоз мекуна-
ду ба мактаб ба кор медарояд, ду фарзанд меёбад. Нозимї 
тадриљан ба бодахурї хў мегирад. Дар ин боб њамкоронаш низ 
ба ў мусоидат мекунанд. Аммо сабаби асосии мољарои зану 
шавњар бодахурї не, балки Шањноз ном љавонзан – њамкори 
Мушарраф аст. Сараввал Мушарраф аз ў бесабаб рашк мекуна-
ду шавњари худро меозорад ва оќибат мољаро ва дилмонии зану 
шавњари як замоне ба таври њавасангез мењрубон ба љое мера-
сад, ки Нозимї аз ў људо мешаваду ба Шањноз хонадор мегар-
дад. Мушарраф ба кўдаконаш ба дења – ба хонаи падар бозмео-
яд. Падар ба ў шавњари дигар меёбад. Нозимии майхора, ки аз 
кору вазифа ба тавассути мољарои талоќаш ба зан маъзул гашта 
буд, њар замон ширакайф барои дидани фарзандонаш ба дења 
меояду боре ўро ба лойу гил ѓелонда мекўбанд ва писараш 
Мењрубон њамроњи ў аз дења меравад. 

Бешак, њар як китобхони пурмутолиа хоњад гуфт, ки сю-
жети ќисса нав нест. Аммо адиб бо назари махсуси худ ба 
воќеаи борњо ќиссашуда рўњи тоза бахшидааст. Аз ин љињат ме-
тавон гуфт, ки навию кўњнагї ба сюжет ё мавзўъ вобаста набуда 

ба тозагии назари адиб марбут будааст. Назари тоза ва бе-
таќлид ба њар навъ мавзўъ ва воќеа рўњи дигар мебахшад. 

Ман дар ин як маќолаи хурд симову сирати иштирокчиёни 
ин ќиссаро тањлил намекунам, аммо ин ќадар мегўем, ки адиб 
зиндагии мардумеро, ки аз њаёти онон навиштааст, хубу возењ 
медонад. Мушарраф тимсоли њамон духтарони дења аст, ки зуд 
дил ба истиќболи хушбахтињои бекарона ва њаёти дар китобњо 
ба тасвир омада мекушоянд. Ў зиракї ва амиќназарии бонуво-
ни соњибмаърифатро надорад, аммо чунон ки мегўянд, ба 
кўрпаи худ нигариста по дароз мекунад, барои бахти худ талош 
надорад. Агар адиб онро зиёда пухтатадбиру оќибатандеш ва 
хиридманд тасвир мекард, ин навъ симо дар назарњо сохтаву 
бофта љилва менамуд ва нуќсони адиб ба шумор мерафт… Му-
шарраф дар синфи дањуми мактаби дења тањсили илм ва акнун 
17 сол дошт. Зебову хушгил буд. Дар ин синн кадомин духтар 
фирефтаи њавасњои ѓайриодї ва муњаббати романтикї намегар-
дад? 

Ќањрамони дигари ќиссаи «Дар орзуи падар» рўзноманиго-
ри љавон Нозимї аст. Аз мутолиаи ќисса хонандаи борикбин 
равшан идрок мекунад, ки Нозимиро барои баъзе аз хислатњои 
дилписандаш адиб дўстдор аст, аз ваљњи баъзе аз атвори но-
маќбулаш хуш надорад, вале аз њаќиќати зиндагї рў натофта, 
ўро холисона ба љараёни мантиќии атвораш вогузоштааст. 
Ќисмати соњибќалами њунарвар ва њаќиќатхоње, ки аз дурўѓу 
даѓо, бењунариву риёкорињои атрофиёнаш ба ранљ аст, аз кўр-
дилињо ва мунофиќавзоъии њамкоронаш азиятњо мекашад, оќи-
бат чигуна саранљом хоњад гирифт, мо – њама медонем. Нозимї 
љавонест, ки дар талоши рўзгорон роњи ноњамвор ва пурпечу-
тобро муддати мадид тоќат намеоварад. Бинобар он њам, ў ба 
кўйи майхорагї меафтад. Ва аз ин гирдоби фано ба иродаи худ 
берун омадани вай сахт мушкил аст. Нозимї барин одамон ода-
тан дар зиндагї пиёлаи шаробро чун лангари ягонаи наљоти 
худ сахт мегиранд. 

Дао љомиаи тоталитарии мо, ки њаќќу њуќуќи инсонњо њар 
лањза ба бешафќатии мудњише поймол мегашт ва манњустарин 
ќонунњои нонавишта ошкоро амал мекарданду пояњои ис-
тибдоди бюрократиро сахту шадид њифз менамуданд, чи ќадар 
мардони соњибдил ва соњибњунар дар гирдоби дарёи шароб 
њалоки худро дарёфтанд, мо – њама гувоњем. Вољиб аст, ки ин 

тоифаро аз майзадагони коњилу бењунар ва авбошу разил тамиз 
намоему њамаро ба як газ андоза нагирем. 

Дар њама олам мардуми соњибтамиз дахолат ба рўзгори 
шахсии инсонро аломати љоњилият мењисобанд. Фаќат ба њаёти 
президент барин ашхоси интихобї аз ин љињат њам менигаранду 
бас. Ва фаќат мардуми мамлакати мо аз ин ќоидаи азалии ба-
шар истисно буд ва њар як инсонро барои шикояти занаш ё 
маъшуќааш низ гунањгор мекарданд, барои талоќи зан љазо ме-
доданд. Нозимиро низ ба љурми талоќи занаш аз кор маъдул 
сохтанд. 

Ваќте ки тамоми риштањои идорасозии њукумат дар дасти 
як гурўњи одамони њамаќидаву њаммаслак мутамарказ мегар-
дад, хоњу нохоњ тоталитаризми лаљомгусехта ва бењаё њар як 
амри худро ба њукми ќонун медарорад. 

Онњое, ки аз ин захми носури мо њоло сухан кардан наме-
хоњанд, њељ аљаб не, ба дигарбора сар бардоштани аждањои то-
талитарї чашм доранд. Ба ќавли адиби шањири рус Лев Тол-
стой, агар мо аз маризи тоќатгудозу мўњлик шифо ёфтем, чаро 
њар лањза аз он ёдоварї накунем, аз он авлоди фардоро огањї 
надињем?! 

Нозимиро, ки дар айёми љавониву дар сари вазифа ањли 
дења гўё ба кафи дастони худ мебардоштанд, оќибат шоњиди 
бепарвои тањќир ва зиллату хорињои ў мегарданд. Фаќат писа-
раки наврасаш – Мењрубон ўро аз лой бардошта ба автобус са-
вор мекунаду њамроњаш меравад, ки ин њол њам хеле рамзомез 
аст. 

Ин лањза ва умуман чунон фарљоми нохуш хонандаро ба 
андешањои амиќ ва гуногун мебарад. Хонанда хоњу нохоњ даво-
ми рўзгори падару писарро пеши назар овардан мехоњад, ба 
фардои ин ду фарди бебарор лањзае назар афканданї хоњад 
гашт. 

Ман инро барори нависанда мешуморам. 
Умуман, маро чунин дар назар меояд, ки дар ќиссаи нави 

Кароматулло Мирзоев «Дар орзуи падар» чунин симоњои хо-
тирнишин бисёранд. Ва аз ин љињат ин асари адиб дар эљодиёти 
ў маќоми шоистае дорад. 

Баъзе аз хонандагон баъди мутолиаи ин навиштањо балки 
ба ман эрод бигиранд, ки наход дар ќиссаи фавќузикр њељ як 
нуќсоне надида бошам. Бешак, њељ як асар бенуќсон нест ва ин 

ќисса њам њусну кубњи худро дорад. Аммо ман дар ибтидои ин 
маќола арз кардам, ки вазифае њоло назди худ гузоштаам, хеле 
хоксорона аст, тањќиќу тањлили пурраи асар нест. Ман барои 
хонандагони азиз баъзе аз нуќтањои диќќатрабои ин ќиссаро 
гўшзад кардаму бас. 

Аз љињати дигар, дар чунин як мавриди дилангез, ки ин ќис-
са барои гирифтани љоизаи давлатї пешбарї гаштааст, кадом 
инсони њаќир аст, ки ба айбу нуќси он назар кунад?! Оре, ман 
имрўз фаќат њусну назокати ин ќиссаро менигараму бас. 

Зиёда аз он, ман аз мутолиаи ин ќисса дарёфтам, ки њар як 
шахси нависанда лољарам ба мо дари љањони маънавию 
рўњонии худ, сифатњои инсонии худ – адабу хирад, тамкин ё са-
букмаѓзию такаббур ва худписандиашро ва ё худ муњаббату 
дилсўзиашро ба инсон алоќадри њол мекушояд. Ќиссаи Каро-
матулло Мирзоевро кас мутолиа менамояду некбинї, ѓамгу-
сорї, ба дарди дигарон њамдардии самимии ўро эњсос мекунад, 
ки ин аз сифатњои хеле муњимми шахси адиб мебошад. 

Бешак, баъзе аз мунаќќидон ба ин ќисса эрод хоњанд ги-
рифт, ки масъалањои муњими иљтимої, ки даврони зиндагї ва 
фаъолияти Нозимию Мушаррафро ба ларза афкандааст, гўё ба 
рўзгори онон њељ таъсире накарда ва ба гўшњояшон садоњои он 
надаромада бошад ва ѓайра ва њоказо. Чї гўям, ки њар як асари 
бадеъро инсон бо чашми худ мебинаду бо эњсосоту афкори 
аќоиди худ мешиносад. Ман дар сари ин аќоидам, ки дар њар як 
ќиссаву роман тасвири иљтимоиёти рўзгорро љустан, бо 
масъалањои сиёсии давр њамовозї кофтан њатман зарурат 
надоштагист. Аз ин хусус, замоне дар сўњбат бо мунаќќид Лев 
Аннинский адиби рус Юрий Трифонов гуфта буд: «Ман рољеъ 
ба марги инсон менависам («Иваз»), онњо мегўянд, ки ман аз 
майда – чўйдањои рўзгор менависам; ман дар њаќќи муњаббат 
менависам («Падруди давомнок»), онон боз мегўянд, ки аз май-
да – чўйдањои зиндагї менависам; ман аз хусуси вайрон шудани 
хонавода менависам («Натиљањои пешакї») – боз њамон гапро 
мешунавам; доир ба талоши инсон бо андўњи марговар менави-
сам («њаёти дигар»), боз мегўянд, ки аз майда – чўйдањои 
зиндагї…» 

Дар ин гуфтањои адиби рус ман меъёри ќолибзадаи танќиди 
адабиро, ки ба адабиёти бисёр миллатњо сироят карду солњои 
тўлонї ба њукми расм гашт, хеле равшан эњсос мекунам. Магар 

дар адабиёти тољик меъёри бањодињї мањз чунин набуд ва чу-
нин нест?! 

Масъалањои муњимтарини рўзгор њам ногузир даргузаранд, 
аммо пас аз њазор сол њам инсонњоро ќисмати инсон ба шавќ 
меоварад, на камбудиву комёбињои колхозу совхоз ё заводу 
фабрик. Бешак, ман ба ин суханон моњияти ин мавзўъњоро, 
тасвиру тањлили онро дар адабиёт њаргиз инкор намекунам, 
фаќат гуфтан мехоњам: асарњое, ки аз њаёти шахсии инсон њико-
ят мекунанд, ба мо на камтар аз ќиссаву романњо аз њаёти би-
нокорону пахтакорон ва ё масъалањои таърихию иљтимої за-
руранд. 

Аз ин љињат ќиссаи Кароматулло Мирзоев «Дар орзуи па-
дар» чун як ќиссаи самимї аз њаёти шахсии инсонњои шоистаи 
таќдир аст ва агар шарафёб гардад, эътибори љоизаи ба номи 
устод Рўдакиро хоњад афзуд. Ман ин нуктаро мањз аз он сабаб 
ќайд мекунам, ки дар тўли якчанд соли охир, махсусан, баъд аз 
сари устод Турсунзода эътибори мукофоти комсомолро бенињоят 
паст карданд. Азбаски ба сабаби ёру ошної ва мањалгароињо ин 
љоизаро як зумра адибони камњунар мушарраф гаштанд, айёми 
охир баъзе аз адибони њунарвари мо аз гирифтани он нангашон 
омад ва ошкоро аз он даст кашиданд. Мабодо, ки рўзе расаду 
адиби њунарваре аз ќабули љоизаи Рўдакї њам нангаш ояду сар 
бипечад. 

Бинобар он њам, ба ин љоизаи мўътабари адабиётамон бо-
ист, ки асарњои шоистатаринро пешбарї кунем. 

 
6.02.92. 

БАЊРОМ ФИРЎЗ: 

ЗИНДАГИИ АДИБ ЊАМВОРУ ОСОН НЕСТ 
 
— Соли 1993 ба итмом расид ва он дар хотира наќшњои гуно-

гун гузашт. Дар хотири Шумо ин сол чї наќше дорад? 
— Воќеаи аз њама хотирнишини соли рафтаи 1993, ба 

фикрам, дар Тољикистони мо ба охир расидани љанги бародар-
кушї буд. Ин воќеа шоистаи хеле тањсин аст, лекин ба гумонам 
расман ин љанг барњам хўрда бошад њам, дар тўли як сол 
зиндагии мардуми мо бењтар нашуд. Дар кўчањо њанўз њам 
ѓоратгарї, дуздї ављ мегирад. Ин чизњо маро хеле маъюс меку-
над. Умедворам, ки дар соли 1994 ба мардуми мо осоиштагї 
насиб мегардад. Дар њаёти шахсии ман соли 1993 соли бисёр 
сахту сангин буд. Ваќте ки Душанбе ноором шуд, мо адибон 
ќариб, ки кор карда наметавонистем. Ман аз рафиќи њамќала-
мамон Кўњзод пурсидам, ки Шумо оё ягон чиз мехонед ё мена-
висед. Вай гуфт, ки дар тўли як сол ќариб сањифае хонда наме-
тавонам, њар чї мехонам, гашта боз мехонам, ба майнаам наме-
дарояд. Ва айнан њамин њол дар сари њар кадоми мо, дар њаёти 
њар кадоми мо буд. Бењуда нагуфтаанд: “Ваќте ки тиру туфанг 
садо медињад, илњом хомўш мешавад”. Ваќте мамлакат, халќ 
ноором аст, адиб на сањифае хонда метавонад, на сањифае 
навишта метавонад. Бинобар он ман дар ин сол ба корњои ди-
гар машѓул будам. Тирамоњи соли гузашта ба Хуљанд рафтам 
ва ањли адаби Хуљанд хоњиш карданд, ки маљаллае таъсис кунем 
ва сардабирии онро ба зимма гирам ва тамоми соли рафта 
таќрибан ба нашри њамин маљала машѓул будам. Маљалла 
“Сайњун” ном дорад. Маљаллаи адабї ва оммавї аст. Дар 
атрофи маљалла ањли адаби Хуљанд, вилояти Ленинободро ѓун 
кардем, ба навиштани асарњо сар кардем ва ду шумораи он аз 
нашр баромад. Дар рўзњои аввали соли нав шумораи сеюм њам 
ба дасти хонандагон мерасад ва хурсандии ман њамин аст, ки як 
соли умрам, зоеъ нашуд, барои хонандагон, барои адабиёт як 
хизмате кардем. 

— Мехостем донем, модоме дар шароити кунунї вазъи чопи 
китобу маљалла хеле душвор шудааст, ба Шумо кї кўмак расонд 
њамин хел як маљаллаи адабиро чоп кунед? 

— Дар ин љо, пеш аз њама, ташаббуси шўъбаи ленинободии 
Иттифоќи нависандагони Тољикистон буд. Чанд нафар нави-
сандањо Нурмуњаммад Ниёзї, њилолиён Аскар, Аъзам Сидќї, 
Атохон Сайфуллоев, Фарзона ва дигарон љамъ омада, ќарор 
додем дар вилояте, ки он ќариб миллион ањолї дорад, маљаллаи 
адабї таъсис кунем ва љавононро дар гирди ин маљалла љамъ 
созем, муњити адабие созгор ташкил кунем. Ба ѓайр аз ин дар 
нашри маљалла ба мо бисёр корхонањо, колхозу совхозњо, њуку-
мати шањру вилояти Ленинобод дасти мадад дароз карданд. Бе 
ёрии онњо, албатта, њаргиз ин маљалларо ба нашр расондан но-
мумкин буд. Дар оянда њам мо бисёр умедворем аз њукумати 
шањру вилояти Ленинобод, ки ин ташаббусро дастгирї меку-
над. 

— Оё мумкин аст, ки хонандањо аз дигар шањру вилоятњо ба 
ин маљалла обуна шаванд ва онро дастрас кунанд? 

— Идораи “Союзпечать” барои фурўш ва пањн кардани 
маљаллаи мо пули хеле калон талаб кард ва мо ин ќадар пул 
надоштем. Бинобар он ба хонандагону толибони вилояти Ле-
нинобод мо худамон мерасонем, ба воситаи почта, лекин ба 
мањалњои дигар алњол “Союзпечать” обуна ќабул намекунад. 
Агар гузорашон ба шањри Хуљанд афтаду дар идора обуна ша-
ванд, мо ба воситаи почта мефиристонем. Шуморањои онро 
оварда дар дўконњои рўзномафурўшии пойтахт пањн мекунем. 

— Акнун мехостам, ки дар бораи эљодиётатон сўњбат ку-
нем. Эљодиёти Шумо нисбат ба дигар нависандагони имрўзаи 
тољик серхонанда аст. Хонандагон асарњои Шуморо љустуљў ме-
кунанд, њамин ки аз чоп баромад, онро зуд харида мегиранд. Са-
баб чї бошад, ки китобњои Шумо дар магазинњо дер намепоянд? 

— Ман барои ин аз хонандагон миннатдорам. Бисёрињо 
шикоят мекунанд, ки хонандагони мо китоби наѓзу бадро тафо-
вут намекунанд. Гўё барои њамин китобњо дар магазинњо хоб 
аст. Ман ба ин фикр розї намешавам. Хонанда њамеша китоби 
даркориашро дар рафњои магазин намемонад. Масалан, гирем, 
љилди якуми Девони Љалолиддини Румї дирўзакак ба нашр 
расида буд. њоло дар ягон дењаи дурдаст њам дарёфт карда 
намешавад. Ман њам аз хонандагон бисёр миннатдорем, ки ки-
тобњои ман дар рафњои магазинњо намондааст ва њатто худам 
баъзан ба суроѓ аз гўшањои дурдаст ё гўшањои масалан, Ўзбеки-
стон китобњои тољикиамро дастрас мекунам. 

— Њангоме, ки солњои 70 - ум дар мактаби миёна мехондам, 
дар матбуот шеърњои Шумо чоп мешуд ва баъдтар то ин ваќт 
њикояву ќиссањоятон чоп мешавад. Ба ќавли устод Айнї чо-
рчўбаи назм бароятон тангї кард? 

— Ин гап бисёр расмї шудааст, лекин аслан њамааш як 
адабиёт аст. Шеър њам, њикояву достон њам, маќола њам. Бинед 
Пушкинро баъди 30-солагї ба навиштани наср шурўъ карда 
буд. Михаил Лермонтови љавон, ки 27-сола вафот кард, романи 
“Ќањрамони даврони мо”-ро навишта буд. Мавзўи шеър дигар 
аст, мавзўи наср дигар аст. Шеър – эњсос аст, шеър – панд, њик-
мат аст. Аммо наср зиндагист, ба зиндагї наздиктар аст. Агар 
хоњед, ки симои одамони даврони моро тасвир кунеду ба авло-
дони оянда расонед, бояд ки наср нависед. Масалан, њазор сол 
пеш дар замони Сомониён насри реалистии имрўза агар мена-
виштанд, мо имрўз њаёту зиндагии тољикони асри Х-ро равшан 
тасаввур карда метавонистем аз рўйи онњо. Тасвири зиндагї 
дар наср комилтар аст, бинобар ин ман хостам, ки њаёту 
зиндагии давронамонро амиќтар тасвир кунам. Нуќсонњои 
зиндагиамонро, мардумамонро бештар исбот кунам, фањмонам. 
Барои њамин наср барои ман заруртар барин намуд. Имрўз њам 
баъзан шеърњо менависам ва чунон ки гуфтед, ман аз шеър сар 
кардагї будам. Шеърам каму беш муваффаќият њам дошт. Ам-
мо, ваќте ки њикояи нахустинамро чоп кардам, муаллимон 
Мирзо Турсунзода ва Мирсаид Миршакар бо як овоз гуфтанд, 
ки Бањром шеърат хуб аст, аммо насрат љиддитар омад, домани 
насрро бисёр сахт гир. Фазлиддин Муњаммадиев њам, он ваќт 
ман дар идораи “Садои Шарќ” кор мекардам, њамроњи Саттор 
Турсун менишастем, як рўз бо шитоб даромада, маро табрик 
карда гуфтанд, ки акнун аз байни шоирон мо як нафарро каши-
да, ба наср гирифтем. Шумо аз њамин рўз эътиборан носир 
њастед. Баъди дуову фотињаи њамин азизон ман комилан худро 
ба наср бахшидам. 

— Як ќиссае доред бо номи “Рухсора”, ба фикрам аввалин 
асари насрии шумост ва имрўз њам мањбубияте дорад дар назди 
хонандагон, хусусан донишљўён. њамин тавр не? 

— Ман дар тўли бештар аз 20-соле, ки ба наср машѓулам, 
ќариб 7-8 достону китобу њикояњо навиштам, медонед инро, 
аммо њамин чизро њис кардам, њар воќеае, њар сюжете агар 
андаке ба саргузашти ман монанд бошад ё аз саргузашти худам 

бошад, дар он ќалами ман бисёр озодтар аст. Яъне сухани 
навиштаи ман гиротар аст, самимитар мебарояд. Бисёр сю-
жетњои тайёр дорам, ба дўстон пешнињод мекунам, ки нависед, 
чунки ман чунин воќеаро аз сар нагузаронидаам. Ва њар воќеае, 
ки саргузашти худам бошад ё асосаш аз саргузашти худам 
бошад, дидам, ки дар он муваффаќият меёбам. Ќиссаи “Рухсо-
ра” њам муњаббати љавонии ман буд. Инро бисёр њамсолони 
ман медонанд ва шояд аз њамин сабаб бошад, ки ба љавонон пи-
санд омад ва имрўз њам ба шавќ мутолиа мекунанд. 

— Њикояњои зиёде эљод кардаед, ба ман њамчун хонанда 
њикояи “Пеш аз шаби арўсї” њанўз дар ёд аст. њам сюжет, њам 
забону тавсири бадеї љолиб аст. Рости гап, ба чанд нафар њам 
тавсия додам, ки ин њикояро хонанд. Дар њикоя яке аз ќањра-
монњои асосї адиб аст. Ман чунин гумон бурдам, ки саргузашти 
худи Шумо бояд бошад. Оё њамин тавр аст? 

— Бале, китоби “Пеш аз шаби арўсї”, ки соли 1989 нашриё-
ти “Адиб” интишор сохт, 50 њикояамро дар бар мегирад. Ва дар 
тасаввур меорам, ки њар як њикоя як ваќти зиндагии ман аст. 
Зиндагии адиб зиндагии њамвор, зиндагии осон нест. Агар он 
китобро хонанда хонад, мефањмад. Дар он љо хонанда њам гиря 
мекунад, њам хушнуд мешаваду механдад. Бисёри он њикояњо, 
гуфтан мумкин тамоми он њикояњо, аз саргузашти худам аст. 
Бигирем, њикояи “Соломея”. Боре мо дар бинои Университети 
давлатии Маскав бо рафиќњои олмонї нишастему дар симои 
яке он духтарон њамдиёри худамонро шинохтам. Падараш аз 
Тољикистон будааст, саргузашти худи мо њаст, шоњидон 
њастанд. Ё худ њикояи “Ѓўрамарг” саргузашти фарзанди љавон-
маргам аст. њамон эњсосот, њамон дарду аламеро ки аз вафоти 
вай мекашидам, њамонро як шабе бо фарёд хеста навиштам. 

— Ё ки як њикояи дигаратон њаст, муаллим, дар бораи солњои 
30-юм чї тавр китобњои моро месўзонданд… 

— Ваќте ман ба дењоти Самарќанд, ба зодгоњи азизам раф-
там, њамин ваќеаро шоњид будам, рафиќам њам. Китобњоро аз 
девори масљиду аз ѓорњо ёфтем. 

— Боз ба ёдам мерасад, дар байни њикояњоятон як њикояе 
њаст, ки дар бораи як духтар наќл мекунад. Он духтар ба муњаб-
бати љавонон бовар мекунад, ба инаш бовар мекунад, ба дига-
раш… 

— Шумо њикояи “Товуси маст”-ро дар назар доред. Товус 
дар њаќиќат як духтари њамсояи мо буд. Бисёр духтари нозанин 
ва бисёр мехостам, ки ў хушбахт бошад, аммо њусни зиёда њам 
боиси бадбахтии духтар мешудааст. Айнан ман њаёти ўро 
тасвир кардаам дар њикоя. То ки барои дигар духтарон ибрат 
шавад. Ман боварї дорам, ки њар як падаре, ки духтар дорад, 
ба духтараш ин њикояро хон мегўяд, зеро ки вай сабаќ бояд 
бошад барои њар як духтар, саргузашти ќањрамони њикояи “То-
вуси маст”. Агар ба њикояи “Пеш аз шаби арўсї” диќќат карда 
бошад, ин њикоя њам бо як нафас навишта шудааст… 

— Ва бо як нафас хонда мешавад. 
— Бояд ки њамин тавр шавад. Духтари айёми маро тасвир 

кардаам, лекин аз будаш болотар тасвир кардаам ин љо. Чунин 
духтари донишманд шояд, ки дар байни духтарони мо камтар 
ба назар хурад. Ќањрамони ман аслан дар зиндагї Бунафша ном 
дошт, албатта он чуноне, ки вай он љо тасвир шудааст, чунин 
донишманд набуд, лекин ман хостам, ки духтарони мо њамин 
хел бояд бошанд. Ба њамин чашм ба муњаббат назар кунанд. 
Адиб мехоњад кањрамони асараш дар радифи одамони одї 
набошад, зеро дилчасп намебарояд. Вай бояд як сару гардан аз 
зиндагї баландтар бошад. Ќањрамонони Љек Лондонро бинед, 
чунон ќањрамонеанд, ки иродаи онњо аз одамони одї як сару 
гардан баландтар аст. Вай касро ба зиндагї илќо мекунад. Ба 
фикрам дўстдории ин духтар њам ба дўстдорї, ба муњаббат илќо 
мекунад, зеро ки аз муњаббати одї як сару гардан баландтар 
љилва мекунад. Муваффаќияти асар дар њамин будагист. 

— Ќиссае доред бо номи “Ту танњо не” ва мањалли тасвири 
ин ваќеа ба ман маълум аст, яъне ки ман ошно њастам ба он 
љойњое, ки Шумо тасвир кардед: водии Вахё. Шумо магар дар он 
љо будед? 

— Бале. Ман геолог нестам, аммо як нафар аз дўстони ман 
сардори идораи геологњо, маъданковон буд. њар замон ба ман 
мегуфт, ки Шумо дар бораи чўпону дењќону пахтакор менави-
сед, аммо дар бораи геологњои мо то њанўз ягон китобе нест. 
Ман ба ў доим ваъда мекардам, ки менависам ва барои 
навиштан як соли дароз тайёрї дидам, илми геологияро 
омўхтам. Баъди як сол ман ба диёри Шумо рафтам. Ба он љо 
њамчун нависанда не, њамчун коргар рафтам, то ки нашиносанд. 
Агар мешинохтанд, ман њељ маълумоте гирифта наметавони-

стам. Ва њамчун геологњо дар баландии севуним-чор њазор метр 
кор кардам. Дар њамон љойњое, ки тасвираш кардам, будам, ам-
мо афсўс, ки он замон ваќте буд, Хрушев камакак озодиро дода 
буд. њамон озодї барњам хўрдагї буд ва њељ як фикри озодро 
дар матбуот роњ намедоданд. Маљбуран кўњистони ободро тарк 
карда мардум њама ба водї кўчидаанд. Кўњистоне, ки як замон 
обод буд, бекас, тамоман хароба шудааст. Ман њамин фољеаро 
нишон додан мехостам, аммо ба ман ин чизро имкон надоданд 
дар њамон замон. Бинобар ин мехоњам, ки дубора ягон рўз ба 
сари ин ќисса баргардам ва онро аз дигар нависам. њарчанд ки 
ин ќисса ба тољикї чоп шуд, ба забони русї дар Маскав 
тарљума шуду чоп шуд. њатто аз Озарбойљон як рафиќи озар-
бойљонї, ки вай геолог ва нависанда будааст, бисёр таќризи 
аљоиб фиристод ба идораи “Адабиёт ва санъат” ва онро чоп 
кардабуданд дар ин рўзнома. Вай њатто гуфтагї буд, дар Озар-
бойљони мо, ки ватани геология њаст, ин ќадар конњо дорем, 
њанўз аз рўзгори геологњо чунин ќиссае ба вуљуд наомадааст. 
Аммо ман бори дигар мегўям, ќиссаро аз сари нав навиштан 
мехоњам, зеро бисёр дардњое, ки дар дилам буд, онњоро њамон 
замон ошкоро гуфта натавонистам ва гуфтаги дардњоямро њам 
намонданд, буриданд. њатто дар нашри Маскав баъзе чизњо 
њаст, аммо сензураи мо ин чизњоро нагузаронда буд. 

— Ва њоло ба эљоди ин чиз машѓул њастед? 
— Не, њоло ба даст нагирифтаам. њоло дар сари романе кор 

карда истодаам. њамин ки ин романро анљом додам, як фурсате 
пайдо мекунаму ба сари “Ту танњо не” аз сари нав менишинам. 

— Муаллим, дар эљодиёти Шумо боз як чиз ба назар намоён 
њаст. Ин маќолањои публисистиатон мебошад ва давои дарди 
љомеа дар онњо нишон дода шудааст, вале намедонам барои та-
бобат онро ба назар мегиранд ё ки не? 

— Албатта, дар љомиаи муттамаддин, дар љомиае, ки аз 
кўдакї он то президенти он китоб мехонад, бояд ки матбуот 
тарзи давлатдориро идора кунад. Дар Америка ва дигар 
давлатњо мабуот идора мекунад. Матбуот нозир аст. Аммо 
афсўс, ки дар мо, чи хурду чи бузург камтар китоб мехонад. Ба 
садои адибон, журналистон камтар гўш мекунанд. Ман пеш аз 
њамин тўфонњо, пеш аз њамин хунрезињо дар рўзномањо хеле 
маќолањо чоп карда, мардумро, намояндањои фирќањоро њатто 
аз њамин бадбахтињо огоњ кардам. Агар хонандањо он 

маќолањоро, ки дар китоби нави ман “Сањнаи гардон” гирд 
омадааст, хонанд, равшан мебинанд. Аммо фарёде буд, ки ша-
мол њар тараф мебурд, вале ба гўши касе намерасид. Ва њатто 
ман дар мактуби худ, дар номаи кушодаи худ ба Президент 
Рањмон Набиев (рўњаш шод бо) дар њафт ќисм пешнињод кар-
дам аќидањои худро ва дар њамон љо гуфта будам, ки љумњури-
ятњои њамсояи мо- њама барои баровардани пулњои худ омодагї 
мегиранд, мо бе парво гаштаем. Фардо агар онњо пулњои худро 
иваз кунанд, тамоми селоби пули бекора ба мамлакати мо мере-
зад. Барои ин бояд ки Шумо як чорае биандешед аз њозир. Ги-
ред китобро, хонед, њамин чизро гуфта будам, аммо афсўс, ки 
њељ кас гўш накард ва њамин воќеа рўй дод. Ё худ барои пешги-
рии хунрезињо, барои љобаљогузории кадрњо, њар чизе, ки 
гуфтем, гуфтам-ку фарёде буд дар шамол. 

— Имсол як китоби нави Шумо аз чоп баромад ва ин китоб 
аз он љињат љолиб аст, ки дар он бештар маќолањои публисистии 
Шумо, мусоњибањоятон бо журналистон ва назаратон ба эљоди-
ёти адибон чоп шудааст. Ин мувофиќи хоњиши хонандагон буд ё 
ки нашриёт фармон дод ва ё худатон чунин хостед? 

— Ман маќолаву очерк ва публисистикаи худро дер боз ба 
нашр њозир мекардам, зеро дар он маќолањо њис мекардам, ки 
ба хонандагон як ѓизои маънавии зарурие њаст. Масалан, њикоя 
чист ва чї тавр онро менависанд. Ин матни фишурдаи сўњбате 
буд дар курс-конференсияњо бо адибони љавон. Масалан, њикоя 
меоранд ба назди ман, воќеаро аз њикоя фарќ намекунанд. Ягон 
воќеаро шуниданду менависанд ва мегўянд, ки њикоя аст. Дар 
бораи ручка ман ба Шумо воќеаро гуфта медињам, ё дар бораи 
айнак ё ва ё кулоњ. Лекин ин чиз њикоя нест, воќеа аст. Ин чизро 
њар як адиб бадоњатан гуфта метавонад. њикоя чизи дигар аст. 
Характер дошта бошад. њикоя бояд ки ду дастаке бошад, ё наф-
рат пайдо кунед бо њамон чиз ё муњаббат. Бисёр адибони љавон 
њамин чизро намедонанд. Ман дар њамин маќолаи «Њикоя чист 
ва чї тавр онро менависанд?» ана њамон алифбои њикоянависи-
ро ба онњо баён кардаам. Ё худ таќризи ман ба луѓати русї-
тољикї, ки дар он камбудињои хеле зиёд роњ ёфтаанд. Барои он 
ки њар як хонандаро огоњ кунем, ки танњо ба ин луѓат такя кар-
дан лозим нест, ба луѓатњои дигар њам мурољиат кунед. 

Боз дар он љо бисёр мавзўъњое, ки аз доираи њикояву ќисса 
берун аст, яъне ба коргоњи адиб мебарад. Ба сирри нависандагї, 

ба сирри эљодкорї ошно мекунад хонандаро. Дар ин китоб боз 
маќолањои публисистии ман доир ба сиёсат, иљтимоиёти 
љумњуриятамон љамъ оварда шудааст, ки хондани онњо имрўз 
њам аз фоида холї нест ва фардо њам барои мо даркорї барин 
менамояд. 

— Як чизи дигарро мехостам пурсам. Тарзи эљоди Шумо чї 
хел аст, пайваста кор мекунед ё соатњои махсуси эљодї доред? 

— Агар адиб, нависанда пайваста кор накунад, мегўянд, ки 
аз бод мебарояд. Агар ман як моњ ба даст ќалам нагираму на-
нависам, моњи дигар дар рўйи мизи нависандагї нишастани ман 
бисёр душвор мешавад. Соатњо менишинам, менависам, дарон-
да мепартоям, яъне њис мекунам, ки ман аз бод баромадаам. 
Бинобар ин нависанда њаддалимкон кўшиш кунад, ки пайваста 
њар рўз як-ду сањифа нависад. Ман њам њаракат мекунам, њар 
шабонарўз, њељ набошад, ягон соат бо кори нависонавис 
машѓул бошам. њељ набошад, рўзномаи мунтазам дорам, ман 
рўзномаи худро менависам ва њамаи он воќеоте, ки дар тўли як 
шабонарўз шоњид будам, онро баён мекунам. Ё бо кї вохўрдам, 
бо кї гуфтугузор доштам. Ин чизњоро њатто сабт мекунам, агар 
чизе навиштанї набошам ва асосан рўзњои истироњатиамро ба-
рои навиштан харљ мекунам. Дар тўли як сол ман асосан ба 
нашри маљаллаи “Сайњун” машѓул будам. Ќиссаву њикоёти 
адибонро бештар ба хона оварда мехондам, ки барои интихоби 
як њикоя ба “Сайњун” дањњо њикояро вараќгардон мекардам, то 
маљалла барои хонандагон муфид бошад ва завќу салиќаи 
онњоро баланд бардорад. 

— Њоло дар сари мизи кориатон ќисса, роман ва ё њикояе до-
ред, ки онро навакак ба анљом расонида бошед? 

— Бале. Ман чандин сол боз як романи калонњаљмеро ме-
нависам ва китоби аввалини онро ба анљом расонидаам. Ин 
роман “Ѓафлатзадагон” ном дорад. Воќеоти солњои 30-юм то 
60-умро дар бар мегирад. Дар маљаллаи “Сайњун” кайњо ба чоп 
рафт ва дар соли нав давомаш чоп мешавад. 

— Муаллими мўњтарам, хеле хушњол шудам аз сўњбат бо 
Шумо, як љањон ташаккур. 

— Муваффаќ бошед. 
Сўњбаторо Њокими Азиз 

 
24 декабри с. 1993 



 121

ЊИКОЯТУ РИВОЯТИ АКСЊО … 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Вохўрї бо адиби маъруф Н. Тихонов 

Дар мењмонии мањфили «Адибони љавон»-и ДМТ. Садри 

мањфил профессор В. Асрорї. 
 
 
 
 
 
 
 
 
 
 
 
 
 
 
 
 
 
Њангоми сўњбат бо академик Муњаммадљон  Шакурї ва  

нависанда Абдулњамиди  Самад. 

Хуљанд, с. 1962. Бо дўстону њамдиёрон. 
. 

 
 
 
 
 
 
 
 
 
 
 
 
 
 
 
 
 
 

Њамсари Бањром Фирўз –Саиднисо  
дар мавсими пахтачинї. 

29 марти соли 1982, ш. Душанбе. Бањром Фирўз њангоми 
вохўрї дар  факултаи филологияи тољики  ДМТ. 

Соли 1978. Бањром Фирўз бо адибон Љалол Икромї 
ва Мўъмин Ќаноат дар  фароѓатгоњи Писунда. 

Нависанда Бањром Фирўз дар њуљраи кории хеш. 
 
 
 
 
 
 
 
 
 
 
 
 
 
 
 
 
 
 

 
Соли 1988. Бањром Фирўз бо њамсараш Саиднисо. 

Бањром Фирўз њангоми сўњбат бо адабиётшинос Атахон 
Сайфуллоев ва шоир Мўъмин Ќаноат дар фароѓатгоњи нави-
сандагон  дар дараи Варзоб. 

Соли 1987. Истаравшан. Бањром Фирўз дар ињотаи 
китобдўстон. 



 133

Соли 1987. Бањром Фирўз, шоир Гулназар ва дўстон  
дар истироњатгоњи Хоља Обигарм. 

Бањром Фирўз бо писараш Искандар. 

 
 
 
 
 
 
 
 
 
 
 
 
 
 
 
 
 
 
 

 
Соли 1994. Хуљанд. Бањром Фирўз бо драматург Шамсї 

Ќиёмов. 



 135

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 136

МУНДАРИЉА 
 

Дарёи мењри устодону њамкорон ва шогирдон 
 

Мењмон Бахтї. Адиби хушному хушќалам………………………………3 
Муњаммадљони Шакурии Бухорої. Заррањои одамият ......................... 5 
Гулназар. Љоизаи асл………………………………………………………..20 
Кароматуллоњи Мирзо. Номањо, навиштањояш монда………………...27 
Абдумалик Бањорї. Таскини дил………………………………………….38 
Гулчњера Сулаймонї. Нексиришт………………………………………...42 
Сайидалї Маъмур. Ба сухан зинда шавад……………………………….44 
Мирзонасриддин. Дарси одаму одамгарї………………………………..46 
Додољон Раљабї. Ќаламкаши сењрнигор…………………………………58 
Латофат. Сухангустар………………………………………………………61 
Рањмат Давлатов. Дар дилу хотири ман зинда аст……………………..69 
Расул Шарифов. Орифона мегуфту олимона менавишт……………….75 
Мирзо Шукурзода. Адиби хушном ва хушмазњар………………………84 
Сайёди Ѓаффор. Чењраи њамеша шодоб………………………………….86 
Тўњфа Расулї. Ёди нек……………………………………………………..88 
Пайванди Гулмурод. Паёмгари фардо буду бигзашт…………………..91 
 

Аз хазинаи адиб 
 
Бањром Фирўз. Саломея …………………………………………………..97 
Бањром Фирўз. Хонавода ва љомеа …………………………………....107 
Бањром Фирўз. Зиндагии адиб њамвору осон нест……………………112 
 
Њикояту ривояти аксњо……………………………………………..120 



 137

 
 
 
 
 
 

ДАРЁИ МЕЊР 
 (Маљмўаи хотирот) 

 
 
 
 
 
 
 
 

Мураттиб ва масъули чоп 
Пайванди Гулмурод 

Фарњод Рањимов 

 
 
 
 
 
 
 
 
 
 
 
 
 
 

Ба матбаа 20.10.2009 супорида шуд. Ба чопаш 25.10.2009 имзо шуд. 

